
                                       Tazwart  

 Agdud amaziɣ ibded ɣef tmagit d yedles it-id-yessebganen ɣef 

yegduden nniḍen, tasekla tella-d d allal i yesselḥayen idles-a seg tsuta ɣer tayeḍ 

, d tin i yuɣen sin n yiberdan ; amezwaru d tasekla tamensayt id d-yelḥan s 

wudem n timawit, d tin yettwasxeznen deg wallaɣen n imezwura , telḥa-d s 

wallal n cfawat seg yimi ɣer tmeẓẓuɣt almi id d-telḥaq ɣer tizi n wassa .  Abrid 

wis sin d tirawit id d-yellan s wudem n tira .  

    Tasekla timawit, teṭṭef amḍiq wessiɛen deg tmetti taqbaylit imi tettawi-d ɣef 

wayen ttidiren yemdanen, tcud ɣer wayen akk yerzan tirmit-nsen . Anect-a 

iwekked-it-id unagmay Ɛmer Ameẓyan ,anda id yenna :  

          « …Deg tmetti taqbaylit tamensayt , amkan n timawit yeṭṭef akk taɣulin n 

tudert , tettuneḥsab d akat* n tudert d tɣarma deg umaḍal , imi tejmaɛ aṭas n 

taɣulin yerzan timiḍranin-a : awal , leɛwayed , tamusni , cfawat …. »
1
.  

Tasekla-a timawit, d tin i wumi yettunefk wazal d ccan, imi tettuneḥsab d 

tawil s wayes yesselḥay ugdud amezruy-is, leɛwayed d wansayen d tmuɣliwin-

nsen ɣer wayen id asen-d-yezzin deg ugama    

    Tasekla tamensayt ugtent tewsatin tekseb, ama d tamedyazt , ama d tasrit . 

Deg tneggarut-a ad naf : tumgisin, tiqsiḍin, timucuha …. , yal yiwet ɣef wacu id                           

d-tettawi ,tamacahut tufrar-d gar tewsatin-a , anect-a tessebgen-it-id tnagmayt 

camille Lacoste Dujardin imi id d-tenna :  

   « Ger akk ayen yerzan tasekla timawit n tmurt n lezzayer d tmura n tefriqt 

ugafa , aḥric meqqren yesɛan azal d win yettunefken i tmucuha n leqbayel .»
2
  

Imi yella-d deg-s wayen yestahlen , id tt-yeṣṣawḍen ɣer wazal-a, anecta yella-d 

deg wawalen d temsal i d-tettawi , i d-igellun s unecraḥ, asedhu d uselmed, s 

yizen yessawalen ɣer lefhama d tmusni. 

                                                           
1
 -A. Ameziane , « Une réflexion sur la littérature des bérbéres »,  Ed Tira,Béjaia,2014   P31 « dans la société 

kabyle traditionnelle , la place de l’oralité est telle qu’elle englobe tous les domaines de vie , elle est la mesure 
de la vie , un mode de civilisation à part entier . Elle recouvre , ainsi plusieurs domaine que traduisent les 
concepts traditionnelle suivants : awal , leɛwayed , tamusni , cfawat … »  
2
 -Camille Lacoste-Dujardin , « le conte kabyle , Etude Ethnologique  »,Ed BOUCHENE, Alger , 1991 , P 37. 

« Parmi toutes les publications qui concernant la littérature orale d’Algérie et du Magreb , une part importante 
est consacrée aux contes de kabylie . » 

   Dɣa tessaweḍ ad tili amzun d aɣbalu n tmusniwin-a , teṭṭef amḍiq deg tmetti,  

ssawalen-tt-id , ttḥessisen-as s lebɣi d lfarḥ .deg waya ad naf anagmay Michel 

Valiere icuba-tt ɣer tezlit, anda i d-yenna: 

 « Mi ara nsel i tmucuha d tumgisin n temnadt amzun akken nsel i yimaḍalen id 

aɣ-d-icennun . »3  Nnig n waya yettwali tamacahut am ufares azamuli yessakay 

amezruy d tuddsa n tmetti.  

    Aṭas n yinagmayen ama d ibarraniyen ama d izzayriyen rran lwelha-nsen ɣer 

tewsit-a n tsekla anda xedmen tizrawin fell-as, gemren-d timucuha deg 

temnaḍin n leqbayel yemxallafen , ad naf seg-sen , Savignac , Henri Basset , 

Lacoste Dujardin, Frobinus Leo, Mulud Mɛemri, Muḥemmed Ǧellawi … 

   Anecta akk , d ayen i d-aɣ-ijebden ad nennadi ɣef tewsit-a deg yiwet n 

temnaḍt seg temnaḍin n tmurt n leqbayel "taddart n Ibehlal", d tamnaḍt  ɣur 

nessel yekkan i tewsit-agi uyerna s waṭas. Azal i d-as-yettunefken s ɣur 

imezdaɣ-is d tuṭfa-nsen deg-s ǧǧan-aɣ ad nesteqsi :  

   -Amek tebna tɣessa n tmacahut deg temnaḍt-a n Ibehlal ?  Dacu id timentelt 

id tt-yeǧǧan ahat tufrar-d ɣef tewsatin n tsekla niḍen.  

 

 Iswan n ufran n usentel :  

  Amḍiq i teṭṭef tewsit-a n tmacahut deg temnaḍt n Yibehlal, teǧǧa-aɣ ad nerr 

ɣur-s lwelha , ad nḥettec gar imezdaɣ-ines acu id ten-yeǧǧan ṭṭfen deg-s  

sawalen-tent s lǧehd ktar n tewsatin tiyiḍ.  

 Deg lawan n ufran n usentel-nteɣ , ur d-nemmuger ara tizrawin yettuxedmen 

yakan ɣef tewsit-a deg temnaḍt n Yibehlal . Aya dayen id aɣ-yeǧǧan ad neffeɣ 

ɣer unnar , an neɛreḍ ad nejmaɛ ammud-nteɣ seg temnaḍt-a  

 Deg unadi-nteɣ , nebɣa ad nessiweḍ ad neg tasleḍt tiẓrizmulant ( tasimyutikt ) i 

kra n tmucuha seg wammud id negmer , yes ad nessiweḍ ad nẓer amek bnant 

tmucuha deg temnaḍt-a  . 

 

                                                           
3
 -Michel Valiere , « le conte populaire »,  Ed. Armand Colin , Paris , 2005 P1 «  Se mettre a l’écoute des contes 

et légendes d’une région , c’est se mettre à l’écoute des mondes qui chantent en nous. »  

Tamukrist : 

     Tazrewt-nteɣ tella-d ɣef usiwel n tumucuha deg temnaḍt n Yibahlal , d yiwet 

seg tewsatin n tsekla tamensayt , d tin i yemgaraden , i d-yufraren ɣef tiyiḍ ahat 

s wazal id as-yettunefken deg tmetti i deg tella , imi d tin icudden ɣer waṭas n 

taɣulin deg tudert-nsen anda ugten isental i ɣef id tettawi d twuriwin i deg 

ttessemrasen . Yemxallaf usiwel-ines seg temaḍt ɣer tayeḍ , seg temsiwelt ɣer 

tayeḍ . nekkenti ad neɛreḍ ad nwali amek tebna tɣessa n tmacahut deg 

temnaḍt-a . D wayen id tt-yeǧǧan ad ifirir ɣef tewsatin niḍen  

Turdiwin :  

    Tamacahut, tleḥḥu-d seg yimi ɣer tmeẓẓuɣt ihi d tawsit timawit . Awalen d 

ineḍruyen s cbaḥa d yizen s wayes id gellun, ǧǧan-tt ad tettwismel gar tewsatin 

n tsekla id yettwasmersen s waṭas, tifyar-is ččurent d timsirin d lemɛani i 

yettaǧǧan amseflid ad ifek tagnit i usugen d ustaɛwafu dɣa tettili-as-d taswiɛt n 

usedhu d usgunfu. nezmer ad naf seg yisental-is, tayri , lbaṭel , lexdaɛ, tagmatt, 

tigujelt …. Ihi d wid id yettawin ɣef temsal yettidir umdan deg tmetti . Ad naf 

seg iwudam i yettilin s waṭas deg tmucuha, Waɣzen, Settut, Selṭan, Amɣar 

azemni …. Ihi iwudam-is d isugnanen, ur ,nelli ara deg tilawt ..  

Tasnarrayt :  

    Deg tezrewt-nteɣ nessemres ama d idlisen , isegzawalen , imawalen neɣ 

internet . Ma deg ugmar n wammud , nexdem tasastant deg wannar , neffeɣ 

ɣer taddart Ibahlal , nennuda , nesteqsa imezdaɣ-is , nefren-d seg-sen imsulɣa 

id aɣ-d-issawlen timucuha . 

     Tarrayt i nessemres deg tsastant-nteɣ d tadiwennit ( entretien ) d yiwen seg 

wallalen issemrasen s waṭas deg unadi deg ugmar n yisallen , d adiwenni ara 

yilin gar sin neɣ ugar n yemdanen , , anda amenzu d amsestan ( win ara isteqsin 

neɣ d win yettnadin ) . Wayeḍ d win ad as-d-yarren ɣef isteqsiyen-is , d tin id 

yellan gar-nteɣ akk d at taddart imi nessaweḍ nefren imsulɣa-nneɣ 

     Tarrayt-a n tdiwennit tebḍa ɣef kraḍ n tfaksutin : tusridt , tarusridt d tazgent-

tusridt , nekkenti deg unadi-nteɣ , nessemres taneggarut-a deg-s , ad iheggi 

umnadi isteqsiyen yerzan asentel i ɣef yettnadi dayen iwumi neqqar amnir n 

tdiwennit, ma yella kra ur yefhim ara yezmer ad yarnu isteqsiyen , ma yella 

umsawal yeffeɣ i usentel yezmer ad t-id-yer ɣer usentel . 

     Allalen i nessemres deg ugmar n tmucuha , amenzu d asekles , wis sin d tira 

imi nemmuger-d wid I ugin ad iddu ṣṣut-nsen, tugett deg-sent d tilawin i yeṭfen 

deg leḥya, i d-yesutren aḥjab n ssut-nsent akken ḥejbent iman-nsent deg tudert 

n yal-ass ( d timrabḍin) . 

Tuddsa n umahil :  

    Axeddim-nteɣ ad t-nebḍu ɣef sin yeḥricen , amezwaru d aḥric aẓrayan d 

tesnarrayt , deg-s kraḍ n yixefawen , asissen n yiferdisen n tesnarrayt anda i d-

newwi awal ɣef temnadt i deg negmer ammud , imsulɣa , d wammud , newwi-d 

diɣen ɣef tarrayt d wallalen i nessemres deg tezrewt-nteɣ .  

    Deg yixef wis sin , awal ɣef tewsit , nesbadu-d timucuha , newwi-d ɣef 

tulmisin-is , azal-is d twuri-is deg tmetti taqbaylit , tignatin n tmenna , 

nemmeslay-d diɣen ɣef umsawal d tulsa n tmucuha d tamacahut gar urkad d 

ubeddel .  

   Deg yixef wis kraḍ d asissen n yiferdisen n teẓri , newwi-d deg-s awal ɣef kra n 

tmiḍranin n teẓri , ullis , azenziɣ n wullis , afrun n tiẓruzmult , tiẓruzmult 

tasiwlant , azenziɣ awuran d umesgan n Greimas .  

   Ma deg uḥric wis sin  , d aḥric n tesledt deg-s nefren kraḍ n tmucuha seg 

wammud id negmer nexdem-asent tasledt , yiwet ilmend uzenziɣ amesgan , 

tayeḍ ilmend uzenziɣ awuran ma d tis kraḍ ilmend uzenziɣ awuran d umesgan . 

Axeddim-neɣ ad tnekfu s yigemmaḍ ɣer neṣṣaweḍ di teggara n tesleḍt i nexdem 

i tmucuha-a i neffren, s yes ad nerr ɣef isteqsiyen yeddawaren deg allaɣen-nteɣ 

di tezwara n tezrawt-agi. 

Deg tezrawt-a nefren kraḍ nn tmucuha seg wammud id negmer, nefren-itent 

ilmend n teɣzi , usentel d nnuɛ, d ayen id nemmel deg tfelwit-agi id iḍefren, i 

nebḍa ɣef snat n texxamin, tamenzut d isem n tmacahut ara nesleḍ , tayeḍ d 

tasleḍt s wayes ara ad  tnesleḍ.                                                  

       1-Asissen n temnaḍt :  

        Taddart Ibehlal , d tin id yezgan deg waɣir n tubiret , tettabaɛ i tɣiwant n 

uɣbalu . Tamnaḍt-a tettwassen diɣen s yisem n taddart n yemrabḍen , imi 

imezdaɣ-is inaṣliyen d imrabḍen akk . 

         1-Tarakalt-is : 

-Yezzi-as-d seg ugafa adrar n Tizi . 

-Seg usamar , taddart n Yiɣil ucekrid . 

-Seg unẓul , taddart At Ḥemdun d Tɣiwant n Tezmalt . 

-Seg umalu , taddart n Tqarbust . 

       Taddart-a tezga-d ɣef leḍruf n kraḍ n twilayin , Tubiret , Tizi-Uzu , Bgayet . D 

tamnadt n yidurar , abrid yettawin ɣur-s d abrid aɣelnaw uṭṭun 26 , tebɛed ɣef 

waɣir n Tubiret s wazal n 60 kilumitr , zedɣen-tt azal n 3500 n yimezdaɣ . Ɛlayet 

neɣ terfed ɣef lebḥar s wazal n 1000 lmitrat .1 Taddart Ibahlal tebḍa d tixlijin am 

Iɣil Azem , Criɛa , Mlal , Taḥemmamt …. W yal taxlijt tebḍa d izniqen . 

         2-Amezruy-is : 

     Fkan-as isem-a “ Ibehlal ” i taddart-a ɣer jeddi-tsen amezwaru i wumi qqaren 

Jeddi Behlul Ben Ɛasem . Aneggaru-ya d win yettwasnen aṭas deg lawan-nni s 

lbaraka-ines imi yettuneḥsab d lwali ṣaleḥ ttzurunt-id si myal amkan . Behlul 

Ben ɛasem yeɛa 7 warraw-is , yal yiwen anta taddart i deg yentneṣṣel 

      Tuddar-a fkan-asent akk isem “ Ibahlal” . Jeddi Behlul asmi yemmut neḍlen-t 

deg tɣiwant n Aḥnif , ma deg taddart-is bnan-as lǧameɛ semman-t ɣef yisem-is , 

ttẓurunt-id si myal taddart yettuneḥsab amzun akken d lemqam .2   

Ulamek ad d-nebder amezruy n teddart-a n ibehlal war ma nudder-d tajmaɛt, i 

yettuɣalen ɣer aṭas n iseggasen-aya, d amkan i deg tt-nejmaɛen imezdeɣ n 

teddart akked d iɛeggalen neɣ iqerra n tnejmaɛt-agi, iwumi qaren “lɛeqqal”, 

                                                           
1
 - http://www.depechedekabylie.com/kabylie/bouira/148091-ivahlal-ce-village-aux-carences-multiples.html 

conculté le 3.9.2018  
2
 - Amsiwel , M.Lewnis . Muqqel , asissen n yimsulɣa. sb … 

akken ad frun timsel n teddart d iɣeblen n imezdaɣ-is, ad mcewaren ɣef wayen 

ilaqen, ad nhun ɣef wayen ur nleq, deg-s i ttɛawanen imeɣban, igujilen akked d 

wid yuḍnen…        

  3-Laɛwayed d wansayen :  

     Imezdaɣ n temnadt-a  ttwasnen s tuṭfa-nsen deg wansayen d laɛwayed  d 

tjaddit-nsen , d wid iḍefren abrid id asen-d-jjan lejdud , imi mazal-iten xedmen 

timecreṭ , taɛacurt , tameɣra n yennayar , zellun yal aseggas zizilen idamen …  

      Tamnadt-a mazal ɣur-sen timaɣriwin-nni n zik , anda urar n llxalat s tḍebbalt 

alma yuli wass , tameɣra ɣur-sen kraḍ n wussan , ass amenzu d asensi , wis sin d 

tameɣra , ma d ass aneggaru d abagus deg-s tislit ad truḥ ad sew aman deg 

umizab syin ad truḥ ad tessars lwaɛda deg ljameɛ .1 

      Ma d ass amenzu n tefsut ,  at taddart ttmagaren-t s lfarḥ ama d amectuḥ 

neɣ  d ameqqran , ttawin timellalin , tiqecwanin n laḥlawat i warrac imectaḥ , 

ttnawalen i yimekli ameqful udaryes ….. Imezdaɣ n temnadt-a ttemɛawanen 

myagar-asen ama deg lfarḥ neɣ deg lḥif , lawan uzemmur d tyarza , at taddart 

akk ttdukkulen  , mi ara ssalin xedmen-as imensi , ssufuɣen tarbut ɣer ljamaɛ. 

   At taddar mazal-iten ttnejmawen ɣef yiri lkanun deg tegrest ,anda id ttawin 

ama ttimucuha ama d timsa3raq ,…  imi mazal ar tura ixxamen nni n zik llan deg 

taddart .2 

        4- Swacu tettwassen :  

    Taddart Ibahlal tettwassen aṭas s laǧameɛ-is i wumi semman ɣer jeddi-tsen 

Behloul Ben Ɛasem , i yettuneḥsaben d lemqam , ttẓurun-t akk medden , deg-s 

ixedmen ama d timecreṭ neɣ taɛacurt neɣ ttebyitat niḍen . 

    Tesɛa daɣen lemqamat niḍen d lawliya ṣṣaliḥin am Ccix welqaḍi , Sidi Xlifa , 

Ulekfif …. Ibahlal d imarkantiyen s wayen kesben ama d tiliwa n waman yeṣfan , 

zeddigen , semḍen , aladɣa Amizab d acarcur n waman id yusan srid seg udrar , 

yezga iteddu ama deg tegrest neɣ deg unebdu , ttasen-d seg myal amkan 

ttagmen deg-s , am wakken daɣen ssirident tlawin iceṭṭiḍen , ttnejmaɛent din  

                                                           
1
 -Tamsiwelt ,F.Ḥamituc , Muqqel , asissen , yimsulɣa , sb  

2
 - Tamsiwelt , Ǧ, Gaɛnun , Muqqel , asissen n yimsulɣa . sb .. 

    Taddart-a ttuqten deg-s yemjuhad d ccuhada , iseblen tirwiḥin-nsen ɣef 

timunent n tmurt-nsen gar-asen: Saɛid Qaḍi , Saɛid Gaɛnun , Tayeb at Ccix , …. 

      

   5- Agama :  

   Taddart Ibehlal d tamurt n yidurar d tfellaḥt , cbaḥa d tahuski n ugama-is 

tettban-d deg myal tasemhuyt aladɣa deg tefsut , tettessu s ijeǧǧigen 

yemxallafen n mkul llun , d tisegzewt n ṭjur d laḥcic , lfakiya n myal nuɛ d lhawa 

yeṣfan . akken d udfel i yettčebbiḥen tegrest. 

       6-Aselmed :  

  Imenza  n taddart-a d wid yeɣran zzawiyat , imi zik ulac iɣerbazen , ma d tura 

taddart-a tekseb sin iɣerbazen imenza ma d aɣerbaz alemmas d win iten-

icarken nutni d taddart at ḥemdun , yezga-d gar snat n tuddar-a . 

 2-Asissen n yimsulɣa : 

     Deg ugmar-nteɣ i wammud n tmucuha   , neffeɣ ɣer wannar nennuda , 

nesteqsa , nemlal  d 12 n yimsulɣa s tewsatin yemxallafen sawlen-aɣ-d azal n 25 

n tmucuha. Imsulɣa-a ,d wid id nura deg tfelwit-a . 

 

Isem n 

umsiwel  

Tawsit-is Laɛmer Taddart-is Tawuri-is Aswir 

aɣurbiz 

Sasi Ḥurya Talemmast 

n tlawin  

61 n 

iseggasen 

Mlal Tafellaht  Ur taɣri ara 

Qaḍi 

Muḥemed 

Ulḥaǧ 

Alemmas n 

yargazen 

68 n 

iseggasen 

Xebbuz Amaswat Yeɣra deg 

temɛemmert 

Lewnis 

lmadani 

D amɣar 88 n 

iseggasen 

Tahemmamt Ccix 

lǧamaɛ 

Ccix n 

lǧamaɛ 

Waɛli 

Surya 

Tameṭṭut 

tilemẓit 

49 n 

iseggasen 

Xebbuz Taxeggat Aɣerbaz 

Amenzu  

Gaɛnun 

Ǧamila  

D tamɣart  80 n 

iseggasen 

Criɛa D 

tamjahedt 

Ur taɣri ara 

Qaḍi Saliḥa  Talemmast 

n tlawin  

58 n 

iseggasen 

Xebbuz Tameṭṭut n 

uxxam  

Ur taɣri ara  

Buǧemɛa 

Racida  

Tameṭṭut  47 n 

iseggasen 

Iɣil azem  D 

taselmadt 

Taɣra  

Mirabtin 

Racida 

Talemmast 

n tlawin  

56 n 

iseggasen 

Xebbuz D tafellaḥt Ur teɣri ara 

Ciya 

Megduda 

Talemmast 

n tlawin  

50 n 

iseggasen 

Mlal D tafellaḥt Ur teɣri ara 

Bufala 

Nasima 

D tameṭṭut  44 n 

iseggasen  

Criɛa D taxeggat Teɣra almi d 

aɣerbaz 

alemmas 

  

      3- Asissen n wammud : 

   Akken nessaweḍ negmer-d ammud i ɣef nettnadi i tezrewt-nteɣ , neffaɣ ɣer 

wannar nga tasastant , nennuda gar yimezdaɣ n temnadt-a ɣef wid yesnen 

timucuha , nemlal d waṭas n imsiwal ugar n sḍis n yibardan ama d timɣarin , 

imɣaren , tilawin d yergazen s yeswiren yemxallafen , nejmaɛ-d azal n 26 n 

tmucuha  ad naf 18 deg-sent ddant-d deg wammud ma d 8 ayen yellan deg 

uḍebsi (CD) d wid id iraḥben yes-nteɣ , ɛawnen-aɣ deg wayen i wumi zemren .  

   Tawsit n tmacahut , d tin id mazal teṭṭef amkan deg ulawen n at taddart-a imi 

ar tura semrasen-tent , ɣef waya ad naf ula d ilmeẓyen snen timucuha , ula d 

nutni sawlen-aɣ-d kra tmucuha id lemden ɣer tjidatin d tyemmatin-nsen . 

   Gar timucuha id negmer ad naf llant tid ɣezzifen , tid wezzilen , yal yiwet ɣef 

wacu id tewwi , d wacu izen yefren deffir-s  , llant tid n teḍsa d unecraḥ , Tid n 

ttrebga , tid n temsirin n ddunit …atg  

     4-Tiddi n tsastant :  

   Deg unadi-nteɣ deg unnar ɣef yimsulɣa id aɣ-d-issawlen ammud n tmucuha id 

negmer , nessemres tarrayt n tdiwennit , yella-d udiwenni gar-nteɣ akk d 

yimezdaɣ n taddart-a , asteqsi agejdan  id asen-nefka :  

   «  Ma mazal-ik (im) tecfiḍ i kra n tmacahut , ales-aɣ-tt ! »  S yin akkin nefren-d 

wid id aɣ-d-issawlen timucuha   Tarrayt-a n tdiwennit ( entretien ) akken id 

yenna Jean-pierre Olivier de Sardan : «  tadiwennit d allal aneglam , d win 

issemrasen s waṭas deg ugmar n yisallen imi d win isahlen , yettuneḥsab d 

adamsan yettili-d s udiwenni.» 1  

  ihi tadiwennit d yiwet seg tarrayin tigejdanin n tsastant deg unnar , tettili-d d 

adiwenni gar sin yemdanen neɣ ugar , anda yiwen seg-sen d amsestan ,  wayeḍ 

d win ad as-d-yarren ɣef isteqsiyen-is . S umata d win yesɛan tirmit deg wayen 

yerzan asentel i ɣef yettnadi . 

   Tarrayt-a tebḍa ɣef kraḍ n tfaksutin , yal yiwet terza amek ara yessiweḍ 

umsestan ɣer wayen yettnadi . 

      5- Tifaksutin :  

    Tarrayt n tdiwennit tebḍa ɣef kraḍ n tfaksutin , tusridt , tarusridt , tazgent-

tusridt . Nekkenti deg unadi-nteɣ nessemres  taneggarut-a imi d tin id aɣ-

isuɛden deg tsastant-nteɣ imi tessifses agmar n tmucuha . Deg tfaksut-a 

amsestan yeɛlem s usentel-nni i ɣef yettnadi,  ma yella ur yefhim ara tiririt-nni 

id as-d-yefka yezmer ad as yernu asteqsi , neɣ ma yella yenna-d kra id as-

iɛejben  neɣ yesɛa azal yezmer ad t-yesteqsi . 

    Ɣer Marine Lugen , “ Tadiwennit tazgent-tusridt tettnadi deg ugmar n kra n 

tririyin ɣef isteqsiyen yettunefken . Deg tegnit-a amsestan ad yaɛreḍ amek ad 

yezzi i umselsiwel-is* ma yeffeɣ neɣ iketter ameslay deg unestel.”
2  

    Ihi tarrayt-a , d tin yellan gar ifassen n umnadi d netta ad tt-isselḥun , ma iruḥ 

umsiwel ad yeffeɣ i usentel ad t-id-yerr, ɣef waya isteqsiyen ur ttwaheggin ara 

uqbel .  

 6- Allalen :  

     Allalen i nessemres deg ugmar n wammud-a n tmucuha , d asekles s 

upurtable , akk d tira. Nemlal d yimsulɣa-nneɣ azal n 6 n yiberdan , 3 n tikkal  

deg wass , ma d 4  

 

                                                           
1
 -J.P Olivier de Sardan , «  la rigueur de qualitatif »,Ed , ACADEMIA , 1988 PP  54-55 « L’entretien reste un 

moyen privilégié , souvent le plus économique , pour produire des données discursives … » 
2
-M.Lugen , « Petit guide de méthodologie de l’enquête», Aspirante FNRS. P 5 «  L’entretien semi-directif visant 

a obtenir un certain nombre de réponse , il peut être nécessaire de recarder  poliment son interlocuteur si 
celui-ci s’écarte trop du sujet. »  

tikkal deg iḍ , gar 20 n tmucuha id negmer snat nura-tent-id s imru imi 

tamsiwelt tugi ad iddu ṣṣut-is,  tigi ṭfent-aɣ daqes n lweqt imi nettaḥbas-itt-id 

ma yella unefhim ara awal . 

   Ma d 18 nniḍen  nsekles-itent-id s upurtable  , s yin akin nura-tent akken id 

asent-nesla     

D wid i nura akken i ten-id-wwin yemsulɣa, anecta s iswi n usiweḍ n tutlayt 

timawit n imezdaɣ-agi n ibehlal, d useḥbiber ɣef wayen akken i d-tegla tutlayt-

agi (timawit) ama n wawalen ama n inumak. 

 Imsulɣa, d wid i nemlal deg wadagen yemxalafen ( axxam, azniq, tala, lexla..) 

Tagnit n tmenna  n tmacahut, maci d tin i ḥeḍren di myal tikkelt, anecta yuɣal 

ɣer wakud d wadeg id aɣ-yettunefken sɣur imsulɣa, w tugett nemlal-iten deg 

wass. 

Maca daɣen, Massa Racida Buǧemɛa d tin id aɣ-yefkan tagnit igerrzen, deg yiḍ 

ɣer yiri n lkanun-is i mazel tettezi-yas nettat akked d twacult-is ( arraw-is d 

warraw n warraw-is) deg ussan n tegrest. Tesḥeḍr-aɣ i tegnitt-nni n tinnin n 

tmacahut akken iwata. 

1. Tabadut n tmacahut : 

  Tamacahut, d ṣṣenf n yinnan i d-ttawin yemdanen s timawit, d tin d-

yellan deg merra taliyin, iẓuran-is d wid yettuɣalen ɣer tallit n uqbal anulfu n 

tira, ɣur-s ismawen niḍen am: tneqqist, taḥkayt, taḥaǧitt…. 

Taḥekayt, d awal ajenṭaḍ d-yekkan seg tutlayt taɛrabt" d win i yettusxadmen  

seg useggas n 1080, d awal d-yekan seg umyag «ḥku»…"
1
. Amyag-agi, d tigawt i 

yessaxdam umdan akken ad d-yinni yes ayen yebɣa, ad d-innermes akked wid i 

d-as-yezzin, ad d-yebnu timetti ibedden, deg ttemsefhamen yemdanen, yezdi 

umeslay d iɣeblan yemcaraken.anecta d ayen id yessefham ugar unagmay Abd-

Lḥamid Burayu mi d-yenna: 

"Ḥekku yemmal-d lqaleb ameɣzan* agejdan, yessexdam-it umdan akken ad 

isenfali tamuɣli-ines ɣef tudert, d irramasen-is* ɣef umaḍal d umdan, ɣef aya 

yettuneḥsab d allal akkay* d-yeskanen abeddel". 
2
  

Ttuqtent tbadutin yettunefken i tmacahut, ama d isegzawalen ama d 

tizrawin i d-yellan ddaw n ufus n waṭas n inagmayen (d ibaraniyen naɣ d 

imaziɣen), gar-asen Muḥend Akli Salḥi, Daniela Merolla, Ɛmar Amezyan akked d 

wiyiḍ. 

  "Tamacahut, d tawsit n tsekla tamensayt, d tawsit n tsiwelt, d ṣṣenf n tsekla i 

d-ttawin s timawit"
3. Izuran-is d wid i yettuɣalen ɣer tallit n uqbal tira, d tallit 

deg yella yimi akk d allal iwḥiden n usenfali. 

A d-tt-id-naf "D ullis aɣellis* d aferriɣ*, iwudam-is ama d imdanen neɣ maci d 

imdanen ttilin deg wakkud d wadeg ur nettfaka"
4
.S tedyanin mezziyen, i d-

yesslalayen ineḍruyen yessewhamen yettemseḍfaren, yettuselḥayen s ɣur 

iwudam yemgaraden. 

                                                           
��) و درا$�، �ذ�رة ����� ���ل �%�دة ا����$#�ر �� ا"دب ا��ر��، ���� ا!داب و  -���م ا����� ا������ ا������ �� ��ط�� « ،ھ��رة �ز�زي1-

 compter. و 5د إ�#�ت �ن ��ل ���، و أ4#��� "1080ا2#�رت ���� أ������ إ�#داء �ن ��م « .11ص ،2015-2014ا��*�ت،����� ا��$���، 
"….« . 

��;ل ا���� ����5 ��ط��� ������ �$#���: ا�9$�ن �� ا�#���ر �ن  «.  1ص، CNRPAH ،2005،2، ا��8ص و ا�#�ر�7، ا��دد��د ا����د �ورا�و2-
.                                                                       »�<%و�: �����ة و �ن #8ورا#: �ول ا��ون و ا�9$�ن، �ذا �%و ��;ل ا�و$��� ا��;�= 9دراك #�و4ت ا��رط ا�و�ودي �������ت ا���ر��.

3
 - M.A.Salḥi, « Asegzawal amezzyan  n tsekla », Ed, L'Odyssée, Tizi-ouzzou, 2017, p.52. 

1-
D.Merolla, « De l’art de la narration tamazight (  Berbére », Ed.PEETERS,Paris , 2006 pp 101-102  « le conte  est 

un récit séculier, vu comme fiction et à personnages humains et non-humains, situés dans un temps et à une 

place indétermines ». 

Asdukkal n wayen yellan (deg tudert “d tidet”) d wayen ur nelli (d asugen), 

yessaweḍ-itt ad tili gar tewsatin n tsekla timenza seg tama n imseḍfar, anda s 

umgarad n leɛmar neɣ n tawsit-nsen, deg teswiɛt-agi n tmacahut ttafen timsal i 

ten-yeɛnan. 

S unamek niḍen, "Tamacahut (seg inni), d ullis meẓẓiyen s tedyanin tugniwin; d 

timucuha n igerdan d tid n yilmazyen, d ullis ur nḍerru ara, d umyiy*, d 

tiḥekkayin yessedhacen, deg wanda id ttekkin iwudam isugnanen."
1
 

Ayen akk d-ttawwi tewsit-a teǧǧa-tt ad tesɛu ayen tt-id-yemmalen kan nettat, i 

tt-yessemgirden ɣef tiyaḍ Ayen i tyeǧǧan ad tcabi targit2. 

 Anagmay Ɛabd –Lḥamid Burayu, i d-tebdar “Haǧira Ɛazizi” deg ukatay n 

majister-is deg usebtar wis 13, iwekked-d si tama-s yerna yejmaɛ akk ayen nnan 

inegmayen d-nebdar yekkan, yenna: "tamacahu, d later n teḥkayt, iteddu s 

timawit, yettili d tasrit, yettals-d ineḍruyen isugnanen. Amsawal d umseflid-is ur 

ɛlimen ara s ḍerru-ines, tettwaqqen ɣer yemdanen, iɣersiwen d imesnulfuyen 

nig n tagmawant*. tessawal ɣer usedhu, asɛeddi n lwaqt d uselmed "3. 

  Ayen akk akka id tejmaɛ tmacahut teǧǧa-tt ad tili d yiwet n tawsit i yuzlen 

ger yemdanen, tettwalles seg yiwen ɣer wayeḍ, seg tallit ɣer tayeḍ, armi i tuɣal 

d ayla n yemdanen merra, Ayen imu-ssawalen « tamacahut taɣerfant ».Ɣur 

Nadya Bardus "Tamacahut-a taɣefant, d tamacahut timawit, i warten 

yegrawen n twaculin ɣef lejdud-nsen.Deg-s iddukel wayen yellan d asugen, 

yessedhace, iɛeddan i tagmawant, akked d wayen yellan d ilaw ɣef uɣen 

tanumi, iwakken ad d-yili d yiwen yennekmalen"4.Ihi Tamacahut-agi "d aglam n 

tedyant tasugnant naɣ icuban tilawt, yesnulfa-tt-id ugdud deg tmeddurt-is, 

                                                           
4-

Selon Larousse : conte (de conter) Récit assez court d'aventures imaginaires : Des contes pour enfants . 

                  -conte à dormir debokut, récit peu vraisemblable ou sans fondement. 

                  -conte de fées, récit merveilleux dans lequel interviennent les fées. 1787. 
22-

A. Amar, «Tradition et renouvellement dans la littérature kabyle », Edition Tira, Béjaia, 2014, p50.                      

"Tamacahut am targit, ur tettamen ara s tmezla* niḍen nig n tin-is". « le conte, comme le reve, n'admet 

d'autre logique que sa logique propre. » 

  
 
 و إذا �ر��� ��= �<%و�%� ��د ��د ا����د �ورا�و ��ده #��و�%� ��= ا$�س أ�%� "أ;ر �885 ��#�ل ����%�  « .31ص، op.cit ،ھ��رة �ز�زي1-

إ�=  أ$�$�، ��ون �;ر�� �روي أ�دا;� ����2� 4 ��#�د راو�%� و ��#��%� �� �دو;%� ا�<���، #�$ب ��دة ���ر و ��و��ت و ����Bت �2ر5�، #%دف
 .»#ز��� ا�و5ت و ا���رة.ا�#$��� و 

ا��#داو�� �<و�� و ا��دو�� �ن  �ن ا��<وي ا�= ا���#وب (درا$� ���ر�� ���4ت ا�$رد �� ا������ ا������ ا������B� :��د�� �ردوس4-
ا������ ا������ ھ� #�ك ا������ ا��<و�� ا�#� ور;#%� �2#�ف «. Timuzgha.uṭṭun wis sin،2007 ، )�������د اث  "طرف

 .»��دة ��� ھو وا�K� ��5وف، ���و�� �I���#� Iً.ا������ت �ن ا$�I%�، وھ� ا�#� ��#زج ��%� �� ھو ����2 و ���ب، و �2رق ��

yeskales-itt deg cfawa-s, ḥkan-tt yemdanen-is myu-gar-asen s wubrid n timawit 

s yiswi n unecraḥ d usedḥu"
1
. 

   Deg iseggasen-agi ineggura, timucuha uɣent abrid wayeḍ, anda d-nulfant tid 

yettwarun, ur ḥlaǧent amsawal ur sawalent i tegnatin n uṣeḍru, d tid ara ad 

yeqqimen i tsuta d-iteddun. Ad d-ttwasnent s umaru-nsent, ad rekkdent, ur d-

yettili deg-sent ubeddel, ur teddunt di tatut. 

    2-Amsawal d usiwel n tmucuha n leqbayel: 

      Tamacahut, d tawsit i d-yettilin s tilin n tegnatin i iwatan Tulsa-s d usiweḍ-is. 

Asiwel-is d win id-yeṭṭalaben amlili n umsawal d yemsefliden, anda amenzu ad 

isiwel (neɣ ad yeḥku) taḥkayt, wiyiḍ ad as-smuzegten, ad ddun akked d 

ineḍruyen-is. 

      Amsawal d afardis agejdan deg usiwel n tmucuha, ad t-id naf " d win id-

issawalen (id-iḥekkun) taḥkayt (deg uḍris n tsiwelt), yemxalaf ɣef umaru, amaru 

yesnulfa-d taḥkayt, ma d amsawal iḥekku-tt-id " 
2
. Yettawi-d s tirmit d tusna i 

yeksab timucuha i d-yesla, id t-ijebdan ad asen-t-id-iɛiwad Tulsa ɣef wiyiḍ . 

 Ad t-id-naf " D amdan uḥric usbir, ixeddem tamlilt*yesɛan azal deg tmetti, 

rran-as tulsa n teḥkayin s umgared n tewsatin d igburen-nsent, ama d tid yellan 

d tilawt neɣ d tid yettwasugnen. ɣas ulama yemgarad lawan deg yettidir ɣef 

lawan deg ḍran ineḍruyen-nni i d-iḥekku, maca yezga iruja s lḥir aṣiweḍ d tulsa 

n yizen i d-yewwi.”
3anda i d-yettɛawad s lebɣi ayen akken i d-yettales war ɛeggu 

war aɣunzu. D tidyanin i d-yellan deg lawan iɛeddan, neɣ ahat d tid ur neḍri ara 

(am tmacahut) i d-yettawwi s ruḥ amaynut.  

 Aɛiwed n wayen nesla yekkan, mači d taɣawsa iwaɛren, maca mači wid 

akk i d-yettɛawden zemran ad d-ttuneḥsaben d imsawalen, inegura-agi ɣur-sen 

tazmart meqqran i ijebden imsefliden ad as-nefkken tamezzuɣt, yerna ad d-ṭfen 

ayen akken slan deg wallaɣ-nsen. 

                                                           
و8ف �وا�5� ����2�  « .58ا�������، ا�$��� ا��ر�ز�� �ن ���ون، د،ط، ص ا��ط�و��ت، ، ا"دب ا����� ��ن ا��ظر�� و ا�#ط��ق$��دي ���د-1

�ق أو ��: وا��5� أ�د�%� ا���ب �� ظروف ���#:، $��%� �� ذا�ر#: و رواھ� أ�راده ����%م ا���ض ��رور ا"��م، #وار;وھ� ���� ���%م �ن طر
  .»�����%� �ن أ�ل ا��#�� و ا�#$���.ا

2- 
M.A.Salḥi, op.cit, sb.29, 30. 

 
 

3
�رة ���ل �%�دة ذ�،  » ا�و��<� ا�#ر�و�� ا��$�دة ������� �� ا���#�) ا������B ا�#���دي ���ط�� #�زي ��Nف (درا$� ا�$���5ت) « :�ورا�� ��$����-

ا�راوي ھو ا��2ص ا�دؤوب و  « .34ص ،2009- ����2008� �و�ود ���ري، #�زي وزو،  ا��*� و ا�;���� ا��4ز�*��،��%د  ا�����$#�ر،
رNم ا��8ور، ا�ذي �ؤدي دورا إ�#����� �%��، أ$�دت إ��: روا�� ا������ ��2#�ف أ�وا�%� و ������%�، $واء ���ت ������ أو ����2�، و���= 

                                                                                                                                                                      .»�$� "داء ا�ر$��� ا��#����.ا�ز�ن ا�ذي �<�8: ��"�داث ا�#� �رو�%�، و��� و �#� إI#2ف

Ad d-naf amagmay Ḥamid Burayu, i d-tebdar Massa “Nadya bardus” deg 

umagrad “ TIMMUZƔA “ deg usebtar wis Ukuẓ (04) yewwi-d ɣef temsalt-agi n 

imsawalen anda d-yenna:" irkelli zemren ad ɛiwden tulsa n teḥkayin slan, maca 

llan yemdanen id asen-t-isɛan asebges iqabblen tuṭṭfa d usmuzget-nsent s lebɣi 

meqqren, ttafen iman-nsen ttmilin i uɛiwed n wayen slan ɣef wiyiḍ, ɣef aya 

ttɣimin d imsawalen gezzun-d ɣur-sen taẓuri-agi n usiwel, am tenfaliyin*,d 

tawilat n tmellit *n taɣect akked tɣessa*"
1
. 

   Timucuha ɣur-sent azal muqqren deg tmetti, asiwel-nsent d lḥirfa irefden 

imsawalen wa ɣef wa, bab-is d win yesɛan tirmit, d win tsaḥfeḍ ddunit, ɣur-s 

tazmart deg usiweḍ n teḥkayt-is akken iwata. D aḥeddad n wawal, ɣas ad tɣur 

cfawa ad as-isewṣal si tama-s . 

Deg tmurt n leqbayel, tulsa n ṣṣenf-a n tsekla, d win d-yellan s demma d 

lxeddma n tlawin, aya yewwi-d fell-as w iwekked-it-id Muḥemmed Ǧellawi 

anda d-yenna:"Di tmetti taqbaylit neɣ tamazɣant, lḥirfa-agi n usiwel n 

tmucuha, tettwazen-d i tidmi, abeɛda tid yeddan aḥric di tewsar, kesben-t-d 

tirmit wessiɛen di dunit"2. D tawsit i tent-ijabden, sḥassayent s lfarḥ d beqqu n 

usiwel-is ɣef tiyiḍ. 

   Irgazen, ad ten-id-naf d wid ibaɛden s waṭas ɣef tẓuri-a n usiwel n tmucuha, 

qlil-it wid i d-asent-yessnen neɣ i d-asent-isellen, timental n waya d ayen 

yugtan, tamezwarut ahat  d tin yeqqnen ɣer tmurt timsellamt deg i tt-idiren, 

anda ad d-naf deg tmurt-a n yimselmen irgazen ɣur-sen waḥd-sen azref n tufɣa 

d tinigin, ɣef waya tɣarben seg zik, ttnadin ɣef wumɛic-nsen ama deg tjara neɣ 

tiserdest. Lɣiba-nsen teǧǧa tameṭṭut ad tuɣal d nettat i d tigejdit n waxxam, d 

tin irefden tawacult-is, i iɛussen axxam-is, i irebban tarwa-s w i yeseḥbibiren ɣef 

wansayen, tutlayt d tmucuha i yeṭṭfen azal meqqren di tallit-nni
3. Taluqqimt n 

weɣrum teǧǧa amur ameqqran n yergazen ad d-baɛden ɣef yexxamen-nsen, ad 

d-tɣarban d iseggasen akken ad siwḍan ad cegɛan amesruf i twaculin-nsen. 

                                                           
��ول ا����ث ��د ا����د �ورا�و �� �Kن ا�رواة: "�$#ط�) ا����) أن �ردد �N ،:��$� ��� �8ّ85ر أن ھ��ك  « 02ص .op.cit.��د�� �ردوس 1-

�����$ون ا�رواة، و  ��= �Nرھم،أ�رادا �#�#�ون �R$#�داد �2ص، ��ِ��ون ��= #���%� ��%��، و��دون �� أ�<$%م ��I �روا�� �� �$��ون 
   .»" �$#و��ون ����ت ����� ا��ص، ���S�8 وطرق ا!داء ا�8و#� و ا�����.

 
2-

 M. Djellaoui, « Tiwstin timensayin n tesrit taqbaylit »,Ed, HCA,Alger, 2007 , p.23. 
3-

 C.L.Dujardin, « Le conte Kabyle », Ed, Bouchéne, Alger, 1991, p.21. « Dans ce pays musulman, non seulement 

les hommes seuls avait quelque chance d'avoir accès à la culture, mais eux seuls aussi étaient en contact avec le 

monde exterieure,…………………la femme kabyle de menrait plus que jamais le point fixe de la famille, gardienne 

des enfants,  du foyer, des traditions, de la langue , des contes. » 

Ma d wid d-yeqqimen deg tmurt, ass-nsen akk yettruhu deg tazla d lacɣal .  

 Ɣas ulama, tid-i i d-nebdar aka d timental ibanen, yellan, maca llan inegmayen i 

iruḥen ar nig n wayya, anda ad d-naf tanagmayt C.L.Dujardin, id tebdar “Fatima 

Dilmi” deg udlis n “Ḥamid burayu” deg usebtar 81, tenna:" deg lawan n unadi-

ines deg annar, tebdar-d belli mugren-tt-id wuguren mi temmaslay akked 

yergazen, anda ineggura-a zgan ugin, yerna ttaren iman-nsen ur cfin ara i 

tmucuha. Ayen i teḥseb si tama-s d aɣunzu iɣunzan tawsit-agi" 
1
. Ayen id as-d-

yesbagnen asḍuref n yergazen i tewsit-a . 

Ma d Henri Basset, Iwekked-d belli irgazen tettun s tidet timucuha, anda d-

yenna: “deg ssenf-a n wullis, ur nettaf ara amsawal d argaz, maca d tilawin 

kan…irgazen ur sellen ara i tmucuha, sɛan ayen niḍen i ten-iceɣban, ayen 

yesɣan azal ɣur-sen ɣef tmucuha, ɣef aya tettun-tent s lemɣawla…”2
. Tatut n 

tmucuha s ɣur yergazen mbaɛd aṭas n wakkud ur slin ara yessent, d tamentilt 

yellan neɣ iseḥḥan maca aɣunzu-nsent d ayen i nekran wid iyesnan timetti 

taqbaylit akken iwata. 

Lebɛada n yergazen ɣef Tulsa n tmucuha-a n leqbayel, ur d-llint ara seg uɣunzu-

nsent akken d-nnan inagmayen yekkan, maca tcud ɣer timental tiyid, d tid 

icuden ɣer "liḥala tinefisiyin d tdelsanin si tama w ɣer tugnatin n useḍru n 

tmucuha si tama tayeḍ"
3
. Aya ɛla ḥsab n wayen d-tenna tnagmayt Fatima 

Dilmi, id yewwi “Ḥamid Burayu” deg udlis-is "ا��8ص و ا�#�ر�7   ", deg usebtar 81, 

tessefham-d ugar tamuɣli-agi-ines, anda i tt-teqqen ɣer 4 n tmental: Tamenzut, 

ameslay n L.C.Dujardin d yergazen tqubbel-itt temsalt n umeslay n wergaz 

amesdurar d tmeṭṭut taberranit. Tis-snat: deg-s tenna, irgazen ur ttɣunzun ara 

timucuha, maca tineggura-a ttuneḥsabent d ayen yeɛnan tamsalt n ttrebga i 

yellan d axeddim n tlawin. Tis-kraḍ, ɣur-s irgazen ur tettun ara timucuha yerna  

ttekkin deg tulsa-nsent, inagmayen id-ijemɛen timucuha ɣur yergazen id 

iwekkden aya. Taneggarut: llan yergazen i d-yettalsen timucuha, maca wigi s 

                                                           
  

  

ذ�رت أ�%� ������;� دي ��ردان....5د  « .81، ص2005، 2، ا��8ص و ا�#�ر�7، ا��دد » ��ل ا���� ��ن ����� ا��راة و ا�ر�ل«��ط�� د����،1-
��ء �$��ن ا������ت، ا"�ر ا�ذي �دل �� ، إذ ��ن ا�ردُ دا��B ���ر�ض و إدو�دت �8و��ت ��� �� ����%� ا�ر��لأ;��ء ���5%� �����ث ا���دا�� 5د 
 .»�ظرھ� ��= إزدراBِ%م �������ت.

2
 -H .Basset, «Essai sur la littérature berbères », IBID Press, Paris , 2007 p71.  « pour ces sortes de récits, il n'y a 

guère de conteurs, celles-ci sont presque toujours de vieilles femmes……………..les hommes n'écoutent  point les 

contes ils les dédaignent, ils ont d'autres occupations on d'autres distractions plus viriles ». 
 .»...�وا�ل و �2<��ت �<$�� و ;����� �%� �8� �<�ل ا�����%� �ن �%�، و �ط�وس ا���� �ن �%� أ2رى. « .81ص ،.��op.citط�� د���� 2-

waṭas ttilin d wid isḍurfen di tmeti, ḥekkun-d deg tnejmuyeɛ n yergazen timsal i 

ten-yeɛnan kan nutni
1
. 

  Mgaraden laryuyat ɣaf temsalt-a, maca bla cek, irgazen deg tmetti 

taqbaylit ad d-milen si tama neɣ si tayeḍ ɣer ṣṣenf-agi s wayes i ten-id-sekkrant 

tyemmatin d tjiddatin-nsen, ɣas ma yella tamsalt-agi n usiwel-is d tulsa-s ur ten-

teɛni ara akken teɛna tidmi, maca anecta ur ten-ittaǧǧa ara ad baɛden akk ɣef 

lḥirfa-agi, anda ad naf,"Deg ugraw n twacult, amɣar yeṭṭaf amkan n uɛessas d 

umtabeɛ, yesmuzgut, yettabaɛ w yesmaktay-d tajidat ma  yella tettu, diɣen 

tikwal yettera-d ɣef isteqsiyen n igerdan"
 2 . 

3- Azal d twuri n tmacahut deg tmetti taqbaylit: 

     Tallit tamensayt, lqella d lḥif yerna-d lbaṭel. Leqbayel zzint-asen-d akk, 

ttexmam d uḥebbar d tugdi ɣef laṣel. Tamacahut am nettat am tewsatin n 

tsekla n yimiren, llant-d amzun d allal s wayes ad smiren ayen akk i yeddam  

wallaɣ-nsen, yes ad d-siwḍen tikta d liḥala-nsen. Azal-is ɣur-sen d azal meqqren 

ur sgin tilisa, ur tteḥsiben d zzyada neɣ d laɛb n warrac, maca d lsas, smilen-tt 

ger tmenza i usiweḍ n tutlayt, n yidles d wansayen. 

Tulsa-is d tin id igellun s lfarḥ, s lehhu d tmuɣli isefraḥen i tudert, tsettuy 

iɣeblan, tettawi ar nig n wayen akken yesɣumbuzen allaɣ. Di lawan-nni deg 

tuqten lecɣal id-yellan s teɣzi n wussen tamacahut tegla-d s twuriwin 

yemgaraden i d-yeskarayen lǧil yetturebban i ifehmen, yettuheggan  i uqabel n 

dunit s tebɣest d tmusni. 

      Azal n tmucuha di tmetti n lawan-nni d win meqqren, id yufraren ɣef win n 

tewsatin niḍen n tsekla. ”Azzal-nsent yettban-d deg wayen yessexzen wegbur-

nsent n leknuz ur nfennu, abeɛda timusniwin d tikta, akk d leɛwayed d wazzalen 

n tmetti s wayes yettzuxu wegdud irennu"
3
. 

                                                           
 
5د إ�#ر�#: �$�K� #���ل ر�ل 5روي ����ظ �) إ�رأة أ�����. ;����: ا�ر��ل 4 ����%� دي ��ردان  أو4: إن  « .81ص.op.cit.��ط�� د���� 2-

�� ��ل  �زدرون ا������ت و إ��� ��ل ا���� ا�ذي ��#�رو�: ��I �$و�� ھو إ�#داد ��%�م ا�#ر��� ا�#� #�ط�) �: ا��رأة. ;��;�: ا�ر��ل ���ر�ون
را���:  ��5وا ������ ��) ا������ت أ2ذوھ� ����%� �ن ا�ر��ل.أنّ ���) ا�دّرا$�ن ا�ذ�ن  ا����  و4 ��$ون أ�دا ا������ت و ��<� د��I ��= ذ�ك

: ;�� �ن ا�ر��ل رواة ���%م ��درون، و �� أ�Nب ا"���ن ھم �ن ا��%���ن إ�#�����، و�روون �� ����ت �<�ل ا���� ��د ا�ر��ل $��ة 8�2�
 .»ر�����، �����ت �%� �8� �Rھ#����ت ا�ر��ل.

Ibid
�� ��ل ا���� ��9$#��ع، و�#و��: �$�ر ا������، و �#ذ��ر ا�راو�� ��  - ا��د �;I- �� ����ت ا���� ا�����B� ���رك ا�ر�ل « .82ص،2-

  .»���� ا��$��ن...، و �� رد ��= أ$�B� ا"ط<�ل ��د ا��رورة.
3-

M. Djellaoui, op.cit. p.19. 

Ayen i d-tettawwi tulsa n tmacahut ɣef tnefsit n wid i tt-yettalsen neɣ ɣef wid id 

as-isellen llant-d d sebbat i ttyeṣawḍen ɣer wazal-a id as-yettunefkan, Ǧellawi 

yewwid ɣet aya mi i d-yenna:”Sebbat n wazzalen sɛant tmucuha-agi tiɣerfanin 

di tmetti taqbaylit uggten-t, ahat timenza d tid i d-iccuden ɣer twuriwin-nsen"1. 

D tiwuriwin i d-wwin-t temsal d ineḍruyen, s wawalen icebḥen isehlen, i d-

yeslalayen tagnit s wazal-is. 

 “…Amḍal n tmucuha d wayen deg-s yellan n tigawin d ineḍruyen yessedhacen, 

yettmuddu tagnit,i yal yiwen i wakken ad d-yerǧu w ad d-yessirem, alama yettu 

ɛeggu n wass akk d tyuga.”
2 Ɣas akken tegnit-a n tmacahut d tin meẓẓiyen, 

maca tettak-asen taswiɛt war amxemmem, war tugdi d uɣilif, s waṭas n usedhu. 

  Maca, mebla ccek asedhu d usteɛfu, macci d tiwuriwin tiwḥidin n ṣṣenf-a n 

tsekla. Di lawan deg qessiḥet tudert, amdan ad isemmaḥ ula deg teswiɛt-nni n 

tmacahut i wakken ad ilḥaq tameddurt yettazalen, ɣef aya glan-d isental n 

tmucuha s twuri tayeḍ, anda i d-llan d allal n uweṣṣi, n ttrebga, d uselmed . 

Anagmay Meḥemmed Ǧellawi deg awal-is, iḥseb tawuri-agi n ttrebga d uwellah 

d tawuri tis-snat talsasit mbeɛd tawuri n usedhu3. 

 Tayemmat tezga tqubel tarwa-s tezzuzen-iten, tesserqas-iten, trebba-

ten, d nettat id aɣerbaz amenzu n lufan di merra talliyin. 

imi igerdan d nutni id imseḍfaren imenza n tmucuha, tayemmat tufa deg-sen 

tagnit i usiweḍ d usɛeddi n tekta-is s wudem arusrid ad ten-yesferḥen, yes-sent 

ad ttselmed tarwa-s, ad tent-seḥrec, ad asent-mmel amek aqablen uguren n 

tudert, yes-sent ad tent-rebbi , ad ten-id-sker ɣef lxir, niya d swab , ad tent-

sɣunzu seg ccer, lbatel d yir tiḥerci, yes-sent ad tent-welleh w ad tent-weṣṣi ɣef 

tegmat, ɣef wayen yelhan, ad tent-sebɛad ɣef  wayen ur nelhi. “Tayemmat 

tekkat lǧahd-ines i wakken ad tesnarni ccan n yal tamsalt yekkaten ɣef lxir akk d 

yiseɣ, si tama nniḍen testeḥqir si yal tamsalt yexnunsen di ccer akk d tkerkas, 

iswi-is seg wanect-nni d aleqqem s txellal n ttrebga yelhan tanefsit n wegrud imi 

ad d-yaf iman-is d win yettmalen s lebɣi-s ɣer tigawin yessuguten ɣer lxir ireggel 

s lkerh si yal tigawt yebnan ɣef tkerkas d tmenqas.”
4 

                                                           
1-

M. Djellaoui, op.cit ,p.20. 
2-

Ibid. p.21. 
3-

Ibid. p.21 : « 
 
Tawuri tis-snat i yellan d talsasit, d tin n ttrebga d uwellah, imi tayemmat t*aqbaylit  am wakken 

i nezra, tettara azal d ameqran i ttrebga… ». 
4-

M . Djellaoui, op.cit.p.21. 

  Igerdan, nniya d lqella n tmusni-nsen, ǧǧan-ten ad amnen s wayen akk i d-

tegla tmacahut n ineḍruyen d tigawin, anect-a yessufses i tyemmat cceɣl-is, 

yessaweḍ ayen akken tebɣa s udem ushil yessedhayen. Tanagmayt 

C.L.Dujardin, tefka-d tamuɣli-is, twekked-d azal n tmucuha deg uselmed d 

urebbi n igerdan di tallit tamensayt, anda d-tenna: “Timucuha n leqbayel, 

yettwasiwlen i warrac seg zik ɣer tura, s3ant azal meqqren imi ttuneḥsabent d 

allal n uselmad. deg lawan-nni anda mazal ullint ara tewwura n iɣerbazen, d 

tiyemmatin i yesselmaden arraw-nsent s tewsit-a. Timucuha-agi yellan tura s 

wayes id nlul, id netturebba, id nettwaselmed" .
1  

Tutlayt tamaziɣt di tallit-nni tamensayt, dewren-as-d wuguren d iɣeblan 

imeqqran, ugur amenzu d win n unekcum n ibarraniyen, yekkaten lmajhud-

nsen, akken ad snegren tutlayt, idles d wayen akk yeqqnen ɣef laṣel n tmaziɣt. 

Tamacahut s tutlayt-is tushilt, d-yefrurin seg teqburit, tella-d d "tagnit i 

yigurdan akken ad d-lemden awalen ur sinen ara, imi yettili-d deg-s useqdec n 

wawalen d iqburen neɣ d imaynuten ɣer wid yettḥessissen".
2
  

   Tamacahut ihi, d udem n tmetti d tikta n lawan-nni, "d lɣella n tensayt 

timawit, tesselmad, tetterebbi yerna tesedhay, nig n waya tesseḥbibir ɣef 

tmagit* d cfawa tanbazt* ɣef tizi n iseggasen d tsuta"3, tekseb azal i t-yeǧǧen 

tufrar-d w testahel amḍiq di merra talliyin, ama d tamensayt, ama d tin i d-

tesukkes diɣen di tallit-a n usnulfu. 

  Tallit tamirant, tella-d tetiknulujit, llan-d wallalen n uselmed d usedhu, 

tamacahut ulama mazal-itt tedder, macca ixus wanda i tt-id-ttawin. Tawacult 

taqbaylit tefraq, qqlil anda i tettamlili . Iban-d wazal n tmacahut, d azal i iɣaben 

s lɣiba n cfawa . Tamacahut maci d asedhu kan i tent-sedha, maca tjemɛiten, 

tajidatt tḥekku tarwa tezzi-as, yal tamacahut s tekta yal tikti s yizen-is, lxir 

xeddmit ccer yettdewwir ɣef bab-is, tutlayt n tjaddit truḥ ɛarqen-aɣ ula d 

awalen-is.  

 

                                                           
1-

 C. L. Dujardin, op.cit.p.22. « Les contes kabyle…racontés aux enfants, ils jouaient encoren au siècle deriere, 
rôle veritable là ou l'ensiegnement de type scolaire ne c'était pas encore en partie substitute à l'éducation 
maternelle.». 
2-

 Y. Zidan, « Tfaska n ccna amaziɣ, 12
e
( sur le theme, tamacahut d leɛwayed) », Bejaia, 2014. 

#��م و  - ��� ��د �Nرھم–و ا������ ��دھم (ا����Bل) ھ� ;�رة $�$�� �ن ا�#����د ا��<و��، و ھ� ��دھم  « .80ص op.cit.ا����د �ورا�و،  ��د3-
   .»#��� ا�%و��، و ا�ذا�رة ا�������، و ھذا ��ر ا�$��ن و ا"���ل. #ر�� و#$��، �ل أ�;ر �ن ذ�ك

4-Tignatin n tmenna n tmacahut: 

  Tignatin n tmenna n tmacahut, d tid i yetwassenen seg zik ɣur lejdud-neɣ, 

d ayen i d-aɣ-d-ǧǧen, yernu wekkden-d fell-as. Dɣa akken i d-aɣ-suɣen tanumi, 

sbah d lawan n lecɣal d tezla, iḍ d lawan n umlili n iɛeggalen n twacult, ad zzin i 

terbut ad kksen llaẓ d ɛeggu n wass, "mi i yekfa Imensi, irgazen n wexxam fɣan 

ad nejmaɛen di tejmaɛt neɣ ad mlilen ɣur walbɛaḍ n leḥbab . Di lwaqt-a tijiratin 

ttemsetbaɛent ta deffir tayeḍ, ad mlilent ɣer yiwen n wexxam, yal yiwet s tkurt-

is n leɣzel i deg tẓeṭ, arrac d timezwirit ixeddmen. At wexxam ad d-zzin i lkanun i 

tqejmurt iceɛlen, ad d-zin i tin ad asen-d-isiwlen tamacahut, taneggarut-a ad d-

deggar tafyirt s wayes ara tebdu tamacahut-is. Ulama d timucuha i slan yakkan 

isnen, maca ad d-rres ɣef udmawen-nsen ucmumeḥ d lfarḥ ɣur-sen amzun 

akken i tikelt tamezwarut ara ad as-slen. Ad siwlen tamacahut deffir tayeḍ 

alma ṭṣen igerdan, irgazen ad nejmaɛen sixxamen s yin yal yiwet ad tnejmaɛ s 

axxam-is ad rjun melmi ad yehḍar uzekka-nni"
1
. 

 Atah wamek i d-tettili tegnit n tmacahut deg tmetti taqbaylit, tajidatt ad 

tḥekku, tarwa-s ad as-tezzi, uɣen yes tanumi tuɣal d talsasit deg ass-nsen. Henri 

Basset yewwi-d ɣef aya, yenna : "S tmucuha i d-nettureba, d tid i d-aɣ-d-

sewallent tyemmatin, aladɣa tijidatin-nneɣ. Imsefliden d nekkni s warac, d 

timucuha n uɛiwez, yettwannan deg uxxam ɣef yiri n lkanun deg uḍan  ɣezzifen 

n ccetwa"
2
, tinnan-is d usiweḍ-is d ayen i d-yeṭalaben cfawa, tamusni d tuṭfa 

deg ilugan-is, "Asiwel-is d tigawt taweɛrant, ɣef aya i tettwazzi s leɛnaya i d-

yettwasbegnen deg lemḥadra n uxtiri n tugnatin deg i tt-id-ttawin. Tamsiwelt-is 

d tamɣart, tameddurt tesselmed-as tusna n lumur n dunit d tussna n usiwel"
3
. 

Mi ara ad d-nini tamacahut, ad d-nini iḍ, lkanun, tamsiwelt d warrac, kfan 

lecɣal nejmaɛen-d wat wexxam."Agraw n tmucuha yettili-d deg yiḍ, mi ččan 

medden imensi tettwabrez liḥala, ur d-yeqqim i iceɣben tawacult, ad d-zin d 

agraw ɣef yiri n lkanun, tasusmi ad d-taɣ amkan ad d-teǧǧ nuba i yinnan n 

                                                           
1-

 H. Basset, op.cit.pp.71. 72. « le dîner fini, les hommes de la maison s'en vont retrouver les autres à la 

mosquée…….demain on se réunira chez une autre. » 
2-

Ibid. p.71. «  les contes merveilleux, ce sont nos contes de nourrices ou de bonnes femmes………… au cours des 

longues soirées d'hiver. » 

إنّ ا���� ھو ��ل 2ط�ر، �ذا�ك �%و ���ط �%��� �ن ا��دا$� #�رز �ن I2ل ا�9#��ء ا�د�5ق �ظرو�::  «80.ص op.cit.��د ا����د �ورا�و، 3-
 .»���راو�� إ�رأة �$�� أ�$�#%� ا����ة �<�ءة ��زو��: ��ر�� أ�ور ا����ة و ��ر�� ا����.

tmacahut, i d-yettṣerṣiren s cbaḥa yecban ifeṭṭiwjen uqejmur ireqqen yettaz ɣef 

teɣzi n wuḍan"
1 

Imenza neɣ imsawalen n ssenf-agi n tsekla, d wid i tesaḥfeḍ dunit, tesɣar-iten, 

tefka-asen tirmit deg wamek ara selḥun tudert-nsen, ad d-fken i yal lwaqt laḥq-

is. Iban mači di lbaṭel kan i icudden tulsa n tmucuha ɣer yiḍ, ayɣar ur tent-id-

ttawwin ara di lawan wayeḍ ? 

"yal amdan s tnuda-s, yal lweqt s nnuba-s, yal tiremt s lbenna-s, w yal awal 

yesɛa lmeɛna-s ", ass i tazla d lecɣal, iḍ i wesgunfu d uqessar. "Yessefk ɣef 

twaculin ad d-lhunt d lecɣal ɣef teɣzi n wussan. Asedhu d westeɛfu d win 

izemren ad t-id-jebren wuḍan deg umḍal n tmucuha"2. 

Allaɣ n umdan icɣeb-it ttexmam, tuqten iɣeblan tudert abrid-is yuɛar, ulama 

kfan lecɣal ifassen staɛfan, maca laɛqel-is yezga yetḥeyyer. anect-a ad d-naf 

Ɛabd Lḥamid  Burayu, id yebdar “Muḥemmad  Ǧelawi” deg udlis-is “Tiwsatin n 

tsekla tamensayt”, deg usebtar 24, iḥseb-it d sebba tayeḍ i yeǧǧan iḍ d lawan n 

Tulsa n tmucuha anda d-yenna :“mebla ccek, ṭṭlam n yiḍ d rrehba i swayes d-

igellu yella-d d sebba talsasit i yessekcamen amseflid ɣer leḥnaḍ n tmacahut 

yeččuren d tigawin d ineḍruyen yeslubun allaɣ it-yessawaḍen daɣen ad yesnerni 

asugen-is w ad ineggez akin i ẓẓarb n tilawt, ma d tafat n wass tettara tilisa i 

usugen tettcuddu amdan ɣer tmetti n yal ass d iɣeblan-is .”3  

  Seg tallit tamensayt ɣer tizi n wassa, imdanen uɣen tanumi ttawin timucuha 

kan deg yiḍ, almi tuɣal d taɣawsa i yeɛnan ansayen, d ayen icuban taɛellaqt , 

yettunefk ad d-ṭfen deg-s, ur ttruẓun ara ilugan i d-ǧǧan imezwura.  

C.L.Dujardin, id yebdar Muḥemmad Gellawi, deg udlis-is i d-nebdar yekkan ( 

tiwsatin n tsekla timawit) deg usebtar 25, deg tezrewt-ines tenna , “ṣṣenf-agi n 

tsekla ɣas akken yewweḍ-d tizi n wass-a, mazal-it icud ɣer teflas d wansayen i 

deg id ilul , ɣef wanect-a i yeqqim kan akken di leɛwayed-ines , ḥekkun-t-id deg 

yiḍ, ɣef yiri n lkanun, ayen i d-iɣeṭṭlen rrehba yemwatan d wemḍal-ines 

yettseḥiren.”
4
  

                                                           
1-  

M. Djellaoui, op.cit. sb.24.  
2
-Ibid, sb.24.  

3
- Ibid, sb.25. 

4
 - Ibid, sb.25. 

Ticraḍ i d-tettaja tamacahut deg tnefsit n wid i d-as-isellen abeɛda 

igerdan ǧǧan-tt ad teṭṭef amḍiq deg tudert-nsen n yal ass tettwaḍleb s waṭas, 

meẓẓi meqqar ad as-ttḥasisen . Ilugan i d-ǧǧan imenza banen, tamacahut 

tettwalles kan deg yiḍ, sebbat n waya tuqtent, ama d lecɣal neɣ d rrehba s 

wayes i d-igellu yiḍ, tugdi n uɛeddi n tegnit-a d win i d-ilulen s zyada n uḍlab d-

yellan ɣef tmucuh.  

Ama d igerdan i yettawi zhu, neɣ d tayemmat i ifarḥen s lfarḥ n tarwa-s, 

tamacahut tezmar ad tbeddel lawan, ad d-tettwalles di myal lawan, deg myal 

amkan . Imenza ḥṣan s waya, akken ad gen talast i wanecta, saggaden 

imsawalen ɣef wayen ara ad yeḍrun yid-sen ma ṣṣawḍen ḥkan-tt di lawan 

wayeḍ d “… tugdi s waṭas n twuɣa, tamenzut-nsen d tiferḍest.”
1 Ɣef aya 

leɛwayed ttweṣṣint rennunt ssagadent imdanen mi qqarent ɣef win ara ad d-

yinin tamacahut deg wass: “ad iɛuzzeg neɣ ad yedderɣel neɣ ad d-tt-ɛeddin fell-

as izaylalen neɣ ad d-yesɛu ifɣulen.”
2 

  Tamacahut, ulama i d-tella di tallit tamensayt d tawil iṛufqen uḍan n twaculin, 

telli-asen amzun akken d taswiɛt n tudert tayeḍ, deg i yeqwa deg-s usugen, 

tessettu-ten seg iɣeblan d tudert taweɛrant qessiḥen n lawan-nni i yettwazzin s 

leɛnaya meqqren, ama d tamsiwelt-is neɣ d lawan n tinnan-is ɣur-sen rrehba 

tameqqrant. Maca di tallit-a tamirant qlilit, nezmer ad nini tɣab, uḍan uɣalen 

am wussan, ulac amgired gar-asen.  

5- Tulmisin n Tmacahut: 

        Tamacahut, am nettat am tewsatin niḍen ɣur-s tulmisin i tt-id-

yessebganen w i tt-yessemgiriden ɣef tiyiḍ. D tid yellan, i yuzlen deg tulsa n 

ṣṣenf-a seg umdan ɣer wayeḍ alami i yuɣalent d tulmisin tilsasayin id tt-id-

yemmalen, i yettwehin srid ɣur tewsit-a n tmacahut. 

•  Tinfaliyin n tazwara d tagara n tmacahut : 

D tinfaliyin s wayes amsawal ibeddu, daɣen ikeffu tamacahut-is. 

Mgaraden-t seg temnaḍt ɣer tayeḍ w seg temsawalt ɣer tayeḍ, d tid id yettasen 

s wudem udyiz, iweznen, i yesɛan tameɣrut d yiwen n wanya . 

-Tifyar n tazwara: d tifyar s wayes i tbeddu myal tamacahut. 
                                                           

 .»و 4 �#م ذ�ك إ4ّ ��2� �ن �رور �;�رة أ�;رھ� ا��8).« 80.ص op.cit.، ��د ا����د �ورا�و1-
2-

M. Djellaoui, op.cit, sb.24. 

Ttawin-tent-id s yeswi n useɛlem n umseflid s beddu n tmacahut d ujbad n 

lwalha-s ɣur-s . 

Deg-s amsiwal yesseram lehhu i tmacahut-is, anda yeqqar: 

« Amacahu, Tamacahut-is ad telhu, ad tiɣzif anect n ujgu w ad teḍbaɛ am 

usaru »1. 

Daɣen llan-t temnaḍin deg i tt-id-ttawin d tadiwennit gar tin i d-iḥekkun d win 

id as-d-yettḥessisen, anecta d ayen i d-yewwi Muḥemmed Ǧellawi, anda d-

yenna:" mi d-yeqqɛed wegraw, lal n tmacahut ad asen-d-tini:  

        - Amacahu 

Imsefliden-is ad as-rren:      

         -Ahu. 

Nettat ad asen-d-terr: 

        -Win d-innan ahu 

         ad d-yemlil d lhu 

        Tamacahut-iw  

        Ad teffeɣ anec n usaru ."
2
 

Tifyar n taggara: d tifyar s wayes i tettfaka myal tamacahut, yettamgared 

wayen i d-ttawwin deg-s seg yiwen ɣer wayeḍ. 

Amsiwal deg-s ittensab tamacahut-nni id yulles i yiman-is, anda d-yeqqar : 

« tamacahut-iw lwad lwad», d aɣen  yettmani deg-s ayen yelhan i netta d 

yemsefliden(tusra, leɛfu, lehna..)3. 

 Akken diɣen i " yettara daɛwat n diri ɣer yiɣarsiwen akken ad d-teffeɣ deg-sen 

mači deg yemdanen, swaṭas ɣer uccen, imi mi ara tfak tmacahut setbaɛen-tt s 

yifyiren-a : 

                    

                                                           
1
 -muqel ammud, sb.76. 

2-
M . Djellaoui, op.cit. sb.27. 

3
 -muqel ammud, sb.76. 

                     Tamacahut-iw tekfa,  

                    Mliɣ-tt-id i warraw n lejwad, 

                    Uccanen ad ten-yexzu rebbi, 

                    Nekkni ad aɣ-yeɛfu rebbi."
1
 

•  Tutlayt: tutlayt n tmacahut, “d tutlayt tushilt, i ifahmen akk yemdanen”
2
, yes 

izen yettwashel i uṣiweḍ anetɛad i warrac imectaḥ yettuneḥsaben d imsefliden 

imenza n tewsit-a. 

Tilin deg-s wawalen iqburen, akken id tilin wawalen ijenṭaḍen ( iqburen: Zaylat, 

Tanaba…, ijenṭaḍen: lbarwi, yekumasi, kumpli…)3 , ineggura-agi d wid yettilin s 

waṭas seg tutlayt tefransist. 

Llan-t deg-s tefyar naɣ awalen deg d-yettili wallus d uɛiwed n wawal seg sin ɣer 

tlata n iberdan, aya yettili-d s yiswi n turrin n lbal d lwalha n umseflid ɣer yizen 

id yellan deffir n wawal-nni, naɣ ɣer wazal-is deg tmacahut. 

Ɣer tama n tutlayt s wawalen d yimi, ad d-naf tamsiwalt tessexdam taɣect-is i 

usuffeɣ n leswat n ugama yemxalafen (abeḥri..), am akken diɣen i tessexdam 

awehhi d tfekka-s deg usefhem n ineḍruyen d iwudam d wayen akk d-yellan 

deg tḥekkayt, amedya ad tini ɣef tɣawsa « anect-illatt » ad twahhi s ifasen-is 

akken ad d-tmel anect iga. 

Tanagmayt Ṭarḥa Zahia, id tewwi Nadia Berdus deg wayen i d-tura deg 

umagrad “TIMUZZƔA”, deg usebtar wis tlata (03), tewwi-d ɣef temsalt-a, anda i 

d-tenna: “Tulsa n tmacahut deg tsekla taɣerfant, mači d ayen i d-yettilin kan 

deg tenfalit timawit, maca d tin i ikecman deg taɣulin niḍen, i yesɛan azal d 

tigawt s wayes i d-yessefham tikti neɣ i d-yessebgan iḥulfan. Tigawt-a ihi d 

tutlayt tis snat ur d-nettwanṭaqen ara, d ayen i yerzan awehhi, asɣal* akked 

lemlamaḥ n iwudem, i yettaǧen deg umsiwel amzun d anaẓur n 

                                                           
1
-H. Basset, op.cit.pp.74.75.« …il s′efforce de les faire passer dans le corps d'un animal déterminè : le 

chakal…"Mon histoire est finie.  
                Je l'ai racontée aux fils des nobles ; 
                Nous, que Dieu nous fasse  miséricode ! 
                Les chacals, que Dieu les extermine !" ». 
2
 -C.L. Dujardin, op.cit.p.26.« cette langue usuelle accessible à tous». 

3
 - muqel ammud, sb.76. 

umezgun,yetturar waḥdes timlilin yemgaraden s umgarad n iwudam n yiwet n 

tmacahut”
1
 

 Aya d ayen imu-qqaren « tutlayt tafekkawit », d ayen i yettaken cbaḥa i 

tmacahut, i yettaǧǧan izen-is ad d-yawweḍ akken i wata. 

•   Iwudam: d ifardisen i ɣef tebna yal tamacahut. 

D igejdanen di tesleḍt n tsiwalt, ur ɛdilen ara d umdan, d wid d-yettilin kan deg 

uḍris, tudert-nsen teqqen ɣer tin n uḍris; tbeddu s wawalen imenza n teḥkayt, 

tkeffu s tagara n tɣuri n teḥkayt2, ttuneḥsaben d iferdisen ilsasiyen, yes-sen i 

teddun ineḍruyen n d tigawin, zemren ad ilin d imdanen akken i zemren ad ilin 

d iɣersiwen neɣ d iwudam isugnanen( waɣzen, tteryel,…)3, llan wid id immalen 

lxir am wakken i llan wid id immalen cer d lbaṭel. 

“Amsawal yessaxdam deg tmucuha tiɣerfanin timawiyin ayen i d-as-d-yezin deg 

Tulsa, anetɛad deg ayen isɛan assaɣ ɣer userwas”4 anda i yezmar ad 

tenyessamres ɣer yemdanen( d aɣezfan am leflani.), neɣ s usexdem-is i ugama 

d tɣawsiwin yellan deg-s akken ad t-ini cbaḥa neɣ cmata n iwudam-nni ( tecbaḥ 

am wagur, d tawraɣt am tqarest) 

Llan deg-s sin n leṣnaf : 

-Iwudam igejdanen: fell-asen i tebna teḥkayt, d wid i yettili-n seg beddu alama 

d tagara n tmacahut. 

-Iwudam inaddayen: d wid i itekkin seg tama neɣ si tayeḍ deg usnerni n 

ineḍruyen, mači d win i d-yettuɣalen s waṭas.  

 5-4- Akud:  Akud deg tmacahut d win yettilin s waṭas d asugnan, ur iban wass-

is akken ur iban useggas deg i d-yeḍra." yettban-d wazal-is deg ubeddel swayesi 

d-gellun yineḍruyen n teḥkayt.”5 

                                                           
1
��د ا�#���ر ا����I #�ول ا����;� طر�� زاھ�� �� ھذا ا�8دد: ����� ا�روا�� �� ا"دب ا����� 4 ##و5ف  « .3ص op.cit.وس،��د�� �رد- 

�ظ�ر ا���طق �ل ##�داه ا�= ���ل آ2ر 4 ��ل أھ��� �ن ا"ول، إ�: ا"داء ا�ذي ���ر ا�راوي �ن �I2: �ن ��رة،��ز�دھ� و�و��، أو �ن إ�$�س 
�ؤدي �و�ده  �� �Nر ��ط�� #��ل ا��9رات و ا��ر��ت و ا��Y�I، �#��ل �ن ا�راوي ��;I �$ر����ر �*� ;��إذا Y8 ا�#��-��ظ%ره. ��"داء

  .»أدوارا �#�و�� �#�وع ���82 ا������ ا�وا�دة.
2
 -M.A.Ṣalḥi, op.cit.sb.38. 

3
 -muqel ammud, sb.76. 

4
�� ��#�د ا�راوي �� ا������ت ا������ ا��<و�� ��= �� ���ط �: �� ����� ا�$رد، 8�2� ��د�� �#��ق  �;�را « .3ص op.cit.��د�� �ردوس، - 

  .»ا"�ر ���و8ف.
5
 -M.A.Ṣalḥi. op.cit.sb.21. 

 S umata d tid ibeddun s umerna n wakud “Zik-nni”, deg-s yettak umsiwel tilelli i 

wallaɣ n umdan ad isugen akud deg i teḍra tedyant-nni, yes yessaɛlam-it belli 

ineḍruyen n tmacahut d wid iḍran yakan, tigawt-nsen tɛedda . Daɣen ad t-id-

naf yessexdam imerna n wakud : tasebḥit , deg iḍ , yiwen wass …. S yes-sen id 

d-yessebgan lawan deg teḍra tigawt-nni 1 

5-5- Adeg: Adeg deg tmacahut yemmal-d “anda i ḍerrunt tigawin, dayen 

yettɛawanen imsefliden akken ad ẓren amkan deg tḍerru tigawt. D netta diɣen i 

d-iskanen deg waṭas n tegnatin amek i iga uwadem…”2 . Yezmer ad yili deg-s 

wadeg n tmetti ( axxam , taddart , suq …) , akked wadeg n ugama ( lebḥar , 

idurar , tala , lexla …) ttilin-d deg-s imerna n wadeg am : sufella , daxel , berra , 

ddaw. 

 Tulmisin-a ɣas akken d tid id yemmalen tawsit-a n tmacahut, maca llant 

kra, ass yecban assa, ur tent-id-nettaf ara s waṭas deg tmucuha, gar-asent 

tinfaliyin n tazwara d tagara, kra n yemsulɣa ur tent-id-seddawen ara, akken 

diɣen llan wid i d-iseddawen kan cwiya, umbaɛd ad ntɣur deg-sent cfawa, ini 

susmant. 

 

                                                           
1
 -d ayen id d-nwala deg tmucuha i d-negmar. 

2
 -M.A.Ṣalḥi.op.cit.sb.9. 

   1-Ullis : 

        Aḍris ullis d aḥric icudden ɣer wannar n tsekla , anda ad naf aṭas n 

inagmayen yennudan fella-s , yal yiwen d acu n tbadut id-as-yefka . Gar-asen , 

anagmay Zahir Meksem yenna-d ɣef tmiḍrant-a : 

       “   D aḍris ideg amaru yettales-d (iḥekku, yettawi-d) ayen yeḍran neɣ ayen 

yellan d asugnan. Yessemlili-d aṭas n tigawin yerzan kra n tedyant teḍra neɣ d 

tasugnant, iḍerrun deg wakud. Ullis yerza akk ayen i d-ttalsen yimdanen. Γas 

ulama yella wayen yellan d asugnan akka am ungal, tamacahut, tullizt ; yettili 

daɣen wayen yellan d tilawt akka am tedyant yeḍran, tudert n umaru. ”1 

    Ullis d yal asiwel n teḥkayt id ittales umdan , anda yezmer ad d-yawi ɣef 

wayen yettidir deg tudert-is , da yettawi-d ɣef tedyanin yeḍran , d ayen yellan 

deg tilawt , am wakken yezmer ad yili , d asnulfu , d asenfali n wayen ittezzin 

deg wallaɣ n umdan . Ma ɣer unagmay Louis Millogo yenna-d :  

      “ Ullis d anaw seg wanawen n uḍris am uḍris imsegzi , afuklan , n uglam , 

adiwenni ……..d tasiwelt n ineḍruyen iɛeddan yeḍran deg yezri ama dayen 

yellan deg tilawt neɣ d asugen . Ma yella deg tsekla , ullis d win yettilin s umata 

deg ungalen , tullisin , timucuha , tiqṣiḍin , ikatayen ….yettuneḥsaben d tiwsatin 

tisiwlanin .”
2
  

    Ugten wannawen n yeḍrisen , yal yiwen yebna ɣef tɣessa it-yessemgarden 

ɣef wayeḍ , ullis d win yebnan ɣef tnallast* , d win yettilin s umata deg tewsatin 

n tsekla yerzan tasrit . 

   S umata ullis d yal asiwel n teḥkayt neɣ n ugraw n yineḍruyen yellan deg 

tilawt neɣ yettwasnulfan seg usugen n umdan , id nessawal neɣ id nḥekku ama 

s timawit neɣ s tirawit . 

    

2-Azenziɣ n wullis :  

                                                           
1
 -Z. Meksem , « Tisekkiwin n yeḍrisen »,Ed.Asqamu unnig n timuzɣa , 2010. Sb 42 

2
 -L. Millogo , « introduction a la lecteur sémiotique »,Ed.L’Harmattan , 2007, paris p 18 : « le récit est un type 

d’énoncé comme la description , l’argumentation , l’explication , le dialogue …c’est la narration d’événements 
passés , supposés ou réels . En littérature , le récit est particulierement illustré dans le roman , la nouvelle , le 
conte , le mythe , les mémoires …qui sont ainsi appelés genres narratifs. » 

       Akken ad nessiweḍ ad naru aḍris ullis , llan kra n wallugen ara neḍfer , d 

iferdisen i ɣef yebna yal aḍris ullis , d win iwumi neqqar azenziɣ n wullis , yebna 

ɣef semmus n yiferdisen , dduklen deg kraḍ n waddaden . 

    1- Addad n tezwara : D addad n telwit , deg-s asissen n iwudam n teḥkayt , d 

tegnit i deg ttidiren . Ad naf anagmay Zahir Meksem deg udlis-is iwekked-d 

annect-a yenna-d : “ d tazwara n wullis , qqaren-as addad n talwit acku kra ur 

yeḍri . Deg waddad-a yettili uglam neɣ usissen n wudmawen n wadeg akked 

wakud . S umata d tagnit n talwit yersen , kra ur yeḍri deg-s .”1  

      Addad n tigawin : Deg-s kraḍ n yiferdisen . 

     2-Aferdis n urway : D aferdis ara yerwin tagnit n tazwara , ad yeslal ugur , da 

ara d-iban uwadem agejdan ara inadin ɣef lixṣaṣ id-yeḍran .  

    “ Dayen ara d-ikecmen ɣer tegnit , ad d-yennulfu , ad d-yas ad ibeddel udem I 

tegnit-nni n talwit n tezwara , s wawal niḍen ad yesluɣ tagnit .”
2
  

      3-Tigawin : Deg uḥric-a ad yebdu ccwal d tedyanin ara issiwḍen assaḍ ad 

innadi ɣef lixṣaṣ neɣ tifrat n wugur . D tagnit anda ad yettuqet ccwal n 

yiwudam.  “..segmi ara yerwi wudem n talwit-nni n tazwara neɣ segmi ara ad 

d-yennulfu umaynut , ad yebdu ḍerru n tigawin , iswi-nsent d asisi n talwit-nni 

jennejlan neɣ d tuɣalin ɣer tegnit-nni tamezwarut .” 
3  

 4-Tifrat n wugur: Deg uḥric-a awadem agejdan ad yessiweḍ ad yefru ugur id 

yellan . 

     “ Deg-s ad kfunt tigawin , deg-s ad yili uferdis niḍen d amaynut ara d-yefken 

tgawin niḍen dɣa ad yekfu wugur .”
4  

     5-Addad n taggara : Deg uḥric-a ad tuɣal tegnit n talwit . “Taggara n wullis 

neɣ taggara n tesrit , tezmer ad tili s wudem yelhan neɣ s wudem n diri . Deg-s 

tagnit ad tuɣal tres , ad tfak tesri , ad fakkent tigawin .”
5 

   S umata yal ullis ibed ɣef kraḍ n waddaden . Ugtent tsekkiwin n yeḍrisen 

yemxallafen , yal yiwet tebna ɣef iferdisen ara yeḍfer umaru akken ad yaru 

                                                           
1
 -Z. Meksem , 2010, op cite , sb 43 

2
 - Ibid  ,sb 43 

3
 - Ibid , sb 43 

4
 - Ibid, sb 44 

5
 - Ibid , sb44 

aḍris . Aṭas n tezrawin id yellan ɣef tsekkiwin n yeḍrisen , ugten imnadiyen d 

inagmayen yettnadin deg taɣult-a yal yiwen yennuda ɣef teẓri syes ad yeg 

tasledt , ad yessemgired gar yeḍrisen-a . Gar teẓriwin  i ɣer ssawḍen inagmayen 

ad naf tiẓruzmult , d tiẓri tamatut n yinumak n yeḍrisen . 

      3- Afrun n tiẓruzmult : ( Le Modéle Sémiotique ) 

  Tiẓrizmult d tin id ilulen gar ifassen n Ferdinand De Saussure d Charles 

S.Peirce.  Saussure yefka-as awal ( sémiologie ) tasnazmult d tin izerwen 

izmulen i yettidir umdan deg tmetti , tettuneḥsab d afrun n tesnillest .  

Ma d Charles S .Peirce yefka-as awal ( sémiotique) tiẓruzmult , taneggarut-a 

tzerru ifuras n unamek . Ugten inagmayen yennudan deg wannar n teẓruzmult 

ugtent ula d tibadutin id as-yettunefken , gar-asen : F.De Saussure , 

Ch.S.Peirce, A.J.Greimas , R.Barthes …….1 

    Ɣer Charles S.peirce : «  D tiẓri tamatut n izmulen. D tazrewt n talilt n 

yinumak deg tuɣalin n teywalt yemxallafen . »
2   D tin i kecmen deg unamek n 

tugrint tilellit n teẓri tamatut n umeslay , tzerru ameslay d tin icudden ɣer 

teywalt d wayen iḍerrun neɣ ttidiren yemdanen deg tmetti . 

 Ma d Joseph Courté yesbadu-tt-id : « D tusna izerrun tudert n izmulen 

daxel n tudert tanmettit . »
3 Ayen yettidir umdan deg tudert-is n yal ass 

yettuneḥsab d izmulen yesɛan anamek deg tmetti . Ma yella anagmay Daniel 

Chandler yenna-d ɣer Umberto Eco   : 

    «  Tiẓruzmult dayen akk yettuneḥsaben d izmulen , maci ala ayen yettilin deg 

yinnaw n yal ass maca ula dayen akk id yessebganen ayen niḍen s tmuɣli 

tiẓruzmulant yettuneḥsab d izmulen am awalen , timiḍranin , tugniwin , imesli , 

d tɣawsiwin ….izerrun amek ara d nessismel anamek d wamek ara d ngenses 

tilawt . »
4 

                                                           
1
 - louis_hebert@uqar.ca – URL : http://www.signosemio.com/documents/dictionnaire-semiotique-generale.pdfconsulté le 

2.09.2018  
2
 - Dictionnaire , Le Petit Larousse illustré 2013 , Ed.Larousse , 2013. P1004 «  Théorie Générale des signes , chez 

C.S peirce . Etude de pratique signifiantes , dans les divers domaines de la communication .. » 
3
 -J.Courtés , « La sémiotique du language  »,Ed.Armand Colin , 2007 , paris. P 31 «  Il s’agit d’une sience qui 

étudie la vie des signes au seins de la vie sociale . » 
-

4
7<ل 4* .4<ن " .... ,8(@ ا'45.*2.3   28ص ’  2008’ ا<,و7ر ’ 7.روت ’ 4ر<ز درا5*ت ا'و:دة ا'8ر2.7 ’ "ا5س ا'45.*2.3 " ’ دا(..ل ,+*(د'ر 

B.45) *4 طDE 4ن ا'45.*2.3 '.سF,, . 7*ره ا+*رة,Hذ  اJ*, , ور 45.*ئF)4 ر4نJن +@ء اH ل 4* .(وب> *F.ط*ب ا'.و4@ ا+*رات, '<ن اJ'ا @E
   ,W4.ل ا'واUV ".اT+*رات +<ل <4S*ت و Pور و اPوات وا4R*ءات و ا+.*ء .در5ون <.2H*)P 2.Q ا'O)84 و

   Seg tbadut-a ad nessiweḍ ad nini tiẓruzmult d tin izerrun inumak n wayen akk 

yettuneḥsaben d izmulen , tzerru amek ara d neslal anamek d wamek ara t-

nessemres deg tilawt , d tusna izerrun tamlilt n izmulen teḥseb-it am uḥric deg 

tudert tanmettit . 

  Anagmay Louis Hebert ɣer-s « Tiẓruzmult d tazrewt n unamek n ugbur , 

tettwasbadu d tazrewt n unamek n izmulen ( deg unamek wessiɛen ) neɣ n 

usnimek am ufares neɣ n usegzi ( deg uɣawas n tanfalit ) . »
1  Ma nuɣal ɣer 

unagmay Ɛebd lḥamid Burayu ad naf ɣer-s :  

      «  
D anadi , deg tezrewt n yeḍrisen iseklanen ɣef igmaḍ n tesnilest d uwenes* 

adelsan d tasnerɣessant* , yebḍan ɣef kraḍ n yeḥricen taɣessant , tasutant d 

tsentalant . »2  

  yerna-d daɣen deg wawal-is : « Tiẓruzmult tettnadi deg uḍris aseklan , imi 

aneggaru-a yettuneḥsab d anagraw n usnimek id yeslalayen anamek . Ur 

tettnadi ara ɣef acu i yebɣa ad yini uḍris-nni  , maca tettnadi ɣef iferdisen  n 

yizen s timmad-is , imi tettuneḥsab d tarrayt n usileɣ d lebni n tillawt . Lebni-a 

yezmer ad yili seg igmaḍ n tɣerma s umata , d agraw n yemdanen neɣ amdan s 

timmad-is . »3  

Tiẓruzmult teqqen ɣer wannar n tsekla , tzerru iḍrisen iseklanen , deg 

talɣa d wamek i ibna uḍris .       

     Nezmer ad naf kraḍ n yeḍruyen* n unadi deg unnar n tiẓruzmult id yekkan 

seg tesnillest taɣessant* id-ibanen deg yiseggasen n 1960 ,gar-asen : 

   Tasnazmult n usnimek( d tin id ibanen gar yifassen n R. Barthes )Tasnazmult n 

teywalt* (n L.Prieto d G.Moumin) , akk d tiẓruzmult tasiwlant , id yefɣen deg 

uɣerbaz n paris* , i yesnarna A.J.Greimas ,imi yugem-d deg kraḍ n teɣbula 

                                                           
1
 - L. Hérbet , « Introduction à la sémantique des textes », Ed. Honoré Champion , Paris , 2001. P11 « La 

sémiotique peut Être définie très sommairement comme l’étude des signes ou du sens ( au sens le plus large ) 
ou de signification , comme la production ou l’interprétation (au plan de l’expression ). »  

,  1994’7ن H<(ون (ا'Zزا3ر) ’ *2.84 د.وان ا'4ط7وH*ت ا'Z’ درا5*ت E@ ا'2PD ا'Zزا3ر.2 ا':د.2W ’ د 4(طق ا'5ر’ 7Hد ا':4.د 7ورا.و -3

..ا'45.*3.*ت , ھ@ 4+روع 7:ث .4,8د E@ دراP)S' B,5وص اTدOSH 2.7 (,*3` ا'5S*(.*ت واT(*25 ا'E*DW.2 و ا4,5Tو'وZ.* وھ@ W^ث "  16ص

  "7(.و.2 , ,و'.د.2 و 4وFوH.2 .45*ت : 

16ص                                                                                                                           op.cite  , 7د ا':4.د 7ورا.وH
3
 

 O)84S' 2Z,)4'2 ا'T24 ا'دF)7*ره ا:د ا,H*7 @7دTر ا" ...,8,(@ ا'45.*3.*ت 7*'(ص اP:, T @ول , و , ھD. 47* اراد ا'4ؤ'ف ان *d4*4,47* ھ T
 @SH *dW:7 ب 4+روعP). *4)4<ن ان .درك 4ن ا'(ص , وا.".... *d,د ذا: @E 2'*54<و(*ت ا'ر 

akken yessaweḍ ɣer tiẓruzmult-a ;tamenzut , d tasnillest n F.De .Saussure d 

Levi.Strauss. Taneggarut d tasleḍt n tmucuha n V.Propp. 1 

      S umata tiẓruzmult d tiẓri tamatut ɣef yinumak n yeḍrisen .A.J.Greimas, 

yerra lwelha-ines ɣer tɣessa n teḥkayt i ɣef yebna wullis , am tiẓruzmult 

tasiwlant* izerrun anamek n teḥkayt.       

 4-Tiẓruzmult tasiwlant :  (sémiotique narrative) 

   A.J.Greimas yerra tamuɣli-is tagejdant ɣer uḥric n teẓrizmult , yefren tanallast 

iḥseb-itt d talɣa tagejdant yeqnen ɣer tilin n umdan imi tiẓrizmult tasiwlant 

tzerru anamek n teḥkayt . Greimas yessemres tamuɣli-is tasiwlant deg tesledt n 

tumanin yemxallafen am tsekla d tudert n tmetti . 

    “  Seg igmaḍ i ɣer yessaweḍ Propp deg tesleḍt n tmacahut ,Greimas yeddem-

itt d lsas n lebni n sin leṣnaf n tesleḍt , amenzu d win iccuden ɣer uzenziɣ 

amesgan (assaɣen yellan gar imesgan n tmacahut ) wis sin ɣer twuriwin n 

imesgan-a .( asseɣel* n ugbur n imesgan ).
 ”2   

     Ihi «  tiẓruzmult tasiwlant , tzerrew taɣessa  n teḥkayt i ɣef yebna uḍris ullis . 

imi taḥkayt d ineḍruyen d tigawin ixedmen iwudam , amigaw d win ixeddmen 

tigawin i yesselḥayen ullis . ur nezmir ara ad naf ullis war tigawin . Ma dayen 

yeɛnan imesgan ttuɣalen ɣer uzenziɣ amesgan id yesnulfa Greimas, imi ɣur-s 
 
tamlilt n yimesgan , bḍan ɣef 6 : amalal ,amnamar , amgay , taɣawsa , amsifeḍ 

, anermas 
 »3.  

                                                           
1
 - https://nicole-everaet-semio.be/pdf/fr consulté le 28.08.2018 « On peut distinguer trois courants de 

recherches sémiotiques issus de la linguistique structurale, qui sont apparus à partir des années 1960 : la  
sémiologie de la signification (celle de R. Barthes), la sémiologie de la communication (L. Prieto, G. Mounin), et 
la sémiotique narrative, dite de l'École de Paris, développée sous l'impulsion de A.J. Greimas. La sémiotique de 
Greimas s'inspire de trois sources : la linguistique de Saussure revue par L. Hjelmslev, l'anthropologie 
structurale de Cl. Levi-Strauss et l'analyse des contes populaires par V. Propp. » 

2
(4*ذج 4ن ا'(4*ذج : اdPSJ,5* 7روب <H*Dدة '7(*ء (وH.ن ...fر.4*س ا,Jذ 4ن ا'(,*3` ا',@ ." 39ص7H  ,Op.cite ,1994د ا':4.د 7ورا.و  -

  اTدوار ...."اTدوار ا'PPD.2 , و (4*ذج 'S,:ول ا'ذي .Pب 4:,وى ھذه 

3 -https://wikipedia.org/wiki/narratologie.consulté le28.08.2018  « La sémiotique 

narrative,s'intéresse aux structures de l'histoire qui composent le récit, soit au « contenu ». Sur ce 
plan, l'histoire peut se définir comme un enchaînement d'actions prises en charge par des acteurs. 
Par définition, l'acteur est l'instance chargée d'assumer les actions qui font fonctionner le récit. En 
effet, il ne peut y avoir de récit sans actions.En ce qui concerne les actants, on se réfère surtout 
au schéma actantiel tel qu'établi par A.J. Greimas. Selon lui, dans un premier temps, les rôles 
actantiels (ou actants) sont au nombre de six : le sujet ;l'objet ;l'opposant ;l'adjuvant ;le destinateur ;le 
destinataire. » 

    yal sin ttuneḥsaben d tayuga , yal yiwen  dacu id tawuri-is deg teḥkayt . 

Greimas ur issemres ara awal “awadem” maca ibeddel-it s wawal “ amsag” imi 

aneggaru-a akken id t-id-yesbadu Salḥi Muḥend Akli deg usegzawal-is:  

     « 
 …..immal-d tawuri n umigaw (acteur) di teḥkayt , d ayen ixeddem umigaw , 

neɣ d ayen i as-xeddmen. Tawuri-agi , teqqen ɣer ssenf n tigawt n umigaw : yal 

ssenf ittak -d amsag .Greimas , ur isexdem ara awal awadem*. S tmiḍrant-agi n 

umsag, yuɣal « uwadem » ittwasfehm-d (nnig n wakken yella zik) s wayen 

ixeddem di teḥkayt, s ssenf n tigawt i ixeddem, mačči s lewsayef-ines kan (mačči 

kan s wamek i iga « uwadem » maca s wacu i ixeddem diɣen. Amsag, di tmuɣli 

n Greimas, d ayen akk ixeddmen tawuri ; yezmer ad yili d amdan, d aɣersiw (d 

aqjun, d itbir, d inisi, atg.) neɣ d taɣawsa (d tiẓgi, d aḍu, d asif). Yezmer ad yili d 

ayen yellan di tillawt (amdan, aɣersiw, taɣawsa ) akken yezmar ad yili d ayen i 

d- yesnulfa wallaɣ n umdan (am waɣzen, tteryel, amɣar azemni, talafsa m-

sebɛa iqerray, atg.) neɣ d afray ( d aḥulfu am tayri, tismin d lkarh.)
 »1  

    Greimas yessaweḍ seg tezrewt-ines yefka-d tamuɣli tamaynut i umsag , imi 

ɣer-s amsag immal-d tamlilt n uwadem deg teḥkayt , acu i xedmen d wacu id 

as-xedmen ,  seg unadi-is deg wannar n teẓrizmult tasiwlant , yesnulfa-d sin 

yeswiren n tesledt , amenzu d azenziɣ amesgan yebḍa-t ɣef 6 n yimesgan d 

azenziɣ-a yettkemil s teẓri n kraḍ n tegnatin :  

    “Tagnit n tazwara , tagnit n tlemmast d tegnit n taggara . tagnit n tlemmast 

d tigawin n yineḍruyen n teḥkayt bḍant ɣef 3 n leṣnaf : Tirmit  n wufran , tirmit 

tagejdant , tirmit  n tifrat.”2  

       5- Azenziɣ Awuran :  

  Greimas yebna anadi-is deg unnar n teẓrizmult tasiwlant ɣef sin yizenziɣen , 

amenzu d win icudden ɣer twuriwin n yimigan deg teḥkayt , isemma-as azenziɣ 

awuran . Ma d wis sin d win icudden ɣer tigawin n yimigan-a , d win iwumi 

isemma azenziɣ amesgan . Ad naf inagmayen A.Fonssion , J.P Laurent  nnan-d : 

      “ …. Afrun awuran , yemmal-d amek yebna wullis , tiwuriwin n tigawin d 

yineḍruyen .  Vladimir Propp deg tesledt-is i tmucuha , yefka-d 31 n twuriwin 

                                                           
1
 -M.A.Salḥi, «  Asegzawal ameẓẓyan n tsekla » , Ed.L’ODYSSEE,Tizi-Ouzou,2011. Sb28. 

2
 - A.Fonssion , J . P Laurent , « pour comprendre les lectures nouvelles linguistique et pratiques textuelles » , Ed. 

A . De Brick , 1981 P 46 « … tout récit opére la passage entre une situationinitiale et une situation finale. 
L’opération transformatrice elle-méme est divisée en trois épreuves : qualifiante , principale et glorifiante . » 

mseḍfarent deg uḍris , maca Greimas ur t-iwufeq ara ara iɛawed i uxeddim-a n 

Propp yessemlal tiwuriwin d tiyuga , snat snat . Yeḥseb-itent d taɣessa tamatut 

n yal ullis imi ɣur-s yal ullis ibeddu s tegnit n tazwara , ikeffu s tegnit n taggara . 

Ma d tagnit n tlemmast  yebḍa-tt ɣef kraḍ n leṣnaf : tagnit n ufran , tagnit 

tagejdant , tagnit n tifrat .”
1
  

   Yal amsag yesɛa tawuri id yemmalen tamlilt-is deg teḥkayt , Greimas  yerra 

lwelha-is ɣer uxeddim n Levi Strauss anda ad naf anagmay , Ɛebd Lḥamib 

Burayu iwekked-d anect-a imi id yenna  

     “…. Greimas yessaweḍ ɣer 20 n twuriwin , yessemlal-itent s wassaɣen yellan 

gar-asent. Ama d assaɣ n uwati neɣ n tenmegla anda iwufeq Levi-Strauss , imi 

ɣur-s V. Propp yefreq aṭas n twuriwin i izemren deg tilawt ad ilint d yiwet , maca 

mxallafent kan deg wassaɣ n ilaw* neɣ n ibaw* .”
2
 

    Ihi Greimas d Levi Strauss sduklen tiwuriwin i yefreq Propp yal yiwet iman-is,  

ɣef waya mxallafen deg umḍan n twuriwin i ɣer yessaweḍ yal yiwen seg-sen ɣer 

taggara . Tiwuriwin-a sebganent-d amek tebna teḥkayt , anect-a issebgen-it-id 

unagmay Salḥi Muḥend Akli imi id yenna :  

    “Lqaleb-a n twuriwin yeqqen ɣer leṣnaf n tigawin n yimigan d umseḍfer-nsent 

di teḥkayt . Lqaleb-agi n twuriwin yeskanay-d amek tettnerni tneqqist seg mi 

ara tebdu alama tekfa .” 3 Greimas yefreq 20 n twuriwin i ɣer yessaweḍ deg 

lqaleb-a yal tayuga ilmend n twuri-is deg teḥkayt . Yal ullis i beddu s tegnit n 

tazwara ( amek tebna teḥkayt ) d tegnit n taggara (amek tekfa) ma deg tegnit 

talemmast ad naf tigawin d yineḍruyen yemseḍfaren . 

  1-Tagnit n tazwara :  Yal aḍris ullis ibeddu s wugur , ara yarwin tagnit n talwit, 

deg-s ara d-iban lexṣaṣ . Yenna-d Salḥi Muḥend Akli ɣef tegnit-a : “ ….. deg 

                                                           
1
 -  A.Fonssion , J . P Laurent , Op.cite, pp 45-46 «  Le modèle fonctionnel propose une formule canonique du 

récit en tant que déroulement d’actions-types appelées «  Fonction .» (….) V. Propp ,analysant les contes 
populaire , dénombre 31 fonctions . Selon lui toutes les fonctions ne sont pas nécessairement présentes dans 
chacun des contes , mais elle se suivent selon un ordre strict . A.J. Greimas , reprenant l’héritage de Propp , a 
tenté de regrouper les différentes fonctions en les couplant deux à deux et en les intégrant dans une formule 
générale du récit . Selon lui tout récits opére le passage entre une situation initiale et une situation finale . 
L’operation transformatrice elle-meme est divisée en trois épreuves : qualifiante , principale et glorifiante … »    

, 1994’7ن H<(ون(ا'Zزا3ر)’ ت ا'Z*2.84 د.وان ا'4ط7وH*’ درا5*ت E@ ا'2PD ا'Zزا3ر.2 ا':د.2W ’  » 4(طق ا'5رد « 7Hد ا':4.د 7ورا.و-1
H , *4d).7 *4 @E+ر.ن وظ.E , 2Q.<+ف Hن 2V^H ا',ظ*د وا',W*4ل  ....Dوم Zر.4*س U.4Z,7 وظ*3ف 7روب زوZ* زوP,J.' *Zرھ* E@" 41ص

,S,Jف 4d).7 *4.E* 4ن ا'D.24 ا'5*'27 ا',@ 4.زھ* 7روب Hن 87ظd* ھ@ E@ ا':2D.D وا:دة و ا(E  *4@ ان <W.ر 4ن ا'V^8*تراي '.Q@ 5,روس  4ؤ.دا
". 27Zو ا'4و  

3
 -M.A.Salḥi , «  Kra n tsura i tɣuri n tsekla , Taɣuri n tneqqist d usefru » , Tira Editions , Bgayet , 2015 P 29  



Ixef wis sin                                                  Asissen n iferdisen n teẓri  

 

 

44 

uḥric-a id-ttbanen « yiwudam » imenza n teḥkayt . Deg-s id ttbanen abeɛda sin 

leṣnaf n yimesgan d yimigan yettikkin deg-sen : anermas d tɣawsa .”
1
  

  2- Tagnit n tlemmast : d tagnit i deg tuqtent tigawin , tebḍa ɣef kraḍ n 

yaḥricen , yessebgen-itent-id Salḥi Muḥend Akli deg udlis-is anda id isbadu yal 

yiwet seg-sent. 

  2-1- Takkayt n ufran : “Di takkayt-agi i d-yettwafren umgay (asaḍ) . Ad isuter 

deg-s umsifeḍ ad yawi taɣawsa ixuṣṣen i unermas .”
2
 

  Deg-s ad iban umigaw (asaḍ) seg yiwudam yellan , d tin yewwi uwadem 

yessawḍen ad yili d amigaw.  

     2-2- Takkayt tagejdant : “ Di takkayt-a i yekkat umgay (asaḍ) ad yawi ayen i 

ɣef t-weṣṣan ( i as-sutren) . Deg unadi-is , ad yili win ara t-iɛawnen ( amallal ) 

akken ara yili diɣen win ara as-d-yezgen d ugur ( amnamar) .”
3
  

  Deg unadi n umigaw ɣef tɣawsa , ad as-d-banen neɣ ad yemlil imnumar ad as-

d-ixedmen iɛewwiqen , ad t-yessiwḍen ɣer umennuɣ , am wakken diɣen ad 

yemlil imɛiwan. 

  2-3-Takkayt n tifrat: “Deg umecwar-a , ad yaweḍ umgay (asaḍ) ɣer wayen 

yettnadi ; uguren ttwakksen , taɣawsa i ɣef yeffaɣ ad inadi yewwi-tt-id .”4  

   Deg-s amigaw ad yawi taɣawsa i ɣer yettwaceggaɛ i unermas . 

3-Tagnit n taggara : Yal taḥkayt tkeffu s tegnit n taggara anda ara yefru wugur 

id yellan deg tazwara .  

     “…Deg-s yettɣellit umgay (asaḍ) ɣef wayen yexdem akk di teḥkayt .”
5
  

  Inagmayen A. Fonssion , J.P Laurent deg tezrewt-nsen ssawḍen nnan-d : 

« Azenziɣ amesgan d uwuran  yella wassaɣ gar-asen , imi s twuriwin n yimesgan 

                                                           
1
 -M.A.Salḥi , 2015, Op.Cite, P 30 

2
 -Ibid , P30 

3
 -Ibid , p 30 

4
 -Ibid , p 30 

5
 -Ibid , p 30 

ara d nessiweḍ ɣer wassaɣen . Ɣef aya nezmer ad nesdukkel deg yiwen 

uzenziɣ. »1                                                                                                                                      

        Azenziɣ awuran : 

 

Amsifeḍ                           Taɣawsa                                            Anermas 

                                                                                                         

 

 

Amallal                              Amgay                                               Amnamar 2 

 

                                

   6-Azenziɣ amesgan :  

    Greimas yesnulfa-d tamuɣli tamaynut yerzan imesgan , imi ɣer-s yal amsag 

imal-d tamlilt  n uwadem deg teḥkayt d twuri-ines yeqnen ɣer ssenf n tigawt n 

umigaw , ɣef waya yal ṣṣenf yettak-d amsag . Inagmayen A.Fonssion , 

J.P.Laurent nnan-d ɣef anect-a :  

    “ Akken it id yessebgen A.J.Greimas ; yal ullis yebna ɣef imesgan yemxallafen 

ilmend n wassaɣen d twuriwin-nsen , Yal amsag yessebgan-d awadem d twuri-

ines deg uḍris . Greimas yesnulfa-d azenziɣ yejmeɛ-iten deg 6 n yimesgan , 

isemma-as Azenziɣ amesgan : Amsifaḍ , Anermas , amallal , amnamar , 

taɣawsa , amgay . » 

 

 

                     

                                                           
1
 - A.Fonssion , J . P Laurent , «  pour comprendre les lectures nouvelles linguistique et pratiques textuelles » , Ed 

. A . De Brick , 1981 P 47 «  Le modèle fonctionnel et le modèle actanciel sont en relation reciproque puisqu’en 
effet les relations entre les actants sont définies par leurs fonctions . On peut exprimer l’unité de ces deux 
modéles par ce shéma … » 
2
 - A.Fonssion , J . P Laurent , Op.cite , p 47 

Takkayt n 

ufran 

Takkayt 

tagejdan

Takkayt 

n tifrat 

                            Amsifeḍ                   Taɣawsa                  Anermas                                                                        

                   

                Amallal                     Amgay                    Amnamar 1 

  

 

    Ihi Greimas yessaweḍ deg tezrewt-is ɣer 6 n yimesgan dduklen ilmend n 

wassaɣen yellan gar-asen .Deg usegzawal ameẓyan n tsekla , Salḥi Muḥend 

Akli, yewwi-d ɣef yal amsag . 

  1-Amsifeḍ : “ d amsag isuturen i umgay ad as-d-yawi ayen (taɣawsa) ara 

yeksen lexsas i deg yella unermas . ( di tazwara n teḥkayt ).” 
2
 

   S umata , amsifeḍ d win ad yesbegnen lexṣaṣ yellan , ad yeg tiɣri I umigaw 

(asaḍ) ara d-inadin ɣef lexṣaṣ-a id yellan . 

   2-Anermas : “D amsag iwumi I d-ttawin taɣawsa akken ad yettwakkes fell-as 

lexsas ( lexsas-agi ,  yettban-d di tazwara n tmacahut). Yezmer ad yili unermas d 

netta id amsifeḍ s timmad-is ( d netta ara d-isutren taɣawsa I yiman-is ) , akken 

yezmer ad yli d wayeḍ ( d amigaw niḍen ).” 
3  

    D win ara yeṭfen taɣawsa i ɣef d-yennuda umigaw. 

  3-Amallal : “ D amsag yettɛawanen amgay ( neɣ amgay assaḍ ) deg unadi n 

kra (tɣawsa ) . Yettɛ awan-it ama s isallen I as-yettmudu I wasaḍ ama s uweṣṣi . 

Amallal yezmer ad yili d ayen yesɛan ṛṛuḥ  ( amdan , aɣersiw ) neɣ d ayen ur 

nesɛi ṛṛuḥ ( asigna , ablaḍ , tiziri , asirem …. atg  ) .” 
4  

   D win ara yessishilen anadi n umigaw ɣef tɣawsa s ufus n lemɛawna ara s-d-

imud . 

                                                           
1
 - A.Fonssion , J . P Laurent , Op.cite  p 44 « Comme l’a montré , tout récit manifeste . Quoique sous des formes 

très variées , une meme configuration de personnages-types (actants) définis suivant leurs relations et les 
fonctions qu’ils jouent dans le récit . Les actants désignent les différents personnages vus sous l’angle de la 
grammaire narrative.Greimas propose un modèle en six actans ..  » 
2
 - M.A.Salḥi ,2017 , Opcit , Sb 33  

3
 -Ibid , Sb 26 

4
 -Ibid , Sb 26 

 4-Amgay : “D amsag yefren umsifaḍ akken ad d-yawi ayen ( taɣawsa ) ixuṣṣen I 

unermas  ( lexsas-agi yettili di tazwara n tmacahut ). Ma yella isaweḍ umgay ad 

iɛeddi I wuguren ( tigawin n umnamar neɣ imnumar ) I d-imugger mi yettnadi 

taɣawsa atan d netta ara yuɣalen d asaḍ n teḥkayt .” 
1
 Amgay d win ara 

yemsefhamen d umsifeḍ ad as-d-yawi taɣawsa i ɣef ttnadin . 

  5-Taɣawsa : “ D ayen issefk ad yawi umgay I umsifaḍ . Ɣer wawway-agi n 

tɣawsa I tebna teḥkayt n tmacahut .” 
2
 D lexṣaṣ neɣ d ugur id yellan deg 

tazwara , dayen I ɣef yettnadi umigaw.  

  6-Amnamar : “D amsag i d-izeggen d ugur i win yettnadin (amgay) ɣef tɣawsa. 

Yezmer ad yili uwadem-agi ula d netta yebɣa ad yessiweḍ ad d-yawi taɣawsa s 

ways yeḍma3 ad iɣellet ( adrim , leḥkem , zzwaǧ , …atg) . Yezmer diɣen ad yili 

umnamar d aɛekkur kan deg ubrid n umgay-asaḍ mi ara yekkat ad d-yawi 

taɣawsa ( lmeɛnas , ur d-yecliɛ umnamar di tɣawsa ) ; akken yezmer ad yili d 

ayen ur yesɛin ṛṛuḥ (tiẓgi , asif , adrar , ..atg).” 
3
 

  D win ara d-ixedmen iɛewwiqen i umigaw akken ur yettaweḍ ara ɣer wayen 

yettnadi . 

  Azenziɣ-a d tarrayt n uglam n temlilt n imesgan deg teḥkayt d wassaɣen yellan 

gar imesgan-a ilmend n tigawt tagejdant n teḥkayt , yellan d lexṣaṣ . Imensag-a 

d wid iwumi tefka teḥkayt azzal .   

     S umata azenziɣ amesgan akken id t-id yesbadu Salḥi Muḥend Akli :  

   “ D lqaleb aɣessay id yewwi Greimas akken ad d-yessefhem tigawin n yimigan 

d wamek bnant tneqqisin . Azenziɣ-a yebna ɣef sḍis (6) n yimesgan , yal sin d 

tayuga , Yal amsag di tyuga yemgarad d wayeḍ ilmend n twuri-ines di teḥkayt : 

Amsifaḍ /Anermas , Amgay/Taɣawsa , Amallal/Amnamar. Bnan yimesgan-agi d 

azenziɣ ilmend n wassaɣen yellan gar-asen .” 
4  

    
A.J.Greimas deg udlis-is “Sémantique structural” , yessebgen-d assaɣen yellan 

gar yal tayuga n taggayin* yellan deg uzenziɣ amesgan . 

 

                                                           
1
 - M.A.Salḥi , 2017,Op.Cite ,Sb 28 

2
 - Ibid, Sb 55 

3
 - Ibid, Sb 28 

4
 - M.A. Salḥi, 2015,Opcit , PP 40-41  

 1-Taggayt “ Amsag “ , “ Taɣawsa “: 

  “Assaɣ gar amsag d tɣawsa d win n Lebɣi.* ”
1 , s lebɣi n umsag ara yekkes 

lexṣaṣ yellan ad yessiweḍ ad d-yaf taɣawsa-nni . 

 

    2-Taggayt “ Amsifaḍ ” , “ Anermas” :  

  “Snat n taggayin-a rrant lwelha-nsent ɣer tɣawsa , yettuneḥsaben d taɣawsa n 

lebɣi d teywalt .”
2  ihi assaɣ-a d taywalt ara yilin gar umsifaḍ d unermas , akken 

msefhamen , ad ssiwḍen ɣer tɣawsa ibɣan . 

    3-Taggayt “ Amallal” , “Amnamar”:  

  “ Llant  snat n twuriwin deg taggayin-a :Tamenzut d wid yettnadin ad d-fken 

afus n lem3awna i usiweḍ ɣer lebɣi , d usishel n teywal. Tis snat , d wid yellan 

mgal , ttnadin ad xedmen iɛewiqen d wuguren , akken ur ssawaḍen ara ɣer 

lebɣi d teywalt n tɣawsa »
3
.  

  Ɣef aya assaɣ yellan gar tyuga-a d amennuɣ gar wid yettɛawanen d win d 

ixedmen uguren i umigaw deg uxeddim-is. 

                                                           
1
- A.J.Greimas ; « Sémantique structural » , Press universitaires de France , Paris , Octobre 2007 P 176. « la 

relation entre le sujet et l’objet , (..) est celui de désir ….. » 
2
 -Ibid ,  P178  « Les deux catégorie actancielles paraissent jusqu’à présent constituer un modèle simple , axé 

tout entier sur l’objet , qui est à la fois objet de désir et de communication . »  
3
 -  A.J.Greimas , Op.Cite.PP 178-179 «  Il y a 2 sortes de fonction dans ces catégories : les unes qui consistent à 

apporter l’aide en agissant dans le sens du désir , ou en facilitant la communication . Les autres qui , au 
contraire , consistent à créer des obstacles , en s’opposant soit à la réalisation du désir , soit à la 
communication de l’objet . »  



 

                

 

             Aḥric  

      wis kraḍ  

          Tasledt 

   Tasleḍt tiẓruzmulant n Kraḍ n tmucuha : 

  Tazwert   

    Deg unadi-nteɣ deg wannar ɣef wammud , nessaweḍ negmer-d azal n 20 n 

tmucuha s leṣnaf-nsent yemxallafen ama  tid n teḍsa , tid n yiɣersiwen d 

timakunin … timucuha-a llant deg-sent tɣezfanin , tilemmasin d twezlanin , yal 

yiwet dacu id i ɣef d-tewwi , ta yettuqqet deg-s usugen , ta tcuba ɣer tilawt …. 

1-Afran n tmucuha n tesleḍt : 

   Nefren-d seg wammud-a kraḍ n tmucuha yemxallafen ama deg teɣzi ama deg 

usentel neɣ deg ṣṣenf-is d tid id aɣ-ijebden mi isent-nesla sɣur imsulɣa-nteɣ s 

yisental-nsent i nettidir deg tmetti-a n tura  .       

   Dɣa nextar yiwet seg tid n iɣersiwen , d tamacahut n Sibus d yiwet n tmacahut 

ideg yettuqet udiwenni gar iwudam-is ( iɣersiwen ) , wezzilet maɛna izen d 

unamek id tewwi meqqar ccan-is aladɣa deg tmetti i deg nettidir d tin icudden 

ɣer usentel n temḥeqranit yettidir yal amdan deg tmetti-is , anda win yeqwan 

yečča win ixuṣṣen . 

  Tamacahut tis snat i nefren d tin n Ɛusfur ulahwa deg-s yettuqet usugen anda 

awadem-is agejdan d waɣzen tin yesɛan izen uffir , imi tessaweḍ allaɣ-nteɣ ad 

nefhem dakken nezmer anaf lxir neɣ afus n lemɛawna seg lɛibad nettwali-ten 

diri-ten ɣef lɛibad i nenwa lhan . Imi akken nennuɣ tannumi asma ad nader 

Waɣzen ad ɣellint ala tikta n diri fell-as , deg tmacahut n Ɛusfur ulahwa , 

waɣzen yessaweḍ yerbaḥ laman n teqcict . 

  Tamacahut tis kraḍ d tin n Tyaziṭ Ɛamma , ɣezzifet aṭas tebḍa ɣef snat n 

tegzimin yal tigawt teslalay-d tayeḍ , ttbeddilen yimesgan-is seg tegzemt ɣer 

tayeḍ , d tamacahut icuban ɣer tillawt .. 

2-Tasleḍt tiẓruzmulant : 

       tazrewt-nteɣ d tasleḍt tiẓrizmulant ( tasimyutikt ) n tmucuha-a id nefren , 

tasleḍt-a d tiẓri tamatut n yinumak n yeḍrisen , imi tettnadi deg uḍris aseklan 

terza taɣessa n uḍris-nni s timmad-is . 

  Gar wid i ḍefren abrid-a ad naf A.J.Greimas d win id yeslalen tamuɣli tamaynut 

yerzan imesgan n teḥkayt , yerra lwelha-ines ɣer tɣessa n teḥkayt i ɣef yebna 

yal aḍris ullis , yessaweḍ deg unadi-is ɣer sin n leṣnaf n tesleḍt , tasleḍt 

tamesgant d twurant . 

  3- Azenziɣ awuran : 

Tasleḍt tawurant d tin yellan deg uzenziɣ awuran , tcud ɣer twuri n 

yimigan i ɣef tebna teḥkayt , tessebgan-d amseḍfer n tigawin d yineḍruyen , imi 

yal aḍris ullis ibeddu s tegnit n tazwara d tagnit n talwit anda id ttbanen 

iwudam igejdanen , akud d wadeg i deg teḍra teḥkayt , am wakken tettfaka s 

tegnit n taggara , tifrat n wugur id yellan d tuɣalin ɣer waddad n talwit . Ma d 

tagnit talemmast deg-s tuqqutent tigawin d yineḍruyen deg-s kraḍ n takkayin* , 

tin n ufran anda id yettwafran waṣaḍ ( amigaw ) . Takkayt tagejdant deg-s ad 

banen imallalen d imnumar . Takkayt n tifrat deg-s , yessawaḍ wasaḍ ɣer 

tɣawsa i ɣer yettwaceggaɛ . 

4- Azenziɣ amesgan : 

     Tasleḍt tamesgant d tin yellan deg uzenziɣ amesgan , dayen yerzan 

tigawin n yimesgan deg-s yessaweḍ Greimas yeslal-d sḍis n yimesgan dduklen 

deg yiwen uzenziɣ “ Amsifeḍ , Anermas , Taɣawsa , Amgay , Amallal , 

Amnamar.”  Dduklen ilmend n wassaɣen yellan gar-asen , yal yiwen dacu id 

tawuri-is deg teḥkayt . 

        1-Tasledt Tiẓruzmulant n tmacahut n Ɛusfur Ulahwa ilmend uzenziɣ 

awuran n A.J.Greimas : 

     Tamacahut n Ɛusfur ulahwa d tin id nesekles s wallal n uportabl ɣer 

temsiwelt Sasi Ḥurya , yesɛan 61 n yiseggasen di laɛmer-is . Tamacahut-a tebna 

ɣef yiwet n tegzemt , ad neɛreḍ ad as-neg tasleḍt ilmend n tarrayt tawurant n 

Greimas deg-s anwali amek tebna tɣessa-is . 

   1-1 - Agzul n tmacahut : 

         Yella yiwen n waɣzen qqaren-as Ɛusfur ulahwa , yebɣa ad yaɣ yiwet n 

teqcict , maca baba-s yugi ad as-tt-ifek . Waɣzen-nni yesɛa yiwet n txatemt n 

ɛmer yefɛel , ayen id as-yenna ad yefɛel , yekker yesseɣreq-iten s udfel almi i 

yeqbel baba-s nni yefka-yas yelli-s . Yeddem-itt ɣef tayett-is yewwi-tt , yeggul 

deg-s ad tekcem akk tixxamin ala yiwet , teqbel . Almi d yiwen wass texdaɛ-it 

tekcem , dɣa yarfa fella-s yewwi-yas-tt i yemma-s ttaryel . Taneggarut-a 

txeddem-as-d uguren akken ad –tt-tečč . Ɛusfur ulahwa yessemnaɛ-itt-id yal 

tikkelt , almi d yiwen wass tɛewwel-as-d ad tt-tečč , iger-d waɣzen-nni yekkes-

as-tt gar ifassen-is , yenna-yas: “Tikkelt nniḍen ad tt-caɛfeḍ , ad ayi-tettaɣeḍ 

awal  .” 

   1-2-Asissen n tmacahut : 

 Tamacahut n Ɛusfur ulahwa , d tamacahut talemmast tesɛa azal n 5 n yisebtar , 

tesɛa yiwet n tegzemt imi ineḍruyen-is maci d wid yettuqten , tesɛa drus n 

iwudam llan wid yesɛan nnig n yiwet n twuri , am baba-s n teqcict anda deg 

tazwara n tmacahut yella-d wgal n wasaḍ (ɛusfur ulahwa ) umbaɛd yuɣal ibed 

ɣer tama-s , iɛawen-it ad inal taɣawsa i ɣef yettnadi ( zwaǧ-is akked yelli-s)  

  isental i ɣef d-tewwi d wid n lexdaɛ , ttrebga , laman .. 

  1-3- Iwudam : llan sin n leṣnaf n iwudam deg yal tamacahut , iwudam 

igejdanen neɣ ilsasiyen fella-sen i tebna tmacahut akk d inaddayen kkin deg 

ineḍruyen n tmacahut .  

 

  Iwudam igejdanen : Ɛusfur ulahwa d teqcict . 

  Iwudam inaddayen : baba-s n teqcict , yemma-s , ttaryel .. 

1-4-Akud : Imerna n wakud i yessemres umsawal : zik , yiwen wass , imaren , 

ɣef lmaɣreb ….. 

1-5- Adeg : ineḍruyen-is d wid id yellan deg imukan yemxallafen , deg ssuq , 

axxam n urgaz , axxam n waɣzen , axxam n ttaryel .. 

  1-6- Azenziɣ awuran :  

 Tamacahut n ɛusfur ulahwa tebna ɣef yiwet n tegzemt , tigawin-is mseḍfarent  

 Tagnit n tazwara :  

   Yella yiwen n waɣzen iwumi qqaren ɛusfur ulahwa , yebɣa ad yaɣ yiwet n 

teqcict , maca baba-s yugi ad as-tt-ifek . 

Tagnit talemmast : deg-s qwant tigawin d yineḍruyen  

  Takkayt n ufran : Ɛusfur ulahwa ixeddem tiḥiltin s wayes yeqbel urgaz ad as-d-

ifek yelli-s . 

 Takkayt tagejdant : Argaz iɛawen ɛusfur ulahwa issufeɣ-as-d yelli-s , waɣzen-

nni yewwi-tt yuɣ-itt , yeggul deg-s ur tkeččem ara ɣer yiwet n texxamt , nettat 

tejja-t almi yeffeɣ texdeɛ-it tbeddel lhedra-is tekcem , ɛusfur ulahwa yerfa fella-

s iɛuqeb-itt yewwi-tt i yemma-s ttaryel , taneggarut-a tezga txeddem-as 

tisebbiwin s wayes ad t-siweḍ ad tt-tečč , maca Ɛusfur ulahwa yezga 

yessemnaɛ-itt-id . 

 Takkayt n tifrat :  Mi twala teqcict-nni ɛusfur ulahwa ibded ɣer tama-s , 

tendem ɣef wawal id as-terẓa , yessaweḍ yerbaḥ ul-is . 

 Tagnit n taggara :  

Ɛusfur ulahwa , yekkes-as i yemma-s taqcict-nni yewwi-tt ɛaccen deg sin . 

 

 

    

   



 Aḥric wis kraḍ                      Tasledt n tmacahut n Ɛusfur ulahwa  

 

 

54 

 Imesgan d twuriwin-nsen deg teḥkayt : 

 

Amsag Tawuri-is deg teḥkayt  

 

Amsifeḍ  Ɛusfur ulahwa , d netta i yettnadin ad yaɣ taqcict-nni id as-

iɛejben  

 

Anermas  Ɛusfur ulahwa , d netta i yebɣan taqcict-nni 

 

Taɣawsa  Taqcict , yebɣa ad tt-yaɣ , ad tt-yerbaḥ  

 

Amgay  Ɛusfur ulahwa , d netta ad yawin taqcict-nni s timmad-is  

 

Amallal  Baba-s n teqcict ad as-d-ifek yelli-s   

 taxatemt n ɛmer yefɛel ayen akk id-as-yenna ad yefɛel  

 

Amnamar  Baba-s n teqcict  di tazwara n tmacahut yugi ad as-ifek yelli-s 

Ttaryel tebɣa ad tečč taqcict-nni   

 

  

   Deg tmacahut-a , ɛusfur ulahwa yeṭṭef kraḍ n twuriwin netta id Amgay , imi d 

netta id yewwin taɣawsa ( taqcict)  d amsifeḍ d netta i yebɣan ad yaɣ taqcict-

nni , d unermas i yiman-is iwumi  yebɣa taɣawsa  . 

   Ma d baba-s n teqcict yeṭṭef snat n twuriwin , yella d amnamar  di tazwara 

yugi ad as-ifek yelli-s i waɣzen maca di taggara yuɣal d amallal anda yefkaâs 

yelli-s w iɛawen-it yewwi-tt . 

      Azenziɣ awuran : 

 

 Ɛusfur ulahwa                         Taqcict                                           Ɛusfur ulahwa 

                                                                                                         

   

 

 

baba-s n teqcict                      Ɛusfur ulahwa                                  ttaryel                                          

taxatemt n ɛmer                                                                               baba-s n teqcict 

    yefɛel                                     

 

   Tamacahut n Ɛusfur ulahwa , tebna ɣef kraḍ n tegnatin , ineḍruyen-is d wid 

yemseḍfaren d tin iwatan azenziɣ awuran n Greimas  , yal amsag s temlilt-is deg 

uḍris , ad naf llan imesgan yesɛan nnig n yiwet n twuri.  

Yettwafran 

ɛusfur ulahwa 

d assaḍ 

ɛusfur ulahwa 

ixdem tiḥiltin 

swayes ad 

irebbi taqcict-ni 

Ɛusfur ulahwa 

yessaweḍ yerbaḥ 

taqcict-nni 

  2-Tasledt tiẓruzmulant n tmacahut n Sibus ilmend uzenziɣ amesgan n 

Greimas  

    Tamacahut n Sibus d tin id nesekles s wallal n uportabl sɣur umsiwel Lewnis 

Lmadani yessawḍen 90 n yiseggasen di leɛmer-is . Tamacahut-a d tamacahut n 

yiɣersiwen tusa-d s wudem n udiwenni d tin meẓẓiyen , ad neɛreḍ ad as-neg 

tasleḍt ilmend n tarrayt n Greimas , azenziɣ amesgan  

   2-1-Agzul n tmacahut : 

   Yella yiwen ɛeẓẓi qqaren-as Sibus , yesɛa lɛec sufella n tejra deg-s llan warraw-

is . Yiwen wass iɛedda-d lfil ikmez ɣer ṭejra-nni ɣlin-d warraw-is , asmi id yuɣal 

Sibus yufa-ten-id deg lqaɛa dɣa yezɛef , iruḥ yeɛna lfil-nni .  Aneggaru-a mi id t-

iwala mecṭuḥ dɣa iḥqer-it , iɛuyar-it , yesquqer-it-id . Ɛeẓẓi yeggul ad yerr ttar-is 

d win n warraw-is , yekker iruḥ ɣer tizit yeḍleb-as lemɛawna , truḥ d aglaf 

tesderɣel lfil-nni , ma d imqarqar wwin-t ɣer uḥemmal iḍeyqen , yeqquren 

swaḥlen-t din . Dɣa Sibus iruḥ ɣur-s yenna-yas : “ atan cwiṭaḥ-nni yuɣal-ak d 

aṭas .” yejja-t din almi yemmut .  

   2-2-Asissen n tmacahut n Sibus : 

Tacamachut n Sibus teṭṭef azal n sin yisebtaren , d tin wezzilen , tesɛa yiwet n 

tegzemt , ur tesɛi ara aṭas n tigawin , yettuqet deg-s udiwenni , tebna ɣef yiwet 

n tegzemt. Isental i yellan deg-s : tamḥeqranit , atkebber , tiḥerci , ttar … 

  2-3-Iwudam : Iwudam n tmacahut-a d iɣersiwen  

    Igejdanen  : Sibus d Lfil   

    Inaddayen : arraw n Sibus , tizit , imqarqar … 

 2-4- Adeg : tamacahut n Sibus tella-d deg yiwen wadeg deg lexla , gar imarna i 

issemres : aḥemmal , sufella n ṭejra … 

   2-5- Akud : tamacahut-a d tin id yellan zik , amsawal yessemres sin n imerna 

n wakud , zik-nni , yiwet n tsebḥit .  

    Imesgan d twuri-nsen deg tmacahut :  

Amesgan  Tawuri-is  

 

Amsifeḍ  Sibus , ,netta i yettnadin ad yerr ttar ɣef lbaṭel id as-yeḍran  

 

Anermas  Sibus , ad yerr ttar i yiman-is  

 

Taɣawsa  D ttar i yebɣa Sibus ad t-id-yerr  

 

Amgay  Sibus , d netta ad yerran ttar i yiman-is  

 

Amallal  Imqarqar wwin Lfil-nni ɣer uḥemmal iḍeyqen ur nesɛi aman  

Tizit tɛawen-it imi tesdarɣel Lfil-nni  

 

Amnamar  Lfil id at iḥeqren  

 

  

 Azenziɣ amesgan :  

 

                           Sibus                                ttar                     Sibus   

 

                           Imqarqar d tizit              Sibus                   Lfil      

         

     Deg tmacahut-a , Sibus yeṭṭef kraḍ n twuriwin , imi d netta id amsifeḍ yebɣa 

ad yerr ttar deg Lfil id at-iḥeqren yesseɣli-as-d arraw-is  .  

 D anermas i yiman-is i yebɣa ad yerr ttar. d amgay d netta id yerran ttar-is . 

 Nessaweḍ deg tedleḍt-nteɣ i tmacahu-a ad naf sḍis i yimesgan deg tmacahut-a 

yal yiwet dacu id tamlilt-is deg uḍris , ihi d tin iwatan tarrayt-a n Greimas  

     3-Tasledt tiẓruzmulant i tmacahut n « Tayazidt Ɛamma » ilmend uzenziɣ 

awuran d umesgan n A.J.Greimas  

   Tamacahut n Tyaziḍt Ɛamma , d tin id nessekles s wallal n uportable sɣur 

umsawal Qaḍi Muḥemmed Ulḥaǧ , yesɛan 65 n yiseggasen di leɛmer-is , d 

tamacahut ɣezzifen . Ad tt-nesleḍ ilmend uzenziɣ awuran d umesgan n 

Greimas, ad tt-nebḍu ɣef snat n tegzimin   

      3-1-Agzul n tmacahut :  

Yella yiwen umakur yemmut yejja-d sin n warrac , txeddem fell-asen yemma-

tsen maca ur teqḍiɛ ara. Mmi-s amenzu yezga yesteqsay-itt , dacu id lḥirfa n 

baba-s akken ad ten-iɛic syes , nettat teskiddib-as imi tuggad ad 

itbeɛ abrid n baba-s . Almi d yiwen wass iḥers-itt alami id as-d-tenna belli baba-

s d amakur , tewwi-yas-d tiɣawsiwin s wacu i yella yettaker . 

 Tameṭṭut-nni kan tekfa awal yeffeɣ-d , yufa-d tayazidt ɛamma n Selṭan tkes deg 

berra dɣa yuker-itt , zlan-tt , ččan ayen ččan wayeḍ xedmen-t d acedluḥ. 

Selṭan asmi id yerra s lexbar , ibarraḥ win yufan amakur n tyazidt-is ad t-yeɣnu , 

din tenṭeq-d settut tenna-yas : “ d nekk ad ak-t-id-yawin .” tekker tezzi-d akk i 

taddart tettnadi ɣef tcedluḥt n tyazidt ɛamma d dwa i mmis n selṭan yenṭar . 

Almi tewweḍ ɣer uxxam n umakur-nni tefka-yas-d yemma-s cwiṭ , akken kan id 

teffeɣ settut seg uxxam-nni temmuger-d amakur yenna-yas : “ drus n tcedluḥt 

id am-defka iyaɣ ad am-dernuɣ , iyaɣ yid-i ad am-dernuɣ .” Tefraḥ tuɣal yid-s , 

yekker yenɣa-tt yeččur-as aqemmuc-is d ifassen-is d tacedluḥt-nni , iɛelleq-as-tt 

i selṭan ɣef tewwurt . Selṭan mi id tt-id-yufa yexlaɛ yekker iruḥ ɣer umɣar 

azemni yenna-yas : “ debber fell-i , amek ad tfeɣ amakur-agi id yefɣen deg 

taddart-is .” Amɣar azemni yettak-as-d tiḥiltin s wayes ara yaweḍ ɣur-s , maca 

tiḥerci n umakur-nni tettajja-t yal  

 tikkelt ad isemnaɛ iman-is alami yessaweḍ yegla ula s uqarruy n gma-s iruḥ d 

asfel ….  

  Akken almi d yiwet n tikkelt yanna-yas umɣar azemni ɛahed-it ma izenz-d 

iman-is ad as-taɣeḍ 99 n tlawin yelli-k d tis 100 , din id t yeṭṭef , ixdem-as 

tamaɣra yuɣ-as 100 n tlawin , yeggul ad as-ikkes aqarruy maca ur t-yeṭṭif ara  

  Almi yesɛa 100 n ddarya , yeṭṭef-it yenɣa-t , ma d tilawin-nni yerra-tent d 

timeḥbas , arraw-is iceggeɛ-iten ad ten-ḍegren i lḥut , dɣa tesla-yas yellis n 

selṭan i baba-s tefka-yas lmus i mmi-s tesseḥrec-it i wakken ad imnaɛ 

aqarruy-is d win n watmaten-is , dɣa akka id tella taluft , aqcic yessaweḍ 

isserwel atmaten-is , teddun alami i kecmen yiwet n taddart texla  

  Imezdaɣ-is tečča-ten akk tagmart m yiwen umeẓẓuɣ taɣlet ala yiwet n 

teqcict imenɛen , tefka-as-d adebbuz , iɛus tagmart-nni yuli ɣef ṭejra almi id 

tusa ad tt-sew aman deg tala yebda yekkat-itt saqarruy ɣellint-d twekkiwin 

seg wanzaren-is almi i teḥla . 

Aqcic yewwi-d atmaten-is ɣer taddart-nni ɛeccen din akked tagmart-nni  

idarbiten alami i zemren i yiman-nsen kkren ṭfen abrid-nsen nudan ɣef 

tyemmatin-nsen almi i tent-ufan smenɛen-tent-id , yekker umennuɣ ǧar-

asen akked d lɛeskar n selṭan . Mmi-s nni n yelli-s n selṭan yennuɣ akked 

jeddi-s yenɣa-t , yerra-d ttar n baba-s . 

 

             3-2-Asissen  n tmacahut n Tyazidt ɛamma :  

  Tamacahut n tyazidt ɛamma d tin ɣezzifen , ɣur-s azal n 15 n yisebtar tebḍa 

ɣef snat n tegzimin tewwi-d ɣef isental yemxallafen ad nebder deg-sen : 

Takarḍa , tiḥerci , tassa , laxdaɛ , tameṭṭut , ttar …ineḍruyen-is mseḍfaren , 

tagnit teslalay-d tayeḍ .  

         3-3-Iwudam : llan wid yellan deg tillawt am wakken llan wid 

yettwasugnen . d wid yemxallafen seg tegzemt ɣer tayeḍ imi deg tegzemt 

tamezwarut iwudam igejdanen : mmi-s umakur ,Selṭan , amakur d assaḍ  imi 

d netta id asaḍ deg tegzemt-a fell-as i bnant tigawin , yettuɣal-d s waṭas deg 

teḥkayt .                        

      iwudam inaddayen : yemma-s umakur d gma-s , settut , amɣar azemni, 

selṭan , d wid yellan deg yal taḥkayt , ttlalen-d deg yal tadyant teddun deg 

yineḍruyen-is , ud ttuɣalen ara s waṭas  

Deg tegzemt tis snat : iwudam d wid ibedlen ,banen-d  iwudam imaynuten 

ddan-d yid-sen ineḍruyen imaynuten  

       iwudam igejdanen : Mmi-s n umakur (mmi-s n yelli-s n selṭan) , taqcict  

      iwudam inaddayen : yellis n selṭan , 99 n watmaten-is , tagmart , selṭan , 

lɛeskar-is , tilawin umakur .. 

    3-4-Adeg:  adeg n tamachut d win yettembiwilen , ad naf deg-s adeg n tmetti 

am : axxam umakur , axxam n selṭan , lqahwa , taddart n teqcict lḥebs .. adeg n 

ugama am tala , lexla , lebḥar … 

    3-5-Akud : akud n tmacahut ibeddu s zik-nni , ulac acu id issebganen aggur 

neɣ aseggas ɣef waya akud-is d asugnan , imerna n wakud i yessemres 

umsawal: yiwet n tikkelt , deg iḍ , deg wass , sbaḥ , tameddit ….. 

1-Tasledt tawurant n tezgemt tamezwarut :  

 Deg-s ad nwali amek tebna tegzemt-agi , amek nernan ineḍruyen-is  

Tagnit n tazwara :  

  Di tazwara n tmacahut yella yiwen umakur , yemmut yeǧǧa-d sin warraw-is 

mbaɛd lmut-is yeɣli-d fell-asen ccar , tameṭṭut-is txeddem ɣef arraw-is maca ur 

teqḍiɛ ara , rbaḥ-nni akk deg ttɛiccin asmi yella baba-t-sen ifuk , anect-a yeǧǧa 

mmi-s ameqqran yesteqsay ɣef lxedma n baba-s , yemma-s teffer imi tuggad ad 

yeḍfer abrid n baba-s .Yiwen wass aqcic iḥers-itt almi id as-tenna baba-s d 

amakur yekker yebda takarḍa seg tyazidt n selṭan . 

    Deg tegnit-agi id iban wugur n tmacahut d tawacult n umakur i yeṭṭef ccar , 

mmis amenzu yettnadi ɣef lḥirfa n baba-s , akken ad yefru ugur-a . ihi taɣawsa i 

ɣef yettnadi d takarḍa , imi s yes ad isserbaḥ tawacult-is . 

Tagnit talemmast: deg-s ara ttuqten ineḍruyen d tigawin  

Takkayt n ufran : Mmi-s n umakur yebda takerḍa seg tyazidt ɛama n selṭan d 

lwiz-is , yeḍfer abrid n baba-as  

     Dagi ad iban uwadem agejdan yessawḍen ad yili d assaḍ d mmis n umakur  

Takkayt tagejdant : deg takerḍa-ines i tyazidt n selṭan , tfaq-as settut yekker 

yenɣa-tt , dagi ad iban selṭan yebda yettnadi ɣef umakur-agi it-yettakren , 

yettɛawan-it umɣar azemni s tḥila swayes ara yaweḍ ɣer umakur , maca gma-s 

d yemma-s bedden yid-s ttɛawanen-t  

     Dagi banen-d imallalen it-yettɛawanen , d imnumar id-as-d-yezgan mgal  

Takkayt n tifrat : amakur yebda yesserbaḥ-d yemma-s s lwiz id yettaker  , 

Amɣar azemni yefka-as-d i selṭan tiḥila swayes yessaweḍ ad ineɣ amakur-nni  

Tagnit n taggara : selṭan yuɣ-as 100 n tlawin i umakur-nni almi id yesɛa 100 n 

ddarya isaɣ-as laman  yenɣa-t . 

       Tagzemt-a tamezwarut , tekfa s laḥzen , s lmut n umigaw  

 

Mmi-s n umakur                     takerḍa                                     i yiman-is d twacult-is 

 

 

 

 

 

Yemma-s , gma-s                    mmi-s n umakur                               selṭan , lɛeskar  

Tiɣawsiwin n takarḍa                                                                         settut , amɣar     

                                                                                                                    azemni 

 

 

 

2-Tasledt tawurant n tegzemt tis snat : 

 Tagzemt-agi, tebda seg lmut n waṣṣaḍ n tegzemt tamezwarut. 

Tagnit n tezwara : Selṭan yettgala ad ideggar mmi-is n yelli-s d wayetma-s deg 

tesɛa utesɛin (99) yid-sen deg lebḥar, ma d tiyemmatin-nsent i meya(100) ad 

mmi-s n umakur 

yewweḍ ɣer lḥirfa n 

baba-s , yebda takarḍa 

Yebda-d umennuɣ 

n umakur mgal 

imnamaren s 

lemɛawna n 

imallalen 

Amakur 

yemmut 

yenɣa-t 

selṭan 

ten-yawi ɣer lḥabs, yelli-s tesla-yas tekkar tefka-yas lmus i mmi-s s wayes id 

tweṣṣa ad isemnaɛ aqerruy-is d win n watmaten-is, w ad d-yar ttar n baba-s seg 

ǧeddi-is id t-yenɣan. 

takkayt n wufran : aqcic yeṣṣaweḍ ad d-yassemnaɛ iman-is w ad yessemnaɛ 

atmaten-is. 

takkayt tagejdant : aqcic yerwel yewwi atmaten-is, iteddu alami i yewweḍ ɣer 

yiwet n teddart deg iyufa imezdaɣ-is  akk tečča-ten tegmart m-yiwen n 

umeẓẓuɣ ala yiwet n teqcict, taneggaryt-agi tefka-yas-d adebbuz s wayes i 

yeṣṣaweḍ uqcic yessaḥla tagmert-nni w tuɣal d yiwet seg temtubaɛ-is, sin akkit 

yekkar yewwi-d akk atmaten-is, iddereb-iten  w kkren ttnadin ɣef tyamatin-

nsen. 

takkayt n tifrat : , umbaɛd tufin-nsen i tyammatin-nsen d umennuɣ-nsen akked 

d lɛeskar n ṣeltan , suksen-tent-id w sufɣen-tent-id seg lḥabs n selṭan. Aqcic 

iceggaɛ-as i ǧeddi-is, mbarazen w yessaweḍ yenɣat w yerra-d ttar n baba-s. 

 Tagnit n taggara : Mmi-s n umakur yeṭṭef amḍiq n ǧeddi-s, yuɣal d  selṭan, syin 

iceggaɛ yewwi-d teqcict-nni n teddart( tin it-iɛawnen yessaḥla tagmart) yuɣ-itt. 

   Tagzemt-a tettfaka s lfarḥ, Amigaw ad isiweḍ ɣer tɣawsa( ttar). 

 

Yelli-s n ṣelṭan                           ttar                                          i netta d twacult-is 

 

 

 

 

Yelli-s n selṭan ,                   mmi-s n yellis n selṭan                 selṭan , lɛeskar-is  

Taqcict , tagmart ,                                                                        

99 n watmaten-is 

 

Yelli-s n selṭan 

tessaḥrec mmi-s 

akken ad yemnaɛ 

aqarruy-is d 

watmaten-is 

mmi-s n yelli-s n 

selṭan yewwi 

atmaten-is iruḥ ad 

yerr ttar deg jeddi-s 

mmi-s n umakur 

yenɣa jeddi-s 

yerra-d ttar n 

baba-s  

2-Tasledt n tmacahut ilmend uzenziɣ amesgan n Greimas :  

Tagzemt 1:  

Imesgan d twuriwin-nsen :  

 

Amsag  Tawuri-is  

Amsifeḍ  mmi-s n umakur , netta i yettnadin ɣef lḥirfa n baba-s akken ad 

isufeɣ tawacult-is seg ccar  

Anermas  I yiman-is akked twacult-is  

Taɣawsa  D takerḍa ( tayazidt ɛama d lwiz ) 

Amgay  mmi-s n umakur , netta s timmad-is ara d-yakren  

Amallal  Yemma-s , gma-s , tiɣawsiwin n takerḍ ( taniba d temrart ) 

Amnamar  Settut , selṭan , lɛeskar , amɣar azemni … 

 

    Mmi-s n umakur yeṭṭef kraḍ n twuriwin deg teḥkayt-agi , netta id assaḍ , 

anermas d amsifeḍ  , ma d amɣar azemni i nnuɣ tannumi s waṭas yettili d 

amallal deg tmacahut maca deg teḥkayt-agi yella-d d amnamar , mgal assaḍ   

    Azenziɣ amesgan :  

 

Mmi-s n umakur                                  takerḍa                             i netta akked 

                                                                                                              twacult-is     

 

yemma-s , gma-s                             mmi-s n umakur                    selṭan , amɣar                                                                                                                                           

tanuba , tamrart                                                                                azemni , lɛeskar ,               

                                                                                                               settut  

    Tagzemt 2 : 

Imesgan d twuriwin-nsen : 

 

Imesgan Tawuri 

 

Amsifaḍ D yelli-s n selṭan. 

 

Anermas  - Ad yaweḍ ad isemnaɛ iman-is, 

atmaten-is d tlawin n baba-s. 

 -ad yar ttar n lmut n baba-s. 

 

Taɣawsa  d aseḥbiber ɣef tudart-is d tin n 

twacult-is. 

- tiririt n ttar. 

Amgay - mmi-s n yelli-s n selṭan.  

 

Amalal -Yelli-s n selṭan. 

-teqcict n teddart. 

-tagmart .  

-99 n watmaten-is. 

 

Amnamer -selṭan. 

-lɛeskar n selṭan. 

 

 

  

 

    Deg uzenziɣ-agi awuran, ad d-naf yal amsag yeṭṭef deg twuri-s. Aṣṣaḍ 

yeṣṣaweḍ s lemɛawna n imalalen ad yaweḍ ɣer tɣawsa ɣer t-iceǧǧaɛ 

umsifeḍ  w ad iɣleb imnamaren id as-d-yezgan. 

 Azenziɣ amesgan : 

 

yelli-s n selṭan                                     ttar                       i netta d twacult-is 

                                                                                       (atmaten-is, yamma-s d                           

                                                                                              Tlawin n baba-s) 

  

  

Yemma-s, atmaten-is                  mmi-s n yelli-s               selṭan, lɛaskar.         

Teqcict, tegmart.                             n selṭan 

 

     Snat n tegzmin-a i ɣef tebna tmacahut-a d tid yemxallafen deg imesgan , 

maca d tid yettemkmalen . Deg tegzemt tamezwarut amigaw ad issiweḍ ɣer 

tɣawsa maca ɣer taggara amnamar ad t-ineɣ dɣa da ad tekfu tegzemt 1 , ma d 

tagzemt tis snat ad tkemmel tagzemt 1 ad ilal wassaḍ amaynut ad yarren ttar i 

wassaḍ amezwaru w ad yessiweḍ ad ineɣ amnamar-nni . Ihi imesgan yellan deg 

tegzemt tamezwarut ad ttwaksen , ad lalen imaynuten . Ala amnamar  yenɣan 

assaḍ 1 ad yuɣal deg tegzemt tis snat .  

         

         Taggrayt : 

    Deg tesleḍt-nteɣ i kraḍ n tmucuha-a , nessaweḍ ad nessebgen dakken lebni n 

tmucuha id negmer seg temnaḍt-a ad tent-id-naf d tid iwatan tiẓri n Greimas  

ama deg uzenziɣ awuran ama deg uzenziɣ amesgan , d tin yebnan ɣef sḍis n 

yimesgan yal yiwen s twuri-is d temlilt-is deg teḥkayt .  

 Ineḍruyen-is d wid yemseḍfaren , tigawt teslalay-d tayeḍ d tid yebḍan ɣef kraḍ 

n tegnatin . 

 



 

 

 

             

       Tagrayt 



Tagrayt 

                Tagrayt  

    Tamacahut deg tmetti taqbaylit s twuriwin-is yemgaraden tessaweḍ ad tili d 

taẓuri tamensayt id yettilin s timawit , id yewḍen ɣer tizi n wassa s wallal n 

cfawat . Ineḍruyen-is isugnanen yedduklen d wayen yellan deg tilawt ssawḍen 

ad ilin i umseflid d tagnit deg-s ad fɣen i wayen ttidiren ad sugnen , ad staɛfun . 

Timsirin d yiznan i terfed itt-yeǧǧan ad tili d allal n ttrebga d uselmed . 

   Deg tezrewt-nteɣ ɣef tewsit-a n tesrit tamensayt deg temnaḍt n Ibehlal , 

nebḍa amahil-nteɣ ɣef sin yeḥricen , aḥric amezwaru d win yebnan ɣef kraḍ n 

yixefawen , ixef n usissen n iferidsen n tesnarrayt , deg-s nemmeslay-d ɣef 

temnaḍt n Ibehlal , d yimsulɣa id aɣ d-issawlen ammud n tmucuha id negmer s 

tarrayt n tdiwennit , nessaweḍ ɣer wazal n 20 n tmucuha s leṣnaf-is yemxallafen  

   Deg yixef wis sin newwi-d awal ɣef tewsit-a  , dacu-tt , dacu id tt-id-

yessebganen gar tewsatin nniḍen , d twuriwin i deg ssemrasen timucuha , 

melmi d wamek id ttilint . Nemmeslay-d diɣen deg yixef-a ɣefumsawal d Tulsa n 

tmucuha d wazal id teṭṭef deg tmetti . 

  Deg yixef wis kraḍ , d asissen n yiferdisen n teẓri deg-s newwi-d s umata ɣef 

tesleḍt tiẓruzmulant , nemmeslay-d ɣef teẓri i nessemres deg tesleḍt-nteɣ d 

tarrayt n Greimas , azenziɣ awuran d umesgan . 

  Ma deg uḥric wis sin d tasleḍt , nefren kraḍ n tmucuha seg wammud , 

tamacahut n Tyaziḍt ɛamma  nexdem-as tasleḍt tiẓruzmulant ( tasimyutikt ) 

ilmend uzenziɣ awuran d umesgan n Greimas . Tamacahut n Sibus tasleḍt-is 

ilmend uzenziɣ amesgan . Taneggarut d tamacahut n Ɛusfur ulahwa nexdem-as 

tasleḍt tawurant . 

  Deg taggara n tesleḍt-nteɣ i tmucuha-a nessaweḍ  dakken  taɣessa n tmacahut 

deg temnaḍt n Ibehlal d tin ur ixulfen ara lebni n tmacahut deg temnaḍin 

nniḍen , d tin iwatan tasleḍt n sin leṣnaf n tesleḍt n Greimas . Tamacahut n 

Sibus nesleḍ-itt ilmend uzenziɣ amesgan nessaweḍ ad nessufeɣ deg-s sḍis n 

yimesgan yal yiwen dacu id tamlilt-is deg teḥkayt . 

     Ma d tamacahut i nesleḍ ilmend uzenziɣ awuran nessaweḍ nebḍa-tt ɣef kraḍ 

n tegnatin , ineḍruyen-is d wid yemseḍfaren , tigawt tettkemmil , teslalay-d 

tayeḍ . 

   Nekkenti nessemres tiẓri n Greimas deg tesleḍt-neɣ tiẓruzmulant , nessaram 

sya d tasawent ma tettunefk-aɣ tegnit  ad nessemres tiẓriwin niḍen . 

Takkat Epreuve M.A.Salḥi ( kra n tsura i 

tɣuri n tsekla sb 30) 

Takkayt n ufran Epreuve qualifiante M.A.Salḥi ( kra n tsura i 

tɣuri n tsekla sb 30) 

 

Takkayt tagejdant Epreuve principale M.A.Salḥi ( kra n tsura i 

tɣuri n tsekla sb 30) 

Tizrizmult tasiwlant Sèmiotique narrative Ccix-iw (mon maitre )  

                                                  Adrar aberkan 

Amacahu , Tamacahut-iw ad telhu , ad tiɣzif anect n ujgu ,ad teḍbaɛ am usaru  

 Yella yiwen n wergaz yesɛa mmi-s ; yiwen n wass yenna-yas i tmeṭṭut-is : 

-Aqli ad ruḥaɣ ad ɣabeɣ, ur d-ttuɣaleɣ ara ɣef useggas. 

Argaz-nni kan iruḥ , netta kan yeffeɣ s ya, mmi-s yeffeɣ s yihin,kra d-yeǧǧa 

baba-s-nni d tamurt, cci d yedrimen yečča-ten, isker-iten iṣarref-iten fuken, 

almi id lḥiwaz ad yas wergaz-nni, ataya weqcic-nni yemlal-d yiwen n wergaz( 

netta ziɣ d waɣzen) , yenna-yas : 

-Ad ay-treḍleḍ sebɛa frank ? 

-Ad aken-treḍlaɣ, d acu s ccarṭ ad ayen-t-id-rreḍ ? 

-Ih, ad ak-ten-t-id-rreɣ,mel-iyi-d kan seg anisi-k ?  

-Nek zedɣaɣ deg udrar aberkan. 

Yusa-d wergaz-nni, yekker mmi-s nni yerra-d akk tamurt-nni i yezzenz akken, 

yerra-d akk idrimen-nni i iṣarref akken( s sebɛa frank nni iten-id-yerra, imaren 

sebɛa frank aṭas), kecman-d kan s axxam temɣart-nni tger ar mmi-s nni 

temsalam-it, yenteq-d wergaz-nni, yenna-yas : 

-Aha a tamɣart ! mmi-m acḥal aya ɣur-m temsalameḍ-t ! 

-Anaɣ a yamɣar seg ass-nni i tefɣeḍ i yeffeɣ, jmiɛ i tefɣem jmiɛ id tusam. 

Yeqqim daya, xedmen tameɣra i baba-s imi d-yusa, yenṭeq weqcic-nni ar 

yemma-s yenna-yas : 

-Ihi a yemma atan nekk ad ruḥaɣ, ad ay-d-teffkeḍ sebɛa frank ad ten-rreɣ i 

yiwen n wergaz yettalas-iyi-ten. 

Tekker tefka-yas-ten-id iruḥ, deg ubrid yekka ɣef wemɣar azemni, yenna-yas-d : 

-Argaz-nni d waɣzen, atafeḍ yesɛa sebɛa n yessi-s, ad ruḥen-t akk lawan-nni n 

uzal ar temda ad cucfen-t, tin id ak-iɛeǧben akker-as lqec-is, tefreḍ-as-ten 

alama tɛuhed-ik, ad ak-tɛahed ɣef baba-s d yemma-s imaren fekk-as-ten. 

Iruḥ, yewweḍ yeffer, iwala-tent deg sebɛa yid-sent, tin d-yewḍen kan ad tekkes 

lqec-is ad tekcem, tin d-yewḍen kan ad tekkes ad tekcem, sucufent deg temda, 

alami id tamecṭuḥt-nni, yukker-as lqec-is yeffer-iten, tid-nni akk lsan-t lqec-

nsent ruḥent, nettat ulac teqqim, tenteq-d tenna-yas : 

-Awa i yiwin aka lqec-iw err-iyi-ten-id. 

Ulac ur d-yentiq ara, teɛreḍ teɛreḍ ad as-ten-yerr ulac almi id as tenna : 

-Awa i yiwin aka lqec-iw err-iyi-ten-id, ɛuhdeɣ-k ula deg baba d yemma ar ad 

ak-menɛeɣ. 

Yekker yerra-yas-ten-id, yenna-yas : 

-ula d nekk d anect-nni i ttnaddiɣ, yettalas-iyi baba-m idrimen nekk fkiɣ-as ccerṭ 

ad as-ten-id-rreɣ, aqli usiɣ-d. 

-Ihi i yaɣ, nekk ad zwireɣ kec tbeɛ-d, ḥader ad ay-id-tbeggneḍ, ad ak-yini "qim 

ur ttuɣal ara", ur d-ak-yettsarriḥ ara ad tuɣaleḍ, ad ak-yečč. 

-Ihi tura amek ad xedmeɣ ? 

-Dina d ceɣl-iw. 

Tezwar s axxam, netta yetbaɛ, yeweḍ yefka-yas isurdiyen-nni yestarḥeb yes, 

iɛell-as imensi, yefraḥ. Texdem-as akka temɣart-nni : 

-Iḍ-agi yeffka-yaɣ-d rebbi imensi. 

- Ala, alma nufa-yas-d sebba. 

Azekka nni yenna-yas weqcic-nni : 

-Ihi nekk tura ad uɣaleɣ. 

-Ala, ur t-ttruḥuḍ ara, sɛiɣ yiwen n cɣel ad ay t-id-xeddmeḍ. 

-D acu-t ? 

-Ad tekkseḍ. 

Yekker isuffeɣ-as-d akk ayen yesɛa d lmal, yenna-yas : 

-Ma ixus yiwen ur d-t-id-wwiḍ ara ad ak-ččeɣ. 

Yekker yessuffeɣ-as-d akk lmal-nni yewwi-ten, yekksa-ten, almi id lwaqt n 

imekli tenteq teqcict-nni ar yemma-s tenna-yas : 

-A yemma, tefka-m-as imekli i lhem-nni ? 

-Ur d-as-nefki ara. 

Texdem aka tuɣal d tidfirt( tesɛa taxatemt n weɛmar yefɛel), tewwi-as imekli 

truḥ, tewweḍ tufa-t ddaw n tejra yeṭṭes, tenna-yas : 

-teṭṭseḍ ay amcum ! 

-Ih tṣaɣ, baba-m yefka-yid lmal, yiwen ur d-yeqqim ruḥen akk.  

Temmeɣ tefka-yas taseffart, tenna-yas : 

-Mi d yewweḍ lawan n tmeddit, mi d tewḍeḍ ar teggurt seffar, anda yebɣu ilin 

ad asen. 

Yekker yečča imekli, yeqqim alami id tameddit iruḥ, yewweḍ kan ar zdat n 

teggurt iseffar usan-d akk, ruḥen-d ḥesben-ten, nnan-as : 

-Llan ur xuṣṣen ara. 

Yeqqim ass-nni yemnaɛ ur yettwačč ara. 

Azekka-nni, yenna-yas : 

- Ad tekkseḍ tesɛa utesɛin n yewtal. 

-Ad kseɣ.  

Iruḥ, yessufeɣ-d akk iwtal-nni, fɣen kan seg teggurt yal yiwen anda yerra. 

Yewweḍ-d kan diɣen lawan n imekli tenteq teqcict-nni ar yemma-s, tenna-yas : 

-Tefkam-as imekli i lhem-nni ? 

-Ur snefki ara . 

Tekker truḥ tewwi-yas imekli, tewweḍ tufa-t yettru, yenna-yas : 

-Baba-m d yemma-m assa ad ay-iččen, yiwen n wewtul ur d-yeqqim. ɛni yella 

win iy-kessen iwtal ! 

-Ečč imekli-k tessusmeḍ ; akken id ak-nniɣ xdem. Mi tewḍeḍ ar zdet n teggurt, 

seffar yiwen deg usenduq d aɛiban ad yeffeɣ. 

Ixdem akken id as-d-tenna, yewweḍ kan iseffar, tesɛa utesɛin-nni akk usan-d , 

wis meyya deg senduq yeffeɣ-d.  

Iwtal llan, ulac sebba s wayes ara t-yečč, ass-nniqqimen akk ar lkanun, yenna-

yas : 

-Azekka ad truḥaḍ ad t-ɣeḍleḍ taslent i deg tettqayil teddart( taslent n lemḥel is 

qarren) 

Yekker-d sbaḥ yefka-yas tareggaɣt n wufal d ugelzim, netta yenna-yas i teqcict-

nni : 

-Amek ? 

-Ruḥ, ad ak-intebɛeɣ. 

Iruḥ, cwiya kan attan tetbaɛ-it, tufa-t maci d ayen ara iqedder, aṭas d 

tameqqrant, tekker tenna-yas : 

-rfeḍ teblaṭ-ina. 

Yerfed kan tebleṭ-nni yeffeɣ-d uweṭṭuf,  keccmen akk ar ljedra n teslant-nni 

ččan-tt, tenna-yas : 

-mi tekkreḍ ad tesɣeḍleḍ ɛeggeḍ ar taddart, ad rewlen. 

ɛedda yekcem uweṭuf-nni yečča-tt akk seg daxxel, yentaq as yeqqar : 

-wexxar-t a lɣaci. 

-d kec ayɣeḍlen tagi ! 

-wexxar-t a lɣaci. 

Yexdem kan akka i teslant-nni teɣli. 

Yeweḍ-d saxxam, yenna-yas waɣzen-nni : 

-amek, tɣaḍleḍ taslent n leflani ? 

-ih, ɣeḍlaɣ-tt. 

-amek ? 

-ɣeḍlaɣ-tt, tenniḍ-iyi qedder-itt, qeddraɣ-tt teɣli. 

argazikecm-it ccek, yebda yettfaq-as i yelli-s-nni, yenna-yas i tmeṭṭut-is (nettat 

d tteryal netta d waɣzen): 

-tid-i d lexdayem n yelli-m a temɣart. Mi d-yewweḍ yiḍ tezriḍ dacu ara ad as-

nexdem ? nek ad as-d-uɣaleɣ d aɣyul, kem ad as-d-uɣaleḍ d tala, iniya-as ruḥ 

awwi-t sew-it-id. 

 Teqcict-nni  tesla-asen-d, truḥ ar weqcic-nni tenna-yas : 

-atan baba ad ak-d-yuɣal d aɣyul, ad ak-d-tini yemma ruḥ awwi swit-id, kečč 

ddem terragaɣt ččar-itt akk d imesmaren, mi d-yemmaɣ s aḍar-ik fekk-as tiyita, 

mi d-yemmaɣ fekk-as tiyita alma yeswa-d err-it-id. 

Yekker yexdem-as akken id as-d-tenna, netta kan ad yemmeɣ  s aḍar-is netta ad 

as-iffek tiyita,  iqtel-it akk s imesmaren-nni, nutenti deg sebɛa yid-sent( tteryal 

d yessis deg setta) ɛussen-t ɣef ṣṣur, ttrajunt melmi ara yemmet ad d-teččen-t. 

Almi d-yuɣal weɣyul-nni yettcarcur d idamen, tessekcem-it ar daxxel n lkuri, 

yuɣal d waɣzen, yenna-yas : 

-Azekka ad t-nečč. 

Taqcict-nni truḥ ar weqcic-nni tenna-yas : 

-Azekka ihi nekk d yid-k ad nerwel,ad nuɣal ar tmurt-ik, azekka ad ak-yečč baba 

d yemma, s kečč s nekk. 

-Amek ihi ad nexdem ? 

-Ruḥ, ar taswiḥt ad neṭṭes alama yenṣef yiḍ. 

Nettat tekker tesaḥluli lḥenni, texdem sebɛa n tmiqwa, tessars yiwet ar uqerruy 

n yemma-s, yiwet zdat n teggurt, kan akken kan akken alami id taggurt n 

wefrag. Netta tweṣṣa-t, tenna-yas : 

-Taswiḥt, ad tekkreḍ nṣaf n yid, ad tkecmeḍ ɣer lkuri, ad taffeḍ ssin n 

iɛawdiwen, ad tafeḍ yiwen d azeggaɣ wayeḍ d amellal, amellal-nni tikli n myat n 

sna iteddu-tt deg seɛa, ma d azeggaɣ-nni tikli n meyat sna iteddu-tt deg 

yumayen. 

Netta yeffeɣ-it laɛqel , yewweḍ iserreḥ-d i uzeggaɣ-nni, isuffeɣ-it-id, texdem-as 

aka, tenna-yas : 

-Ad ak-yexdeɛ rebbi, tewwiḍ-d azeggaɣ-nni, yak nniɣ-ak awi-d amellal-nni ? 

erkeb annuḥ baba ur yettɛeṭil ara ad yekker.Ad texdem kan aka ad teqleb 

yemma-as idis, ad as-tsiwel : 

-A ɛica. 

ad as-d-terr tmiqwa-nni n lḥenni , ad as-d-tini : 

-Aqli da a yemma. 

Kan aken kan aken alami id taggurt n wufrag, tekker tessaki argaz-is tenna-yas : 

-Imexlaq-nni ruḥen. 

Kren, nutni aɛawdiw-nni-nsen yaḥrec, cwiya kan ilḥeq-it-id( iruḥ-d waɣzen-nni 

kan waḥd-s). tenteq-d teqcict-ni tenna-yas : 

-tezriḍ, nek ad uɣalɣ d tibḥirt, kec uɣal d ajennan, aɛawdiw-agi ad yuɣal d tala. 

Telmaḥ kan baba-s, tuɣal d tibḥirt, aɛawdiw d tala, netta yuɣal d ajennan isway-

itt. Yenteq-d waɣzen-nni yenna-yas : 

-A yamexluq, ur twalaḍ ara lɛibad ɛeddan s ya ? 

-Nniɣ-ak mazal, lxeḍra werɛad tewwi. 

Yuɣal-d, yewweḍ yeḥka-yas i tmeṭṭut-is, tenna-yas : 

-ad ak-yexdeɛ rebbi, tibḥirt-nni d yelli-k, ajennan-nni  d netta, ma d aɛawdiw-

nni d tala. Aha tutswit ad ay-tawiḍ ad nruḥ. 

Ruḥen wḍen kan aten-id laḥqen wid-nni flen-d i wassif, tessawel tessawel ad 

tuɣal yelli-s-nni ulac, tenna-yas : 

-Ruḥ a ɛica, tettuḍ yemma-m ad akem-yettu. 

Wḍen ar teddart-nsen farḥen-akkit, gren-d akk ɣur-s, ixdem-as aka i teqcict-nni 

yenna-yas: 

-qim ihi dagi tura ad uɣalaɣ, ad zraɣ kan axxam-nneɣ ad uɣaleɣ ad akem-awiɣ. 

Iruḥ, teqcict-nni terja ad yuɣal ulac, terja ad yuɣal ulac, tekker teqqim, teffeɣ-d 

yiwet n temɣart, tenna-yas : 

-d acu i txeddmeḍ aka da a lexliqa ? 

-ttrajuɣ leflani ad yuɣal ad ay-awi atan ulac, maɛlic ad ay-tessenseḍ ar azekka ? 

-Ah a yelli, ma d asnussay ad akem-sensaɣ, ma d tuččit ulac d acu ara ad teččeḍ. 

-Sens-iyi kan, d nek ad iḍebbren d acu ara ad ččeɣ. 

Tekker tekcem, yewweḍ-d  lawan n imensi texdem aka i txatemt n waɛmer 

yefɛel, yars-d lqut, yers-d waksum, rsen-d waman, tenna-yas : 

-Ihi a yelli qqim ur ttruḥu ara, qim kan da. 

Teqqim tettɛici ar temɣart-nni, akken alami id ass-nni i yezwej weqcic-nni, 

ɛeddan ferqen akk iɛejmiyen i yat taddart ad as-ten-rebbin i tmeɣra, tekker 

tenna-ysi temɣart-nni : 

-Ruḥ awi-yaɣ-d ula d nekkni yiwen n wezgar ad as-ten-rebbi. 

-Anaɣ a yelli dacu ara yečč ? anwa ara t-yeksen ? 

-Maci d cɣel-im. 

Truḥ, tufa akk wid-nni lɛali wwin-ten, yeqqim-d kan yiwen d ajɛud fkan-as-t-id. 

Taqcict-nni tezra d tameɣra n winna, trebba azger-nni tessarwa-yas timẓin, 

tessarwa-yas kullec, alami id teḥḍar tmeɣra yuɣal maci d aɛejmi. 

Kkren jemɛen akk iɛejmiyen-nni ad ten-zlun i tmeɣra, netqen-d nnan-as : 

-Mazal winna ar temɣart-nni. 

-Attafḍ yemmut, winna d ajɛud kan. 

-Anuḥ anẓar. 



Tamacahut 1 :                                                                    Adrar aberkan 

 

 

84 

Mi wḍen ufan-t maci d azger, ur zmiren ara akk ad t-id-sufɣen, alami i huden 

lḥid id yeffeɣ, netta yuɣ lḥal yedda yid-sen weqcic-nni. Tenṭeq-d teqcict-nni 

tenna-yas : 

-Ekkar ekkar a yazger n uttu, tettuḍ-iyi. 

Aqcic-nni am win id as-d-yefkan iserṣir, yemmekta-d cwiṭ. 

Wwin-d azgar-nni, zlan-t, yif akk izgaren-nni niḍen, xedmen imensi, wten 

tameɣra, tekker-d teqcict-nni tceṭṭaḥ, texdem snat n tmellalin deg cciw-is, tger 

ifassen-is kan teffeɣ-d tetbirt d yetbir, ad tecḍeḥ ad tecḍeḥ ad as-tinni : 

-Tecfiḍ a yitbir tecfiḍ, tecfiḍ lxir id k-tga Ɛica ? ass-nni id ak-yenna baba ad 

tekseḍ lmal deg umkan n leflani, yak d nekk i tufiḍ ? 

Ad yenṭaq wetbir-nni ad as-yini : 

-dessaḥ, ma ylaq ad ruɣ ma ylaq dɣa( ad iḥbes). 

Ad tuɣal diɣen ad tecḍaḥ ad tecḍaḥ, ad as-tini : 

-tecfiḍ a yitbir tecfiḍ i lxir id ak-tga Ɛica ? ass-nni deg ik-yenna baba ad tekseḍ 

iwtal deg umkan n leflani, yak d nekk i tufiḍ ? 

Akken akken alami id as-d-smekta akk ayen id as-texdem, imekta-tt-id imaren, 

yentaq-d yenna-yas : 

-ḥebs-t da, nekk d tagi id tameṭṭut-iw, tihen-a serḥewt-as ad truḥ. 

Kkren ɛawden akk tameɣra, yuɣ teqcict-nni( Ɛica), xedmen tameɣra sebɛ-yam d 

sebɛ-lyali. 

Tamacahut-iw lwad lwad, 

 mliɣ-tt-id i warrac n lejwa 

 amcum ad t-yexdeɛ rebbi 

 ma d nekkni ad aɣ-iṣṣer rebbi. 

                                            Ayen nexdem nebna fell-as 

Amacahu , tamacahut-iw ad telhu , ad tiɣzif anect n ujgu , ad teḍbaɛ am usaru 

 

            Llan sin n yergazen, ruḥen seg tmurt ɣer tayeḍ ttnadin ixeddim,yiwen 

was yeṭṭef-iten yiḍ ɛeddan rran ar ljameɛ qqimen din, almi ẓulen 

lɛica,ttemxemmamen amek ara sen xedmen aka i inebgawen agi, inṭeq-d yiwen 

n urgaz ɣer wayeḍ inna-yas : 

- Nekk ad awiɣ yiwen, kec awi wayeḍ, ad ččen imensi ad nsen iḍ-agi ar 

sbaḥ ad kemlen abrid-nsen . 

Uqbel ad mfareqen msefhamen azekka nni ad mlilen deg umkan flan, ad 

kemlen abrid-nsen inna-yas yiwen i wexsim-is : 

- Ruḥ ihi azekka ma ihenna-yaɣ rebbi amezwaru ɣer da aneggaru ɣer da, 

lumaɛna ad aɣ-yemneɛ rebbi deg wayen ur nexdim wannag ayen nexdem 

nebna fell-as. 

 Ɛeddan wwin-ten, ččan imensi dlen ṭsen, yiwen gar yergazen-nni iten-

yewwin ur yeɛdil ara akked d tmeṭṭut-is tɣuc-it, teqqim almi i laḥal ad yali 

wass tɛedda tezla argaz-nni ines, araẓwar-nni i tezla akken teffer-it deg 

tsekraft-is , texdem tafunart  , almi i tefrari tafat, kkren akk medden tkumaṣi 

imeṭṭawen : 

-Anaɣ ay at-leɛraḍ arwaḥewt, nessen-s inebgi n rebbi yezla argaz-iw, a neɣ 

ay at-leɛreḍ nessen inebgi n rebbi yezla argaz-iw  

 Dqiqa axxam yeččur-d, tawwurt sya teggar-d sya teggar-d  ma d winna 

meskin as yeqqar kan : 

-Ah awladi ur tezliɣ ara,ad fakkeɣ,rebbi ad ay-iffak, a wladi utazliɣ ara. 

 Nnan-as : 

-Anwa i t-yezlan ihi, iḍeli d send-iḍelli ɛni yemzel ? d kec it yezlan imi tensiḍ 

dagi 

Lexbar yewweḍ axsim-is, nnan-as : 

-Axsim-nni inek, yezla leflani-nni i t-yewwin akken, bab n wexxam-nni 

yenna-yas : 

-jami, ala tagi ur qebbleɣ ara 

Ɛedda  iruḥ-d yenna-yas : 

-dacu yellan aka ? 

Tenteq-d tmeṭṭut-nni : 

-nsens-it ɣef udem n rebbi, yečča yeswa, ydel almi dqal yezla bab n wexxam-

agi 

Tdewwer ar umeɣbun-nni : 

-d kečč-ini d kečč i t-yezlan, tezliḍ-iyi argaz-iw baba-s n warraw-iw 

 Axsim-nni ines yeqqim kan a yettmuqul, yuɣal yendeh, yenna-as : 

-Innit-as kan i tmeṭṭut agi ad truḥ ar dagi ɣur-i 

 Axxam yeččur d lɣaci, tuddrin akk usant-d, tameṭṭut-nni truḥ-d ɣur-s yenna-

yas : 

-A tamexluqt-agi, tetaqneḍ akka d netta i t-yezlan ?tenna-yas : 

-Ih, nekkni nugad rebbi nessens-it, yečča yeswa, nessa-yas, ndel-as, deqqal 

nufat-id yezla argaz-iw 

 yenna-yas : 

-ihi dayen tetaqenḍ, d netta i t-yezlan 

 tenna-yas : 

-d  netta, aniwa ihi ? ayɣar iḍelli d send-iḍelli ur yemzil ara ? 

-Qqim-d aka zdat-i 

ɛedda teqqim yeɛkef tigecrar-is, netta yuɣ lḥal tameṭṭut-nni yuɣ-itt lḥal s 

tadist, inna-yas : 

-daɛaɣ-k s rebbi a ssebyan yellan deg tɛebbuṭ n yemma-s mliyi anwa i 

yenɣan baba-k 

 iɛawed-as : 

-Daɛaɣ-k s rebbi d nbi a sebyan yellan deg tɛebbuṭ n yemma-s mliyi anwa i 

yenɣan baba-k 

 iɛawed tis telt-merra-t : 

- daɛaɣ-k s rebbi a sebyan yellan deg tɛebbuṭ n yemma-s mliyi anwa i yenɣan 

baba-k  

 Inṭeq-d lṭufan-nni yenna-yas : 

-I t-yenɣan d yemma, atan uraẓwar Sufel n uqerruy-is 

 Argaz-nni yenṭeq-d ar wid-nni iḥedren dina : 

-teslam-D? 

Nnan-as : 

-nesla 

Ixdem aka ar tfunart yufa araẓwar kan aken yesɛa idamen 

 yenna-yas : 

-I tura ur d-awen-denniɣ ara ? amexluq agi lukan d yir lɛebd jami ad duɣ yid-s 

                               Tamacahut-iw lwad lwad 

                               Mliɣ-tt-id i warraw n lejwad. 

                    amcum ad t-yexdeɛ rebbi 

                  ma d nekkni ad aɣ-iṣṣer rebbi. 

                                                    Ɛusfur ulahwa  

Amacahu , Tamacahut-iw ad telhu , ad tiɣzif anect n ujgu , ad teḍbaɛ am usaru 

 

            Zik-nni yella yiwen n waɣzen, yebɣa yelli-s n yiwen n umɣar, yebɣa ad tt-

yaɣ, iruḥ ɣur-s yenna-yas : 

- Usiɣ-d ɣur-k akken Ad ay-tefkeḍ yelli-k.  

- Ur k-ttakkeɣ ara yelli, xaṭi. 

Yiwen n wass sewqen ar suq, yeɛna-t-id diɣen yenna-yas : 

-effk-iyi yelli-k.  

-yak nniɣ-ak ur d-k-tt-ttakkeɣ ara. 

-ad tnedmeḍ ma ur iyi-tt-tefkiḍ ara, fkiyi yelli-k. 

-nniɣ-ak ala, ur kettakeɣ ara yelli. 

ɛedda yebren taxatemt n weɛmer yefɛel yenna-yas : 

-ad d-yeɣli ubeḥri,lgerra ḥebruric. 

Imaren kan tbeddel tegnawt udem,yefka-d rebbi aḍu, ḥebruric… , yenna-

yas : 

-ad ay-tefkeḍ yelli-k ? 

-xaṭi. 

Yekka-t wedfel-nni yekka-t, yenna-yas : 

-ad ay-tefkeḍ yelli-k ? 

-ala ur kttettakkeɣ ara. 

Akken akken almi d-yelḥaq wedfel-nni ar tgecrar,yenna-yas : 

-fekk-iyi yelli-k ? 

Yugi, akken almi id as-d-yewweḍ ar tuyat yenna-yas : 

-fek-iyi yelli-ik ? 

-fkiɣ-ak-tt, amek ara ad tt-tawwiḍ ? 

-anuḥaɣ ɣef lmaɣreb, ad sutreɣ ṭɛam n rebbi, ad teffeɣ ɣur-i nettat, umbaɛd 

ur kecliɛeɣ ara. 

Yewweḍ wemɣar-nni s axxam, terkeb-it tawla, yekcem ussu, yugad, alami id 

ḥḍar lmaɣreb, ceɣlen imensi, ataya yendeh-d ɣef teggurt , yenna-yas :  

-tin n rebbi a lmumnin. 

Tekker-d temɣart-nni ad as-tawi, yenna-yas : 

-Xaṭi,fek-as i teqcict ad as-tawi. 

-A yamɣar, d tilemzit, d nettat a yefɣen ɣur-s ! 

-nniɣ-am fek-as i netta-t. 

Tɛedda teqcict-nni tewwi-yas teffeɣ ɣur-s, ixdem-as aka suffel n tayett-is 

yewwi-tt. 

Adu, adu almi i yewweḍ s axxam-is, nettat seg-mi i tewweḍ d imeṭawen ur 

tennum ara, yenteq ɣur-s yenna-yas : 

-kcem akk ixxamen, ar wihen ur keččem ara. 

-ih, maɛlic. 

Alami id azekka-nni yeffeɣ, ad yemmenṭar, ad ikkes w ad yawi ma yella dacu 

ara d-yawi, akken yal ass, ass wis tlata tenna-yas : 

-I wacu id iyi-d-yenna ur keččem ara ɣer uxxam-inna ! ɛni d tameṭṭut niḍen i 

yesɛa, wellah ar ass-a ar d-muqleɣ. 

 Tmuqel aka d waka ulac-it, tɛedda tekcem, almi i tufa d axel itett aserdun, 

netta ziɣ d aserdun id yewwi iger-it daxel n wexxam-nni itett-itt, taqcict 

tameɣbunt teṭṭef-itt lxelɛa, tettru. 

Cwiya kan atan yeffeɣ-d, yeccucef ibeddel, iruḥ-d ɣur-s yenna-yas : 

-Amek id am-nniɣ ? yak nniɣ-am kcem akk ixxamen ar wihen ala ? 

Ixdem-as aka sufel n tayett-is yewwi-tt ar yemma-s. Yemma-s d ttaryel, 

yewweḍ isers-as-tt yekka-d tawwurt yeffeɣ-d, nettat seg mi id t-issers akken ur 

tḥerrek seg lxelɛa, alami id tameddit, attaya tteryel-nni tekcem-d, txuẓer-itt kan 

tenna-yas:  

- Tidyanin agi n ɛesfur ulehwa. 

Azekka-nni tekker-d ttaryel-nni texleḍ lgelba n temzin, irden , laɛdes d wayen 

niḍen tsers-as-ten-id tenna-yas : 

-aḥeq n wayen i kem-yuran deg uqerruy-iw ar d-yuɣal kul yiwen ar watmaten-is 

neɣ ad kmeččeɣ w adernuɣ tamurt deg t-ttedduḍ. 

Nettat kan teffeɣ, waɣzen-nni yejba-d ad yesteqsi fell-as, yufa-tt tettru, yenna-

yas : 

-dacu yeḍran aka, dacu ɛni im d-tenna yemma  ? 

-tenna-yi-d, ma uterriḍ ara yal taḥajiwt ar umkan-is ad kem-ččeɣ ad rnuɣ 

tamurt deg t-ttedduḍ. 

-ruḥ kan tura, ɛell-iyi-d lqut ad ččeɣ, ayen niḍen ur kem-ɣaḍeɣ ara. 

-amek!  amek ara ad fruɣ akk anect-ihen ? 

-Nniɣ-am ruḥ. 

ɛedda yebren taxatemt n weɛmer yefɛel, yenna-yas : 

-Ayen id d-nniɣ ad yefɛel, ad yeffeɣ uweṭṭuf mkul lḥaja ad tuɣal s amkan-is. 

Yeffeɣ-d uweṭṭuf, sawaḍen  fernen, yal lḥaǧa ar tirect-is, ama d irden, ama d 

ibawen, ama d lḥemmeẓ, ula d laɛdes d tirac neqqan-t wenɛen-t, ur yessaweḍ 

ad yečč lqut almi id tufa kullec yefra. 

Tameddit tennejmaɛ-d ttaryel-nni, qqimen-d ad ččen imensi, tugi ad tečč, 

yenna-yas : 

-iyaɣ ad teččeḍ. 

Tugi, iɛeggeḍ yenna-yas : 

-Nniɣ-am ɛeddi-d ad teččeḍ. 

ɛedda tqeddem-d tečča. 

Azekka-nni, kren-d sbaḥ, t-tteddu ad teffeɣ diɣen seg uxxam tenna-yas : 

-Aḥeq n win id kem-yuran deg uqerruy-iw, ar debduɣ amcaḥ seg teggurt n 

wefrag a lukan ad iddu wanecta-agi n uɣebbar daxel n yiles-iw ar ad temteḍ, ad 

akem-ččeɣ ad rnuɣ tamurt ɣef i t-ttedduḍ  

Tekker tettru,hat-aya yejba-d ɛesfur u lahwa-nni, yenna-yas : 

-d acu id m-denna yemma ? 

-tenna-yi-d, ad bduɣ amcaḥ seg teggurt n wefrag, a lukan ad yeddu wanecta n 

uɣebbar ad kem-ččeɣ, ad rnuɣ tamurt ɣef i t-ttedduḍ  

Nettat kan truḥ ad as-d-heggi ayen ara yečč, netta yebren taxatemt n weɛmer 

yefɛel, tuteswit yemɣi-id lbir, yirad kullec, yewwet-d waḍu yeskaw kullec, kullec 

d azedgan, anect-agi n uxeclaw ur d-tettafeḍ ara, alami id tussa tteryel-nni 

tameddit tufa kullec deg umkan-is, ur as-texdim kra.   

Azekka-nni yuɣ-as-d taqendurt, yenna-yas : 

-mi d-tusa yemma lsitt, xdem aka ar bubraḥ ad temsax, xdem aka ar tasilt ad 

temsax, ad am-d-tinni , ah, attan tqendurt-nni id am-d-yuɣ ɛesfur, nṭeq-d kem 

inni-yas : 

-A beɛda ar ɛesfur u lahwa ar yeǧǧa-yi ɛad a taqendurt. 

 ɛedda attaya tameddit, t-tteddu tnehhez lqaɛa, tewweḍ-d tufa-tt-id s 

tqendurt-nni tajdidt, tesmexẓur-itt, tɛewl-d ass-nni ad tt-tečč , teqqim tlehhet, 

testaɛfa tečča, texdem aka teqcict-nni truḥ ar bubraḥ temsex-d terna tzaẓ ar 

tasilt temsex-d, tenṭaq ɣur-s : 

-Ah, attan tqendurt-nni id yuɣ ɛesfur ulahwa. 

-tweqɛ-iyi-d lmeɛna deg tqendurt, a beɛda ɛesfur u lahwa ar yeǧǧa-yi , anetɛad 

a taqendurt. 

Tesla kan akken tekker-d temmeɣ-d fell-as ad tt-tečč, nettat kan tger-d netta 

yemmeɣ-d iḥewwes-itt yessufeɣ-itt-id sina, yexdem-as aka sufel n tayett-is 

yewwi-tt, yenna-yas : 

-Twalaḍ ? lukan  id iyi-tuɣeḍ awal ur iḍerru wanect-a yid-m ur txelɛeḍ akk aka-

gi, mi asmi ur tebdiḍeḍ ara ɣef yiwen n wawal atan txelseḍ.  

                                    Tamacahut lwad lwad  

                                    Mliɣ-tt-id i warraw n lejwad  

                         amcum ad t-yexdeɛ rebbi 

                         ma d nekkni ad aɣ-iṣṣer rebbi. 

                                                         Sebɛa n yiwaɣzniwen 

               Amacahu, ad telhu ad iɣzif anec n ujgu , ad teḍbaɛ am usaru 

Tella yiwet n teqcict, temmut yemma-s teǧǧa-tt-id d tamectuḥt, tesɛa 

temmaṭṭut n baba-s tɣuc-itt txeddam-as ala tixessarin, teqcict-a tecbaḥ tif 

tameṭṭut n baba-s, ɛedda tettasem deg-s. tekkar amek ad as-texdem, azeka-nni 

tekker-d sbaḥ tcebbaḥ twennaɛ, tger-itt ddaw  n terbut,teffaɣ ar wagur tenna-

yas : 

- Mttenyif-aɣ nekk d yid-k a yagur ? 

- Ma d nekk d yidem neɛdel kif kif, ma d tina yellan ddaw n terbut tif-iyi tif-

ikem. 

Azekka-nni tekker-d tger-itt ɣer udaynin, tsawl-as i weggur-nni daɣn, tenna-

yas : 

- Mttenyifaɣ nekk d yid-k a yagur ? 

- Nek d yid-m neɛdel kif kif, ma d tina n daxel n udaynin tif-iyi tif-ikem. 

Kan akken kan akken, yal mi ad as-texdem lḥaja ad as-tsiwel i wagur, ad as-d-

yini lhadraa-nni kan. 

   Ussan ɛeddan, teqcict tegma tuɣal anect-illa-tt, tuɣal akk i cɣal n uxxam, terra-

tt tmeṭṭut-nni n baba-s i lecɣal, tesbub-as kulec, txeddam-as ayen i mu-itezmar 

i wakken ad d-tban d nettat i tyifen,  Alami d yiwen n wass tenna-yas : 

- A yelli azekka deg lahna, ad nruḥ ad neg aẓeṭṭa nek d yid-m deg ssuq ( 

azekka-nni d sbaḥ n lexmis) 

Tekkar-d sbaḥ tewwi yid-s idedd terna isegra,win-t taǧart-is tzizil-as, ruḥent, 

wḍent wtent isegra ɣef yiri n ubrid, ad ɛeddin kan imsewqen-nni ad as-innin : 

- ihh, menyif tin n ddaw n webrid wala tin n berra n webrid. 

Ad as-tini i teqcict-nni : 

- kker-d aka s yina. 

Ad tekkar, ad tuɣal deg umḍiq-is, akken cwiya kan ad ɛeddin imsewqan nniḍen 

ad as-innin : 

- ihh, menyif tin n nnig n webrid wala tin n ddaw n ubrid. 

Ad tekkar ad as-tbedddel amḍiq, mi kan akken imsewqan smenyifen teqcict-

nni, tekkar amek ad texdem ? tekkar tefsi-d akk idedd-nni teskar-it d takurt, 

tdeggar-itt, tenna-yas : 

- atan deg win id yefreḍ rebbi, ar swansa  i tekka tkurt-agi n yided ar d-tt-

tetabɛed,ad t-id-jemɛeḍ neɣ ass-a ad ččaɣ aqerruy-im. 

takurt-nni n yided tettagririb, tetteddu tetteddu alami i tekcem ar yiwen n 

wexxam, tɛedda deg tzuliɣt, ziɣ axxam-nni d axxam i waɣzniwen( sebɛa n 

iwaɣzniwen). Taqcict-nni amek ad texdem ? texdem aka tesṭuṭec deg 

ujeqqiq n teggurt, ulac cay ni lḥes ni mes, tekker tsegar taggurt tekcem, mi 

tewweḍ ar daxel tawham, tufa ṭabla, tufa lmakla, tufa sebɛa n tḍebsiyin, 

sebɛa n tjeɣlin, sebɛa n lḥilat n waman, ziɣen d iwaɣzniwen-nni* i yettɛicin 

din, heggan kan nawlen ruḥen ad ṣegden, nettat yenɣa-tt car, temmaɣ 

teddmed yiwet n lḥila, tečča.  

Asmi id yeḥḍar yiḍ ussan-d wid-nni, qqimen-d ad ččen imensi, g sebɛa yidsen 

qqimen-d deg sebɛa n ikersiyen, inteq-d yiwen yenna-yas : 

- nekk iḍ-a ulac imensi-ynu, ur d-yiteǧǧim ara ? 

- amek ! ala a sid nhegga sebɛa n lḥilat….kullec sebɛa sebɛa. 

- niɣ-awen-d xaṭi. 

- sersewt. 

Kkren sersen akk tijeɣlin-nni, iɛeggeḍ : 

- refdewt. 

Ad yentaq yiwen : 

- nekk ixus-iyi. 

- Sersewt. 

Kan akken, kan akken kif-kif yella wayen i ixuṣen, ɛedda yenna-yasen : 

- Anfawt-as tura, wagi ad nuɣal ad nzer dacu-t. 

Kkren-d azekka-nni, ruḥen ad ṣegden kima lɛada, teqqcict-nni teffɣ-d seg 

daynin-nni( anda i teffar akken) ; tennawel-asen, texdem-asen lmakla, tenneḍ 

lḥala, thegga kulec, mi d-teḥḍar tmeddit atnaya jban-d ufan-d lqut yegga, kulec 

yella, wahmen d acu-t akka wagi, yenteq-d umeqran deg-sen yenna-yas i 

yiwen : 

- D kečč id yezwaren s axxam ? 

- Ala, mači d nek. 

Yenteq ɣer wayeḍ : 

- D kečč id yuɣalen s axxam ? 

- Ala, ur d-uɣaleɣ ara. 

Netta yenwa yella win id yuɣalen s axxam yeqdec, seg kran n win ɣef i yendah 

ad as-yini mači d nek, yekkar yenna-yasen : 

- A yatmaten-iw nniɣ-awen axxam-agi-nneɣ maɛmuṛ, ɛla-axaṭar seg 

lmakla-nni n iḍelli id iban belli axxam-agi yella win i izedɣen daxxel-is, 

amek ad as-d-naf aka tura tifrat ? teẓram amek ad nexdem ? ad ndeɛi-t s 

rebbi wagi ma d aqcic ad t-nesɛu d gma-t-neɣ, ma d taqcict ad tt-nesɛu d 

weltma-neɣ alama temmut. 

Teqcict-nni tesṭuṭuc-asen-d daxel n udaynin, yekkar imaren umeqqran-nni 

ideɛa-tt s rebbi, yenna-yas : 

- Daɛeɣ-k-id s rebbi a wagi, daɛeɣ-k-id s rebbi a wagi( alami i telt-marat), 

ma ur d-tenniḍ d acu-k, ma d aqcic ɛuhdaɣ-k ar d-gma-t-neɣ ma nečča-k, 

ma d taqcict d wetma-tneɣ ad tiliḍ deg uxxam. 

Tekkar  teffɣ-d, tenna-yasen : 

- D nekk a wladi. 

- D acu id kem-id-yewwin ar dag-i ? 

Tɛedda teḥka-yasen-d akk tamacahut amek i tella, seg wayen akk id as-

txeddem tmeṭṭut n baba-s alami id tewweḍ ar din,  yenna-yas ihi umeqqran-ni : 

- Qim ihi a yelli ad teqqimeḍ, axxam-agi d axxam-im, ad teččeḍ ad teswaḍ 

ad tqedceḍ, nekkni ad d-nettawi seg berra kem ad akem-id-nettaf deg 

uxxam. D acu ad am-defkaɣ cerṭ, tufɣa ur tetteffɣeḍ ara seg teggurt n 

wefrag ɣer berra, yenna-yas naɛmulic i yettwalin axxam-agi neɣ id 

ikeččmen. 

- Xaṭi, ur sɛiḍ sani ara fɣaɣ, eǧǧewt-iyi kan ad dariɣ dagi. 

Akken id yella lḥal, ɛeddan wussan teqcict-nni tegma tuɣal d tameṭṭut, tezmar i 

yiman-is, tqeddec-asen, nutni ḥamlen-tt ḥesben-tt d wetma-tsen.  

Axxam-nni sɛan tamcict, isem-is" Mesɛuda", kan aka d yiwet n tejɛuḍt, teggan 

ɣef yiri n lkanun,. 

Yiwen n wass txeddam teqcict-nni cɣal tḥar, texdem aka tefka-yas tiɣrit i 

temcict-nni, tenna-yas : 

- Wexxar akkin a tamcumt. 

- Ayɣar a yelli ? 

- Nniɣ-am-d wexxar akkin, tcegglaḍ-iyi, nekk ḥareɣ ad kkfuɣ cɣel-iw kem 

tetteziḍ kan ɣef ubruɛ-iw. 

- Imi aka, tura ihi ad tefkaḍ ibi-w neɣ ad beẓẓaɣ timest. 

- Aha ( tɛeggaḍ deg-s). 

- Nniɣ-am ad yi-d-tefkeḍ ibi-w neɣ ad beẓẓaɣ timest.(nettat tettabaɛ deg-s) 

- Beẓẓ-itt daya kan. 

Texdem aka terfed taqejirt-is tbec-as timest-nni, tensa lɛafya-nni, amek ad 

texdem teqqcict-nni, atmaten-is ḥaḍru-ten-id ad assen ad afen lmakla ur tewjid 

ara, lkanun yensa, axxam d asemmaḍ, tekkar tefɣ-d ar zdat n teggurt, tmuqel 

aka d waka, tnuḍer akk lḥala, alami id as-yeḍhar dexxam seg yiwet n teɣmart, 

yettafɣed seg yiwen n wexxam mi yebɛed cwiya, tenna-yas : 

- Ihi ad ruḥeɣ ar wexxam-ina ad awwiɣ asafu, ad caɛleɣ lɛafya-agi iyi-

tbeccaḍ aka. 

Tɛedda truḥ, tettaddu tettaddu alami i tewweḍ, ziɣ axxam-nni d axxam n 

ttaryel, tezdaɣ deg-s nettat d wergaz-is, tekkar tsawel : 

- A llal n wexxam-agi, alexliqa. 

- Anɛam a yelli anɛam, d acu i tebɣiḍ ? 

- Ur d-iyi-tettakkeḍ ara asafu ? tensayi lɛafya, ad asen watmaten-iw ad iyi-

nɣen, ad xeddmaɣ imensi. 

- Ih, yerbaḥ yerbaḥ ad am-d-fkaɣ. 

Asemmi i tt-tečča s wallen tufa-tt maci d teqcict, seg wayen id as-yefka rebbi 

deg zin d seḥḥa, tguber-itt-id ad tččett, nettat taḥrec ur tekcim ara ar daxel, 

truḥ ṭarf ṭarf temmaɣ ɣef usafu-nni tarwel-d, tewaḍ-d s axxam tecɛal lɛafya-nni 

tsegg-d imensi, usan-d watmaten-is ččan daya. 

 tteryal-nni mi d-yusa wergaz-is teḥka-yas : 

- Aneɣ a yergaz, assa tussa-d teqqcict maci d teqqcict. 

- Ur tugadeḍ ara rebbi,tserrḥeḍ-s truḥ, ayɣar ur t-id-teṭṭifeḍ ara ad tt-nečč 

d imensi. 

- Wah a yergaz, ur sufiɣ ara akk abrid. 

- Ihi, amek ara ad as-nexxdem aka tura. 

- Anfas, yiwen n wass ad tuɣal, abrid tessen-it, mi i teḥlaǧ lḥaǧa ad tejbu. 

akken kan kra n wussan, tɛawed-as temcict-nni ḍerba-nni, tekkar tuɣal s axxam-

nni n tteryal, tbedd ɣef teggurttessawel : 

- A ya lexliqa, uɣaleɣ-d, ad ayi-d-tefkeḍ asafu ? 

Nettat kan tessawel-d, tteryal-nni teddem tiseggnatin d imesmaren ɣef teggurt, 

s wanisa ara ad-tɛeddi akken teqqcict-nni (tenwa ḥafi id truḥ , ad tt-ntun kan 

din, ad temmaɣ fell-as din ad tt-tečč, nettat teqqcict-nni teḥrec telsa 

iqebqaben) 

- Yerbaḥ a yelli yerbaḥ, arwaḥ, qerreb-d a yelli . 

Tbed teqcict-nni temmuqel tufa tundi-yas, tina tenna-yas : 

- Aha aha ɛeddi-d ṭarf ṭarf-nni kan, ad teddmeḍ asafu. 

Tekkcem teddem-d  asafu terwel-d, tewweḍ-d kan ar teggurt, tina tewwet-itti-

id s usafu nniḍen tlaḥq-itt-id deg uḍaḍ-is tjerraḥ-itt. Teffeɣ-d tettaddu tessiqiy 

timiqwa n idamen, tetbaɛ-itt-id tbuzegrayezt tettɣumu-tent alami i qrib ad 

tawweḍ s axxam, tmuqqel-itt teqcict-nni tenna-yas : 

- Deg leɛnaya n rebbi wexxar-iyi akkin, ula d kem diɣen terniḍ-iyi-d tinn-im. 

- Yahh, nwiɣ sermal sermal, imi i tebɣiḍ sebgen sebgen ad kkreɣ ad 

sbeggneɣ. 

Tekkar tuɣal ar deffir tessebgen-d akk idim-nni. 

Teqqcict-nni tewweḍ s axxam, tedraɛ-d taggurt, texdem imensi. Ma d tteryal-

nni tefraḥ, yewweḍ-d wergaz-is tenna-yas : 

- A yargaz, xeddmaɣ akken id iyi-d-tenniḍ sentaɣ-as tisegnatin i teqqcict-

nni, lumaɣna teḥrac, telsa-d iqebqaben. 

- Amek ara ad as-d-naf ihi lḥal-is, amek ara ad-tt-id-neṭṭef ? 

- Qqim kan xeddmaɣ-as cemma. 

- D acu-tt aka cemma-agi ? 

- Wtaɣ-tt s usafu, leḥqaɣ-tt deg uḍaḍ tejraḥ, anetbaɛ kan later-is, anda i 

ḥebsan-t tmiqwa n idamen-is ddin-a i tezdaɣ. 

- Aruḥ, akka yelha. 

Azekka-nni neɣ ma sla-zekka nni, tekker-d ttreyal-nni tetbaɛ idammen-nni, 

alami i telḥaq ar uxxam-nni, tessaqreb, tessawel : 

- Ldi-iyi-n teggurt, ad tsenseḍ inebgi n rebbi ? 

- Ala. Nekk ur snusayeɣ ara, ad iyi-nɣen watmaten-iw, ulac-iten, w nenn-iyi 

ur d-leddi i ḥed, ur d-sekkcam ḥed. 

- Nniɣ-am ldi-iyi-n teggurt, nek d xalti-m, rziɣ-d ad akem-walliɣ. 

- Nekk ur sɛiɣ xalti, jami. 

Ttaryel teɛwaq deg rray-is, tuɣal-d ar wergaz-is, tenna-yas : 

- Nniɣ-ak a yargaz, teqqcict-agi tuɛar, ad yaɛar lḥal amek ara ad-tt-id-

neṭṭef. Ruḥaɣ tebɛaɣ later-is alami id axxam, kra i ɛerḍaɣ ad d-teldi 

taggurt tegguma, tenna-yi "ulac atmaten-iw deg uxxam, w nekk ur sɛiɣ 

xalti, ur sɛiɣ ɛemti". 

- Amek ihi ad as-nexdem ? 

- Anfas kan, ad as-dafeɣ tifrat nniḍen. 

Terna yiwen n wass naɣ ma yumayen, teddem-d tateffaḥt teččur-itt d ssem 

tuɣal, tessaqreb deg teggurt, tenna-yas : 

- Ad tsenseḍ inebgi n rebbi ? 

- Xaṭi, ugin watmaten-iw. 

- Nekk d xaltim wiyam. 

- Ala, nniɣ-am ur sɛiɣ ara xalti. 

- Maɛlic, mi tzemreḍ ad d-teldiḍ ṭaq ad kem-waliɣ ? 

- Ih deg ṭaq ad nmuqqlaɣ, ma d taggurt ur zmireɣ ara ad am-tt-id-ldiɣ. 

Tekkar teldi ṭaq, tlaḥq-as-d tateffaḥt-nni, tenna-yas : 

- Yak nniɣ-am d xalt-im, atan wwiɣ-am-d tarzeft 

Teqqcict-nni kan teṭṭaf tatefaḥt-nni, tteryal-nni terwal, tina tqejjam kan deg 

teteffaḥt-nni teɣli, alami id ussan watmaten-is, sqerban sqerban ulac, inteq-d 

yiwen yenna-yas : 

- ɛni txedɛ-aɣ lexliqa-nni, tarwel 

yerra-yas umeqqran-nni : 

- awah jami, ur tt-txeddam ara, nɛuhd-itt s rebbi dayen ur sɛiḍ sani ara ad 

tru. 

Yekkar yiwen yeffel ɣef ṣur, yufa-tt teɣli deg tlemmast n tɣarɣart, yeldi-d 

taggurt i wid-nni yettbariḥ : 

- temmut wetma-t-neɣ, temmut weltma-t-neɣ… 

wid-nni mi muqlen ar lqaɛa ufan tateffaḥt-nni ɛeqlan, kkren wten-tt ar 

wemgarḍ teɣli-d teqcart-nni tečča tendakwal-d. 

nnen-as : 

- anwa id am-ixeddman aka ? 

- d tteryal n wexxam-ina…( teḥka-yasen-d amek teḍra ) 

- ihi aka ! nɛuhed-itt s rebbi ar ad d-nar ttar-neɣ. 

Kkren ɣazen-as tasraft daxxel n wexxam ɣumen-tt s ugertil, nenn-as i teqqcict-

nni : 

- xxdem imesi truḥeḍ ad tt-id-ɛarḍaḍ, mi id tusa awwi-tt ar ugartil-inna 

nekkni ad as-neffar. 

Taqqcict-nni texxdem akken id as-d-nnan, truḥ ɣur-s tenna-yas : 

- a xalti, atan ɛerḍaɣ-kem-id ar imekli, ad d-truḥeḍ ? 

- yerbaḥ a yelli yerbaḥ( nettat tceṭṭaḥ tferraḥ) 

nettat tweṣṣa argaz-is, tenna-yas : 

- atan nek ad ruḥaɣ, mi itt-nɣiɣ kan tebɛ-iyi-d. 

truḥ, tewwaḍ tewwi-tt ar suffel n ugertil-nni, teqqcict truḥ teqdec-as-d, tuɣal 

ɣur-stenna-yas : 

- a xalti qerb-d ar tlemmast-agi akken anečč nekk d yid-m. 

tqerb-d kan teɣli ar daxel n tesraft-nni, tettɛaggiḍ : 

- Aneɣ a yelli txedɛaḍ-iyi. 

- Deg-m id tezwar. 

Nejmaɛen watmaten-nni-ines ceɛlen-as lɛafya sarɣen-tt. 

                                        Tamacahut-iw lwad lwad,  

                                        mliɣ-tt-id i warraw n lejwad, 

                                        amcum ad t-yexdaɛ rebbi  

                                       ma d nekkni ad aɣ-yeṣṣar rebbi. 

                                   Seg usennan ɣer tmellalt  

Amacahu , Tamacahut-iw ad telhu , ad tiɣzif anect n ujgu , ad teḍbaɛ am usaru  

Tella yiwet n temɣart truḥ ad tawi lxir ɣer yiwet n taddart , tewwi taqecwant 

n tmellalin , yenta-tt usennan  tettmeḥḥin deg-s , yemlal-itt-id wuccen , yenna-

as :  

- Acu ikem-yuɣen akka a yemma tamɣart ? 

- Yenta-yi usennan ur zmireɣ ara ad t-id-kseɣ  

- Fek-iyi tamellalt ad am-t-id-kseɣ  

Yekker yekkes-as-t-id , tefka-as tamellat , truḥ tkemmel abrid-is , netta iruḥ ɣer 

taddart , iteddu iteddu iteddu almi id t-yeṭṭef yiḍ deg yiwet n taddart yesseqreb 

ɣer yiwen uxxam yenna-asen :  

- Ad tt-sensem inebgi n rebbi ?! 

- Ad nessens  

- Tamellat-iw anda ara tnes  

- Ad tnes ger tmellalin 

- Ala ad tnes ɣer tyuzaḍ  

Qeblen , sensen-tt ɣer tyuẓaḍ , iḥḍer-d yiḍ , yeǧǧa-ten almi tsen yekker-d , 

yečča tamellalt-nni , yuɣal ɣer wussu , azekka-nni sbaḥ yekker-d yebda laɛyaḍ :  

- Tayaziṭ-nwen tečča-yi tamellalt –iw  

- Ak yehdu rebbi tayazit ur tsett ara tamellalt  

- Awah d nettat id tt-yeččan tura ad tt-awiɣ  

Yeddem-itt , yeggi-tt , ikemmel abrid-is , iteddu iteddu iteddu , almi id t-yeṭṭef 

yiḍ deg yiwet n taddart , yesseqreb ɣer yiwen uxxam yenna-asen :  

- Ad tt-sensem inebgi n rebbi !? 

- Ih ad nessens  

Yenna-asen : 

- Tayazit-iw anda ara tnes ! 

- Ad tnes gar tyuzaḍ  

- Xaṭi ad tnes ger wulli  

Yewwi-tt yesgen-itt ɣer wulli , almi i neṣṣef yiḍ tṣen akk yekker-d yečča-tt , 

iḍegger-d rric ɣer berra yuɣal ɣer wussu . Azekka-nni sbaḥ yekker-d yebḍa 

laɛyaḍ : 

- Tayaziṭ-iw ččant-tt wulli-nwen  

Nnan-as : 

- Ttxil-k a ɛemmi uccen , ulli ur tettent ara tiyuẓaḍ  

- Xaṭi d tixsi-agi id tt-yeččan , tura ad tt-awiɣ  

Yekker yewwi-tt iruḥ .Iteddu , iteddu , iteddu yeṭṭef-it yiḍ deg yiwet n taddart 

yenna-asen :  

- Ad tt-sensem inebgi n rebbi !? 

- Ih ad nessens  

- Tixsi-inu anda ara tnes ! 

- Ad teṭṭes ɣer wulli  

- Xaṭi ad tnes ɣer tsita  

Iɛedda yessens-itt ɣer tsita , almi deg yiḍ-nni yekker-d yečča ayen yečča welbaqi 

iḍegger-it-id i watmaten-is ɣer berra . Azekka-nni yekker-d yebda leɛyaḍ : 

- Tixsi-inu tečča-tt tfunast-nwen  

- Ad k-ihdu rebbi a ɛemmi uccen tafunast ur tessett ara tixsi  

- Xaṭi tečča-tt nekk tura ad tt-awiɣ  

Yekker yewwi-tt iruḥ , yeṭṭef-it yiḍ daɣen deg yiwet n taddart sensen-t yenna-

asen  

- Tafunast-iw ad tt-nes ɣer iɛawdiwen  

Deg iḍ-nni yekker-d yečča-tt , sbaḥ yenna-asen : 

- Aɛawdiw-nwen yečča-yi tafunast-iw , nekk ad t-awiɣ 

Iruḥ iteddu iteddu iteddu daɣen almi yewweḍ ɣer yiwen uxxam sensen-t , 

aɛawdiw-is yessens-it gar tagmarin , deg iḍ-nni yečča-t , sbaḥ yenna-asen:  

- Tagmart-nwen tečča-yi aɛawdiw-iw , nekk ad tt-awiɣ  

Yewwi-tt iruḥ ikemmel abrid-is almi id yemlal lɣaci wwin-d yiwet temɣart 

temmut ɣer tmeqbart ad tt-neḍlen yenna-asen : 

- Awid ad tt-awiɣ temɣart-agi nekk ad tt-id-ḥyuɣ  

- Ruḥ ad k-ihdu rebbi , tamɣart temmut  

Yenna-asen : 

- Ad tt-awiɣ neɣ ad tt-awiɣ , nekk ad tt-id-ḥyuɣ  

Fkan-as-tt yewwi-tt , yesserkeb-itt ɣef tagmart-nni iruḥ , iteddu iteddu iteddu 

almi id yemlal-d tamaɣra , ad awin tislit , iɛedda yenna-asen :  

- Ma ad tt-sensem inebgi n rebbi  

- Ad nessens , eyyaɣ ad ččeḍ  

ɛerḍen-t-id ad yečč imensi n tmeɣra , yenna-asen :  

- Tamɣart-iw anda ara tnes ? 

- ɣer temɣarin  

yenna-asen : 

- xaṭi , tamɣart-iw d tislit , ad tnes ɣer teslit , tameṭṭut-iw ɛziz-t d nekk itt-

yettadamen  

yekker yeddem-itt yewwi-tt yeqɛed-itt sya d lḥiḍ sya d aɛrur n teslit-nni , 

yesbur-as iɣum-itt , iruḥ iceṭṭeḥ , almi id ḥerrek kan teslit-nni taɣli-d tmeṭṭut-nni 

sekren laɛyaḍ : 

- Ddu-t acu itt-yuɣen akka !! 

Yuzzel-d wuccen-nni yenna-asen : 

- D tislit-agi iyi-tt-inɣan , tenɣayi tameṭṭut-iw ,ddu-t  tenɣayi tameṭṭut-iw , 

ad tt-awiɣ  

- Ttxil-k akka itt-id-serseḍ  

- Ejjami , amek tameṭṭut-iw wwiɣ-tt-id ad teḥḍer tameɣra , amidqal tenɣa-

yi-tt teslit-ina  

Iɛedda yekkes-asen tislit-nni , yewwi-tt iteddu yettɣenni : 

- Seg usennan ɣer tmellalt , al xir-iw zewjaɣ baṭel , rebḥaɣ tameṭṭut rniɣ 

tagmart . 

 

                                                                Tamacahut lwad lwad  

                                                                Mliɣ-tt-id i warraw n lejwad  

                                                     amcum ad t-yexdeɛ rebbi 

                                                     ma d nekkni ad aɣ-iṣṣer rebbi. 

                                                   Basɣar 

Amacahu , Tamacahut-iw ad telhu , ad tiɣzif anect n ujgu , ad teḍbaɛ am usaru  

 Zik, yella yiwen n urgaz yesɛa xemsa n teqcicin, yekker iɛewwel ad iḥuj , 

qbal ad iruḥ ihegga-asent-d i yessi-s ayen ara ččen-t ɣef useggas, yerna-asent-d 

taydit zat n uxxan akken ur tefɣen-t ara.  

Alami id yiwen n wass hat-aya tejba-d settut ɣur-sent, tenna-asent : 

- A yessi-s n wetma, ldimt-iyi-d tawwurt. 

- Yemma-t-nteɣ temmut, nekkenti ur nesɛi ara xaltit-nteɣ. 

- Ahya a yessi-s n wetma… 

Tamectuḥt-nni gar-asent tugi, ma d timeqqranin-nni kkren-t llint-as-d.Tekcem-

d, tewwi-d yid-s mmi-s n selṭan ikcem-d ɣur-sen-t yesmesx-iten-t i rebɛa, 

tamectuḥt-nni terwal (tugi). Yenna-asent, ad ttruḥunt s axxam-is ad as-qedcen-

t  d nuba. 

Akken id teḍra taluft, ttruḥun-t d nuba, mi d-teḥḍer kan nuba n tmectuḥt-nni 

ad truḥ, ad tniwel kan imensi ad tali sufel n wexxam ad teqqim lafɣa ad t-id yaf 

mmi-s-nni n selṭan( netta d nettat i yebɣa ad tt-yaɣ, ad ikemmel ayen i yexdem i 

tmezwura) mi tessuli lecɣal-is ad terwel. 

Akken kan, alami d yiwen n wass, yusa-d baba-t-sent seg lḥij, yewwi-asen-t-d 

xemsa n temḥarmin, mi d-yesres ad asent-ifek iceṭṭiḍen , yufa timḥarmin-nni 

mesxent, rebɛa dumbsent tis xemsa-nni teqqim kan akken d tajdidt, yenna-

asent : 

- A yessi asmi i duɣaɣ timḥarmin-agi uɣaɣ-tent-id d tijdidin, tura ufiɣ rebɛa 

mesxent tis xemsa teqqim kan akken d tajdidt. 

Tenteq-d tmectuḥt-nni, tenna-yas : 

- A baba d nekk, tajdidt-nni ynu, ma d tid-a mesxent akk. Tid-nni 

yeddumbsen akken n yessi-k id yellin tawwurt i settut. 

Mmi-s-nni n selṭan icreḍ-itt-id ad ttyaɣ ( tamectuḥt-nni), baba-s yaqbel yefka-

yas-tt, ass-nni deg i tedda d tislit, hat-aya yiwet ar ɣur-s, tanna-yas : 

- Ah a sifa war nuklal, amer ɛad ur kem-izzellu zizi.( netta wina yebɣa ad t-

yenneɣ, ad tt-yerr deg ttar). 

Ad truḥ kan cwiya , diɣen ad tejbu, ad as-tini : 

- Ah a sifa war nuklal, amer ɛad ur kem-izzellu zizi. 

Netta yuɣ lḥal tameɣra tekkat, tislit teqqim deg tesga, tekker texdem akka 

terfed aḥayek tenna-yas i yiwet : 

- Iyaɣ qqim-iyi-d da, dqiqa ad uɣaleɣ, dacu ma yella win id am-d-ihedren 

xeddem kan akka(ad twahhi kan d awehhi), ɣur-m ad ten-tqaḍ. 

Nettat kan tekker, isli-nni hat-aya ikcem-d, ihedder-as: 

-  Texdemḍ aka texdemḍ aka, tameṭṭut-nni ad as-tsenhaz kan aqerruy-is, 

ixdem-as kan aka s tcaqurt yenɣa-tt. 

Teqcict-nni terwel tɛawed tamurt, tetteddu tetteddu tufa win inejren, tenna-

yas : 

-  A yannejjar, nejjer-iyi-d tasenduqt. 

- Amek ad am-nejjraɣ ? 

- Njer-iyi tasenduqt ad kecmaɣ ɣer daxxel-is ad ruḥaɣ. 

Ikker yenjer-as-tt-id, tekcem d-axxel-is tetteddu, win id tt-id-immugren ad as-

yini : 

- Wexxar akkin ula d kem a basɣar. 

Tetteddu tetteddu alami id tekcem ɣef yiwet n temɣart, tanna-yas : 

- A yemma tamɣart, snes-iyi kan ar sbaḥ. 

- Anaɣ a yelli amek ad am-xedmaɣ ? ad ay-ineɣ mmi. 

- Ur iyi-ttwali ara, ad qimaɣ deg udaynin deg tsenduqt. 

Tekcem ɣer udaynin teqqim, alami i yeffaɣ weqcic-nni teffeɣ-d daxxel n 

tsenduqt-nni tcaɛel, tennawel-as tbarrez-as i temɣart-nni, ad tuɣal ɣer 

tsenduqt-is. Yusa-d mmi-s-nni yenna-yas : 

- Anwa id am-ixedmen akka a yemma ? 

- D nekk. 

- Ala maci d kem. 

Akken akken alami d yiwen n wass, yenna-yas : 

- Nniɣ-am ad ay-d-tiniḍ anwa id am-ixeddmen aka lecɣal-agi 

- Id ay-iten-ixedmen d Basɣar. 

- Ihi ad ayi-d-sekneḍ Basɣar-agi ad ttwaliɣ. 

Tewwi-t tesken-as-tt-id d tasenduqt, yenna-yas : 

-D  lekdeb ! 

Texdem aka teldi-d tasenduqt-nni teffeɣ-d tcaɛɛel, yekkar yenna-yas : 

- Ihi nek d ta ad aɣaɣ, d ta id tameṭṭut-iw. 

-Ah a mmi ma d ta ara ad taɣeḍ ! ad ak-ttɛayaren medden, leflanni yuɣ Basɣar. 

-Nniɣ-am nekk d ta ara aɣaɣ. 

Yekkar, yuɣ-itt, ixdem tameɣra, tt-ɛayaren-t : 

- Mmi-s n leflani yuɣ Basɣar, mmi-s n leflani yuɣ Basɣar… 

yaɛwaq akk amek ad as-ksen tamɛayrit-nni, ɛedda tenna-yas teqcict-nni : 

-Tezriḍ amek ad ak-tettwakkes temɛayrit-agi ? ruḥ awwi-d irden, aten-nessired 

fser-iten ddaw n tejmaɛt tserḥeḍ i lmal, lmal-nni kan ad ikcem ar irden-nni kečč 

ɛaggeḍ , “a Basɣar irden-nni yečča-t lmal”, nekk ad fɣaɣ. 

Yekkar yexdem akken id as-d-tenna, yewwi-d irden iraden, tamɣart tefser-iten 

ddaw n tejmaɛt, netta isarreḥ-d i lmal , yebda yettɛeggiḍ : 

-Eddu a Basɣar irden-nni yekcem lmal ɣur-sen, eddu a Basɣar… 

Asmi id teffeɣ imaren, teffeɣ-d d tameṭṭut tcaɛɛel, win igezmen igzem ifassen-

is, win inejjren yenjer ifassen-is, kra n win ixedmen cɣel yettu-t, ttmuqqulen 

deg tmeṭṭut tceɛɛel , kren ɛawden tameɣra. 

                                    Tamacahut-iw lwad lwad, 

                                    Mliɣ-iɣ-t-id i warraw n lejwad, 

                         amcum ad t-yexdeɛ rebbi 

                         ma d nekkni ad aɣ-iṣṣer rebbi. 

                                                      Bu yegmimen 

Amacahu , Tamcahut-iw ad telhu , ad tiɣzif anec n ujgu , ad teḍbaɛ am usaru 

     Zik-nni,  qaren-d yella Yiwen n urgaz isegged-d tisekrin, ɛedda yeggul deg 

tmeṭṭut-is, yenna-yas : 

-Amer ad afeɣ tisekrin-agi rewlent, wissen d acu ara mxedmeɣ. 

Asmi id teḥḍar tmeddit, tessers-d ad teftel seksu, nettat yuɣ-itt lḥal s tadist, 

tenna-yas i yelli-s : 

-A yelli, lḥeq-iyi-d kan taɣerbalt-nni. 

Teqcict-nni kan teddem-d taɣerbalt, tisekkrin-nni ufgen-t, tenna-yas : 

-Ah a yelli ad ak-myexdeɛ rebbi, ad ak-ineɣ baba-m, eddu anerwel uqbel ad 

yelḥaq. 

Kkren-t fɣent seg uxxam, ddant ddant almi d yeɣli yiḍ ulint ar yiwet n tejra d 

tameqrant, netta ziɣ deg-s akk i ttnejmaɛen lewḥuc lɣaba deg iḍ, cwiya kan 

teqcict-nni serḥen-as-d ibeccan, tenna-yas i yemma-s : 

-A yemma, bɣiɣ ad beccaɣ. 

-Anaɣ a yelli acu ara mxeddmeɣ, muqqel ahak i lewḥuc, svar kan. 

Terna cwiya, tenṭeq-d diɣen, tɛedda tweddeɛ-as ameẓẓuɣ-is, tbecc ɣur-s, lexbar 

almi id tiqa tmiqwa ɣef učamar n yizem, yenna-yasen : 

-Ṭejra-agi nneɣ meɛmuret. 

-Xaṭi. 

Yenṭaq ar wuccen yenna-yas : 

-Muqel ṭra-akka. 

Yemmuqel wuccen-nni ar igenni, yenna-yas : 

-Seḥḥat w rbaṭ(zeɛma igenni akk d azegzaw), ur yexxsir ara lḥal. 

-Ihi ṭejra-agi meɛmuret, anwa ara yalin ad yemmuqel ? 

yenteq-d uweṭṭuf, yenna-yas : 

-d nekk ara yalin. 

Yekkar yuli, i teddu i teddu, almi yewweḍ, yuli sufel n tqejirt n tmeṭṭut-nni, 

yeqqes-itt kan tḥuk-it, yemmut. 

Rǧan rǧan ad yuɣal ulac,yenṭeq-d yizem-nni : 

-Atan ud yuɣal ara, yella win yellan ihi usawen, anwa ara yalin tura ? 

Yenna-yas wezrem : 

-D nekk ara yalin. 

ɛedda yuli, yewweḍ ar tmeṭṭut-nni, yeqqes-itt kan iqelleb-itt-id d agessar. 

Taqcict-nni, tsusem kan, twala-d yemma-s-nni mi i tt-setten ,tugad ad tenteq, 

ččan-tt akk almi id wḍen ar lṭufan-nni , tenṭeq-d tewtult, tenna-yas : 

-D laḥq-iw lṭufan-nni, ur tsettewt ara, ǧǧewt-iyi-t-id. 

Ɛeddan fkan-as-t. 

Azekka-nni sbaḥ, tɛus teqcict-nni almi i ruḥn akk lewḥuc-nni, att-aya tṣub-d 

teqqim ar iɣessan n yemma-s tettru, teffeɣ-d tewtult-nni ɣur-s, tenna-yas : 

-zriɣ belli, yella win i yellan usawen. 

Tekker tjemɛ-as-d akk iɣessan-nni, tefka-yasen-t-id , terna-yas-d gma-s-nni 

tenna-yas : 

-Ruḥ, mi tekreḍ kan ad taliḍ tiɣilt semcaḥ-as adif n iɣessan-agi, xeddem-as akka 

alma tufiḍ anda ara teddariḍ. 

Truḥ teqcict-nni, teṭṭef abrid-is, mi tekker kan ad tekcem ar taddart neɣ ad tali 

tiɣilt, ad as-tesemceḥ adif-nni, almi i tewweḍ ar yiwet n taddart, teqqim tedduri 

dina, tesker-d gma-s, t-ttenneḍ leɣbar, txeddem tibḥirt, tẓeṭ iẓeḍwan. 

Yiwen n wass, tettɣizi leɣbar, tḥerret tḥerret almi i tufa taxabit n yedrimen, 

ddheb, lwiz, lfeṭṭa, tekker tenna-yas i gma-s-nni : 

-A gma lukan anaf taxabit n yedrimen, dacu ara as-txedmeḍ ? 

-Ad aɣaɣ ilucen, leɛbat….. 

-Ahh a gma, mazal-ik mectuḥeḍ. 

Terna acḥal, tuɣal testeqsa-t tenna-yas : 

- A gma lukan anaf taxabit n yedrimen, dacu ara as-txeddmeḍ ? 

- Ad aɣeɣ lebsa, ad ḥewsaɣ timura….. 

- Ahh a gma, mazal-i  k ! 

uzlen iseggasen, aqcic-nni yegma yuɣal d argaz, testeqsa-t diɣen tenna-yas : 

-a gma, lukan anef taxabit n yedrimen dacu ad asen-txeddmeḍ ? 

-ad daɣeɣ axxam, ad zewjeɣ….. 

-iyaɣ ihi, tura ad ak-awiɣ. 

Tekker tewwi-t ar txabit-nni, mɛawanen  ksentt-id, tefkayas-tt, yebna axxam, 

yexxdem akk ayen i ilaqen, tuɣal tzewj-as, tewwi-yas-d tameṭṭut, ɛacen akken d 

lwaḥid. 

Almi id yiwen n wass, teqqim nettat d tmeṭṭut n gma-s-nni, tenna-yas-d : 

-iyaɣ ad am-mleɣ, nekk ad kem-buddeɣ , kemm ad ay-tbuddeḍ. 

-amek ? 

-kem xedmiyi taḥbult, nekk ad am xedmeɣ taḥbult. 

Kkrent, ma d taqcict-nni, tɛellas-d taḥbult s tmellalin iyuẓaḍ, twenneɛ-itt akken 

ilaq, ma d tameṭṭut n gma-s tɛellas-tt-id s tmellalin n wezrem, tečča-tent kan 

yeččur uɛebuḍ-is d izerman. Ɛeddan kan kra n wussan, teṭṭef argaz-is tenna-

yas : 

-Nniɣ-ak wetma-k ina ad taru. 

-dacu-t ? 

-wellah ar d-taru 

-Nniɣ-am ɣur-m id ttɛawaded i wawal-agi. 

-muqqel, ma uy tumineḍ ara, ruḥ ɣur-s, inni-as ad ak tanni aqerruy-ik, mi tsers-

ḍ aqerruy-ik f iḍarren-is, d twaliḍ amek i yettḥerrik uɛebbuḍ-is. 

Azekka-nni kan yenṭeq ar wetma-s-nni yenna-yas : 

-A nana, aniyi aqaruy-iw, daqes aya ur d ayi-tuniḍ ara. 

-Yirbaḥ, ṭṭes-d aka. 

Yeṭṭes kan, yebda uɛebuḍ-is aḥerrek, iɛewwel ad tt-ineɣ d tamuddirt. Azekka-

nni kan yekker-d sbaḥ , yenna-yas :  

-ad ruḥeɣ ar tezgi ad zedmeɣ isɣaren, ad tedduḍ ? 

-ih, ad dduɣ. 

Ruḥen, netta yuɣ-it lḥal iɣaz-as aẓekka ihegga-yas-t, wḍen yenna-yas, atan ihi 

yella waya yella waya, teggul-as akk belli ayen-i d ayen ur yellin ara , netta 

yegguma ad tt-yamen, iḍegger-itt ar uẓekka iruḥ yeǧǧa-tt. 

Taqcict tameɣbunt tettru, si tama gma-s id rebba iger-d fell-as lbaṭel, icemet-it 

yesbub-as lɛar, si tama-nniḍen lxuf d rehba n uẓekka, aken kan ata-ya yejba-d 

umeksa, yesla-yas-d, yewhem d acu-t wayen-i, yenna-yas : 

-daɛaɣ-k s rebbi a lxelq-agi, inni-yid ma d lxelq n rebbi neɣ iweḥayi-kem-id 

rebbi ? 

-xaṭi, d lxelq n rebbi, am kečč am nekk. 

Iɛawed-as : 

-daɛaɣ-k s rebbi a lxelq-agi, mel-iyi ma d lxelq n rebbi neɣ iweḥayi-kem-id 

rebbi ? 

-nniɣ-ak d lxelq, am kečč am nekk. 

-iɛawed-as tis telt merrat : 

-daɛaɣ-k s rebbi a lxelq-agi, inni-yi-d ma d lxelq n rebbi, neɣ iweḥayi-kem-id 

rebbi ? 

-ak qareɣ am nekk am kečč d gma i yineṭlen dagi, ttxil-k suffeɣ-iyi-d. 

Yekker iɛawen-itt, isuffeɣ-itt-id s yin, yewwi-tt yid-s s axxam, yeweḍ yefka-yas 

tečča teswa, testeɛfa umbaɛd tebda-yas-d tulsa n wayen tesɛeda deg tuddert-is 

i icuban tamacahut, ɛedda iruḥ s amɣar azemni, yeḥka-yas , yenna-yas wemɣar-

nni : 

-ddem izimer i ɣef yuɣal weglim d tassemt( iṣeḥḥan),zlu-yas-t, melḥ-it alma 

dayen yugi, seww-as-t tefkeḍ-as-t ad tečč, kkes-as akk aman, mi terwa ɛelleq-itt 

dassawen, iḍaren-is d assawen aqerruy-is d agessar, ddem-d tarbut n waman 

rnu-d ajelkiḍ sers-iten ddaw-as, ttcelbid deg aman-nni ad ɣellin izerman-nni. 

Yuɣal-d saxxam ixdem akken id as-d-yenna wemɣar, yextar-d izimer iṣeḥhan, 

imelleḥ-as-t, iseww-as-t, yefka-yas tečča tečča, tecaḍ tenna-yas : 

-fek-iyi ad swaɣ. 

-xaṭi ulac. 

-nniɣ-ak tura ad mteɣ, fek-iyi ad swaɣ. 

-Ala, ur tettmettateḍ ara. 

Yekkar iɛelleq-itt, yessers tarbut n waman  yebda ay kkat deg-s s ujelkiḍ,  

izerman-nni caḍen, slan-d kan i waman nni celbiṭen-d ɣellin-d, win d yeɣlin kan 

ad as-yekkes aqerruy ad t-yerr mebɛid, win d yeɣlin ad as-yekkes aqerruy almi 

wḍen sebɛa n izerman, iṣub-itt-id yefka-yas teswa, yekker ad iḍegger izerman-

nni, tenna-yas : 

-anfasen din, ḥwaǧeɣ-ten. 

Tekker teddem-iten-id tefsar-iten almi i quren, tejmeɛ-iten daxel n taylut, 

teffer-iten. 

ɛeddan wussan d iseggasen, taqcict yuɣ-itt wergaz-nni, ɛacen akken sɛan 

ddarya, alami i mden cwiya warraw-nsen, tenna-yasen : 

-mi id yekcem baba-twen, inni-t-as azekka annuḥ s axxam n xwali, ad awen-d-

yini ur tesɛim xwali-twen, yemma-twen ur tesɛi ara imawlan, kunwi ttru-t iniw-

t-as annuḥ neɣ annuḥ, ulac win ur yesɛin ara imawlen. 

Tameddit-nni ataya ikcem-d wergaz-nni, bdan ttrun, nnan-as : 

-A baba annuḥ s axxam n xwali, a baba annuḥ s axxam n xwali. 

-Amek ! anda-ten akka wexxam xwal-itwen agi, ulac, yemma-twen ur tesɛi ara 

imawlen 

-Ala, anuḥ ulac win ur nesɛi ara imawlan, ɛni yemma d lqaɛa id t-id yesɛan ?! 

Mi it-ḥarsen akken, ugin akk ad susmen, ɛedda yenna-yasen : 

-ruḥewt, uy tecliɛem ara, attan yemma-twen zat-wen ruḥ ad truḥem. 

Tekker-d sbaḥ, teddem izerman-nni deg teylult tbub-iten, teṭṭef afus i warraw-

is truḥ,  uqbel ad taweḍ tweṣṣa-ten, tenna-yasen : 

-Mi newweḍ s axxam, mi id yaḥḍer yiḍ, iniwt-iyi-d "a yemma ḥku-yaɣ-d 

tamacahut", nek ad awen-d-iniɣ xaṭi, kunwi ttrut, ad awen-d-ḥkuɣ imiren. 

Addu, addu almi i tewweḍ s axxam-nni n gma-s ljiha n lmeɣreb, tesseqreb 

tenna-yasen : 

-ad tsensem inebgi n rebbi ? 

Ma d gma-s-nni yenna-yas : 

-ad nesnes . 

Ma d settut-nni n tmeṭṭut-is tugi. 

Tɛawed-as : 

-ad tsensem inebgi n rebbi, mayehwa-yas ula ddaw n tiqit n uyeddid ? 

Yenna-yas gma-s-nni : 

-kcem. 

kecmen, fkan-asen imensi, ččan swan, cwiya kan  netqen-d warraw-is : 

-A yemma, ḥku-yaɣ-d tamacahut ? 

- dacu-t ! henniwt-aɣ tra-aka. 

Ttrun warrac-nni inetq-d gma-s-nni yenna-yas : 

-ḥku-yasen-d, iɣaḍ-i ḥku-yasen-d. 

Tekker tesɣam-iten-id, yella gma-s d tmeṭṭut-nni-ynes gar-asen, tewwi-yasen-d 

ayen akk id tesɛedda,tudert-is tules-itt-id d tamacahut, seg mi i tella d 

tamectuḥt ar lawan-nni deg id asen-d-ttales akken,  teddem-d izerman-nni 

tessers-iten-id zat-sen, gma-s nni yerra-d s lexbar belli tina d wetma-s, iɛeqqel-

itt iger-as irebbi yettru msamaḥen,ma d  tameṭṭut-nni tsum-itt lqaɛa teddem-d 

amehraz tkemmel-as almi id tsebleɛ. 

                                                                Tamacahut lwad lwad  

                                                                Mliɣ-tt-id i warraw n lejwad  

                                                     amcum ad t-yexdeɛ rebbi 

                                                     ma d nekkni ad aɣ-iṣṣer rebbi. 

                                                Tafunast n yigujilen 

Amacahu , Tamacahut-iw ad telhu , ad tiɣzif anect n ujgu ,ad teḍbaɛ am usaru  

Zik-nni, yella yiwen n wergaz yesɛa tameṭṭut-is tehlek, kra n lwaqt kan 

temmut teǧǧa-as-d sin n warraw-is, teqcict d weqcic, Yekkar yuɣ-asen-d 

tafunast, tteṭḍen ɣur-s, dɣa qarenn-as" tafunast n igujilen". 

Aken kan kra n wussan iɛawwed-d zwaj, tmeṭṭut-nni terna-d teqcict, irbiben-

nni-ynes teḥgez-iten, ur d asen-tettak ara akk lqut, ttɛicin seg tfunast-nni kan, 

tekkar tenna-yasen i warraw-is: 

-ayɣar wid-ina ur t-tten ara lqut ṣeḥḥan, kunwi t-settam tḍeɛfem ! 

Tenna-yas i yelli-s : 

-azekka ad tedduḍ, ansi ikkan ad tekkeḍ. 

Tekkar tedda yid-sen ar lexla, yewweḍ-d kan lawan n imekli ruḥen ar tfunast-

nni, ṭḍen ayefki alami rwan kker-n. 

Tewweḍ-d tina tenna-yas i yemma-s : 

-a yemma d ayefki i sessen. 

-ihi ula d kem, azeka ad truḥeḍ ad teṭḍeḍ. 

Tsedda-yasen-t, kkren ṭḍen warrac-nni alami i rwan, truḥ teqcict-nni kan ad 

teṭeḍ, tefka-yas-d tfunast-nni tiyita s uqejir-is tedderɣel. Tusa-d kan s axxam 

tenna-yas i yemma-s : 

-tesdarɣel-iyi-d  tfunast-nni. 

Tekker teggul, tenna-yas : 

-ar azekka ad tnez tfunast-ina. 

Tenna-yas i wergaz-is, yenna-yas : 

-aneɛ a tameṭṭut amek ad at-zenzeɣ, nettt yess i tɛiccin warraw-iw. 

-nniɣ-ak-d ad teffeɣ neɣ ad teffeɣ. 

Yekkar yewwi-tt ar suq, iteddu yettberriḥ, as yeqqar : 

-anwa ara ad yaɣen tafunast n igujilen. 

As-qaren : 

-ad aɣ-yemnaɛ rebbi deg igujilen, ad aɣ-yemnaɛ rebbi deg igujilen. 

Almi id tameddit yerra-tt-id, yenna-yas : 

-tugi ad t-nez. 

-amek id as-teqqareḍ ? 

-qarreɣ-as "anwa ad yaɣen tafunast n igujilen". 

-xaṭi, azekka ini-yas"tin ur ittezgen ur nettaru, ur t-ttnuzu ur trehhan". 

Azekka-nni yerra-tt, ixdem akken id as-d-tenna tmeṭṭut-is yeznez-it i wbucri 

yuɣ-itt, arrac-nni ruḥen ar uẓekka n yemma-tsen ttrun, nenn-as : 

-a yemma tafunast-nni iznez-it. 

Tenna-yasen : 

-ruḥ-t ar winna it yuɣen akken, ad taffem akerciw-is, inni-t-as ad awen-t-id-yefk, 

awiwt-t-id neɣlewt-t-id ɣef uẓekka-w. 

Ruḥ-n ar winna, yefka-yasen-d akerciw-nni, wḍen neɣlen-t ɣef uẓekka-nni n 

yemma-tsen, mɣint-d snat n tɣunam, yiwet tettak-d udi, yiwet teyyak-d tament, 

teṭḍen deg-sent. 

Aken aken, tameṭṭut-nni a tettwali arrac-nni skud-mal ttseḥin, yelli-s-nni d 

tawraɣt-nni i yellan i yellan, tenteq ar yelli-s tenna-yas : 

-ayɣar yak tura tenza tfunast ? 

-a yemma , nutni truḥun ar uẓekka n yemma-tsen, teṭṭḍen. 

-ihi ula d kem ad truḥeḍ azekka. 

Azekka-nni tetbaɛ, ṭḍen-d warrac-nni alami i rwan, tqareb teqcict-nni tefka-yas-

d idamen. 

Tuɣal-d ar yemma-s tenna-yas : 

-nekk tefka-yi-d idamen. 

-yah ! 

Tekkar tecɛel lɛafya, tewwi irij-is ar uẓekka-nni, tesreɣ-it. 

Wḍen warrac-nni ufan-t yerɣa, ttrun alami i ɛyan , tenna-yasen : 

-a wladi ruḥ ad truḥem, ruḥ ad terrem ɣef iqarray-nwen, d acu ɛahdet-iyi ad 

tafem tala n waklen ur tsessem ara, ad tafem tala n izrezran ur tsessem ara, ad 

taffem sin tnaɣen, ur tent-farum ara..ruḥ-t. 

Azekka-nni kkren-d messakit warrac-nni ruḥen, teddum deg ubrid alami i wḍen 

ar tala n izrezran, yenna-yas weqcic-nni : 

-caḍeɣ. 

-nniɣ-ak-d ur sess ara da-yi. 

-nekk niɣam ad d-swaɣ, neɣ ad d-swaɣ. 

Yekkar yeswa yuɣal d izerzar, yettaffeg, nettat tettadu deg lqeɛa netta i teddu 

deg igenni, alami i wḍen ar yiwen n wexxam, uffan taslent durrin din, yekker-d 

wergaz n wexxam-nni yufa-ten-id , yebɣa ad d-yaɣ teqcict-nni, yenna-yas : 

-iyaɣ ad tkecmeḍ,ad akem-aɣeɣ ? 

-ih, lumaɛna ad ak cerḍaɣ gma, ɛli zerzer ad yeddu yid-i. 

-xaṭi,kem ruḥ-d ma d gma-m ad yili deg tɣurfet. 

Yuɣ-itt wergaz-nni teqqim, ma d ɛli zerzer-nni  ikeččem yettafeɣ deg tɣurfett. 

Ussan ɛeddan, teqcict-nni tuɣal terbaḥ, tesɛa-d sin n derya, gma-s yettalli 

yettafeɣ kan deg tɣurfett, akken kan alami d yiwen n wass, attaya tejbad 

wetma-s-nni n tettettar, taqcict-nni tɛaqel-itt, tekkar tɛammer-as kulec, asmi 

tewweḍ tina ar yemma-s tenna-yas : 

- Anwa id am-d-yefkan akk anecta ? 

- D yiwet n tmeṭṭut. 

- D wetma-s. anda yebɣu tili ad ay-tawiḍ. 

Tekkar-d sbaḥ tewwi-tt, tesken-as axxam-is, tufa-tt d tarbibt-nni-ines, tenna-

as : 

- Iḍ-a ad qimeɣ ad nseɣ, ruḥ-d ar yiri n lbir tenniḍ-iyi-d aqerruy-iw. 

Tewwi-tt ar yiri n lbir tettani-as tettani-as tsegger-itt, teɣli ar daxel n lbir, lbir-

nni yesɛa lafɛa. 

Nettat teggul g yelli-s ad teqqim deg uxxam-nni ar wergaz-nni,ad terr iman-is d 

temeṭṭut-is. 

Mid-inejmaɛ wergaz-nni, yufa-tt-id yenna-yas : 

- D acu id am-ixeddmen akka a tamexluqt ! d acu id kem-yerran aka d 

taberkant ? 

- D aman-nwen. 

- D acu id am-isdreɣlan aka tiṭ-im ? 

- D tazult-nwen. 

D ayen netta inwa-yas d tameṭṭut-is, ma d Ɛli zerzar-nni yettali yezzra, ittruḥu 

ar lbir-nni yessawl ar swada i wetma-s-nni, nettat tettara-yas-d as-teqqar : 

- Ruh ula k-xeddmaɣ,ḥsen d Lḥusin aten-ih deg rebbi-iw, talafsa tezzi-d i 

yiri-w. 

Aken aken alami d yiwen n wass, yeffaɣ-d ccix n ljameɛ ad yeddan yesla-yas, 

yenna-yas : 

- A leflani lbir-ik meɛmur. 

- Aha berka ur tmesxir ara. 

- Niɣ-ak lbir-ik meɛmur, yella d acu i yelln deg-s. 

- A cu i yellan deg-s ? 

- Azzeka kker-d svaḥ tɛasseḍ. 

Tina (wetma-s nni) tenna-yas i wemɣar-nni : 

- Ad tenɣaḍ Ɛli zerzar. 

- Amek ! tenniḍ-iyi ɛahed-iyi d Ɛli zerzar, tura tenniḍ-iyi-d ad tenɣaɣ? 

Ɛli zerzar-nni ad ikker kan ad iruḥ ar weltma-s-nni ad ittɣenni ad as-iqqar : 

- Semsaden tifarwin tifarwin, ɣef ɛli zerzar meskin. 

- Ḥsen d Lḥusin deg rebbi-w, telafsa tezzi-d i yiri-w, ula ad ak-xeddmaɣ, 

nek futeɣ-k keč tfuteḍ-iyi. 

Amɣar-nni iɛus iffaq-as, yekkar iruḥ ar wemɣar azemni yeḥka-yas yenna-

yas : 

- Amek ara ad as-xeddmaɣ ? 

- Zlu-yas ufrik, serḥas, ad tedhu deg-s lafɛa, tsaliḍ-d arrac-nni d tmeṭṭut-

nni. 

Yekkar yexdam akken, yezla izimer ideggar-it, isuli-d tameṭṭut-nni yerna-d 

arraw-is, yenna-yas : 

- D acu ara ad am-yeqqden tafaṭ ? ad tt-nennaɣ ? 

- Eǧǧet-tt i rebbi. 

- Niɣ-am ini-iyi-d d acu ad as-nexdam ? 

- Ihi, d acu ad ay-iqqden tafaṭ, neɣ-itt, qedder-itt ad as-tt-nceggaɛ d tarzeft 

i yemma-s. 

Yekkar yezla-tt, iqeddar-itt, iceggaɛ-itt i yemma-s, netta tsedda-yas tiṭ-nni-

ines yedraɣlen akken. Tewwaḍ kan terzaft-nni tenna-yas : 

- A lxir-iw a lxir-iw, yelli tefka-yi-d aksum. 

Tɛedda teɛreḍ-d akk tiǧiratin, asmi i tedla ar uḍellaɛ tufa d yelli-s-nni, 

tmeǧǧed alami i teɛya. 

                                                    Tamacahut-iw lwad lwad,  

                                                    mliɣ-tt-id i warrac n lejwad,  

                                                    amcum ad t-yexzu rebbi  

                                                   ma d nekkni ad aɣ-iḥareb rebbi. 

                                          Tamacahut n Waɣzen  

                Amacahu, rebbi ad tt-yeselhu , ad tiɣzif anect n usaru . 

Zik-nni, tella yiwet n teqcict tettɛici akked baba-s deg lexla,yiwen n wass 

baba-s yekker ad iruḥ ad iḥuj, uqbel ad iruḥ yeqḍa-yas-d, izdem-as-d isɣaren , 

ihegga-as-d  akk ayen ara teḥlij deg leɣyab-is sin akkin yeṭṭef abrid-is ar lḥij. 

  Ussan ttɛeddayen baba-s n teqcict iɛeṭṭel ur d-yuɣal ara, ayen id as-d-

ihegga akken ifuk, ama d lmakla neɣ dayen niḍen kullec yettseffir ifukk. Akken 

akken almi d yiwen n wass tekker tettenneḍ tiɣerɣart, tufa sin n iɛeqqayen n 

yibawen, teddem-d yiwen texdem aka tečča-t wayeḍ tefka-t i temcict-is tger-it 

ddaw n tbeḥlust-is teṭṭes fell-as, kra n wussan diɣen tekker tettenneḍ tmuger-d 

ibi, iruḥ akk deg lbal-is belli ibi-nni d winna tefka akken i temcict-ines tɛedda 

tečča-t , kra kan tamcict tekker a tettnadi fell-as, tennuda tennuda ulac, tenna-

as : 

- ibi-inu neɣ ad becceɣ timest, ibi-inu neɣ ad becceɣ timest .  

tenṭeq-d teqcict-nni : 

- ulac ibi-ynem, ččiɣ-t 

tekker tbeccec timest-nni , taqcict teqqim lmakla tfuk, isɣaren ulac tkemmel 

temcict-nni tessens-as ula s usafu nni d-yeqqimen, truǧa truǧa tekker teffeɣ, 

tetteddu tetteddu almi id as-yeḍhar mbɛid dexxan, mi tewweḍ ɣur-s tufa-t d 

waɣzen itett aɣyul, tqarreb s laɛqel teddem-d asafu terwel-d ttazla, iwala-tt-id 

kan iwwet-itt-id s uqejir n weɣyul-nni ijreḥ-itt tetteddu tettiqi d idamen. 

Tewweḍ-d s axxam tger-it ar lkanun. 

Waɣzen-nni ifuk lmakla yekker yettabaɛ timiqwa n idamen-nni yiwet 

yiwet almi id-yelḥaq ar wexxam-nni, isseqreb taggurt, nettat tfaq belli d netta, 

Inṭeq yenna-as : 

- balala balala facu iyi-ntufiḍ qimaɣ ?  

tenna-yas : 

- ufiɣ-k-id teqqimeḍ ɣef tkersitt n ddheb 

 Nettat yuɣ lḥal ma tenna-yas-d saḥ ad ireẓ taggurt ad tt-yečč, yenna-yas : 

- balala balala, dacu i d ufiḍ ɛelqaɣ-t ? 

 tenna-yas : 

- teɣleq-ḍ izurar n ddheb d lfeṭa 

 yuɣal yenna-yas : 

- balala balala, dacu i yid-uffiḍ tfeɣ-t ? 

 tenna-yas : 

-  teṭfeḍ tijɣelt n lfeṭṭa 

 ɛedda yuɣal, seg ass-nni yal sbaḥ yettas-d ad tt-yesteqsi, nettat ur d-as-deqqar 

ara ssaḥ ini yuɣal, akken akken almi d ass-nni deg d-yuɣal baba-s, teḥka-yas-d 

ayen akk id-as-yeḍren, yekker yezwar deg temcict-nni yenɣa-tt s tmegḥelt, 

yenna-yas : 

- tikelt id iteddun mi id-yuɣal inas-d akk ssaḥ akken mi id yerreẓ taggurt ad 

tewteɣ ad tenɣeɣ 

 azzka-nni kan hat-aya yejba-d, yesseqrab-d, yenna-yas : 

-  balala balala, facu iyi d-uffiḍ qimaɣ ? 

 tenna-yas : 

-  uffiɣ-k-id teqqim-ḍ ɣef uqaruy n weɣyul 

-  balala balala, dacu id tufiḍ ɛelqaɣ-t ? 

-  Tɛelqeḍ-d ijeɛbuben n weɣyul 

- balala balala,dacu iy dufiḍ ṭfeɣ ? 

-  teṭfeḍ aqejjir n weɣyul 

 ɛedda yexdem aka yarẓa-d taggurt, baba-s nni iger fell-as s tmegḥelt, yenɣa-t. 

taqcict tefraḥ, baba-s yuɣal-d s axxam, awaɣzniw yemmut. 

                                                  Tamacahut-iw lwad lwad  

                                                  Hkiɣ-tt-id i warraw n lejwad. 

                                                   Tamqarqurt  

Amacahu , Tamacahut-iw ad telhu , ad tiɣzif anect n ujgu , ad teḍbaɛ am usaru 

Zikk-nni , tella yiwet n temqarqurt tennuɣ d wergaz-is , iɛedda yewwet-itt 

tettru , truḥ twureb, texdem taɛecciwt deg lexla , yekker umqarqur-nni yendem 

, iruḥ ɣer ugudi yettru dinna , ufan-t-id leḍyur , win id t-id-yufan kan yettru ad 

as-yini :  

- Acu ik yuɣen akka ?!! 

Tɛedda-d tyaziṭ , tenna-as : 

- Acu ik yuɣen akka a ɛemmi ben gergur ? 

Yenna-as : 

- Truḥ-iyi ṣfiya , leɛqel-iw ɣbina  

Tenna-as : 

- Daya kan , susem tura ad ak-tt-id-rraɣ  

Tɛedda truḥ treggi sufella n tɛecciwt-nni n temqarqurt , tenṭeq ɣur-s : 

- Menhu derdek ɛecci , ixeclawen ɣef imensi 

Terra-as-d tyaziṭ : 

- D lalla-m tayazit ben yaziṭ , yettarun 40 n biḍ  

Tenna-as : 

- Lukan d lalla tayazit ben yaziṭ, yettarun 40 n biḍ , ur tetteneḍ ara lalla-m 

tiɣerɣert kem ad tt-serseḍ tabarriṭ  

Teččeḥ , truḥ .Yuɣal iɛeddad umergu yenna-as :  

- Acu ik-yuɣen a ɛemmi ben gergur ? 

Yenna-as : 

- Truḥ-iyi ṣfiya ,leɛqel-iw ɣbina  

Yenna-as : 

- Daya kan ! susem tura ad ak-tt-id-rreɣ  

Iruḥ yerwi yerwi sufella n tɛecciwt-nni , tenna-as :  

- Menhu derdek ɛecci , ixeclawen ɣef imensi ! 

Yenna-as : 

- D sidi-m mergu ben mergu, tawaract unebdu  

Tenna-as :  

- Lukan d sidi mergu ben mergu, tawaract unebdu , ur kin-ttafeɣ ara deg 

tqellaɛt tɛelqeḍ am ssendu  

Yekker yeččeḥ iruḥ . Tuɣal-d tgarfa tenna-as : 

- Acu ik-yuɣen a ɛemmi ben gergur ? 

Yenna-as : 

- Truḥ-iyi ṣfiya ,leɛqel-iw ɣbina   

Tenna-as : 

- Tura ad ak-tt-id-rreɣ 

Truḥ ɣer lexla treggi-as sufella n tɛecciwt , tenna-as-d : 

- Menhu derdek ɛecci , ixeclawen ɣef imensi ! 

Tenna-as : 

- D lalla-m tagarfa ben garfa ,acaraq uɣerrab  

Tenna-as :  

- Lukan d lalla tagarfa ben garfa ,tcarreq tɣarreb , ur tettlusuḍ ara ajellab 

am win n waɛrab  

Teččeḥ , truḥ . Tuɣal-d tsekkurt testeqsa-t :  

- Ayɣer tettruḍ akka a ɛemmi ben gergur ?! 

Yenna-as :  

- Truḥ-iyi ṣfiya , leɛqel-iw ɣbina  

Tenna-as :  

- Susem ad ak-tt-id-rreɣ  

Truḥ teɛna-tt , terwi daɣen ɣef tɛecciwt-nni , tenna-as-d :  

- Menhu derdek ɛecci , ixeclawen ɣef imensi ! 

Tenna-as : 

- D lalla-m tasekkurt ben sekkur , tucbiḥt n tmurt  

Tenna-as : 

- Amer d lalla tasekkurt ben sekkur , tucbiḥt n tmurt , ur kem-inettafeɣ ara 

ara deg tqelleɛt texreb-am temzurt  

Teččeḥ , truḥ . Iruḥ-d ɛeẓẓi yenna-as : 

- Acu ik-yuɣen a ɛemmi ben gergur ! 

Yenna-s : 

-  Truḥ-iyi ṣfiya , leɛqel-iw ɣbina   

Yenna-as : 

- Tixer-iyi neɛna-ak , imeqqranen , ur zmiren ara ad t-iderren , kečč ad tt-id-

rreḍ !! 

Yenna-as : 

- Tura ad tt-waliḍ ma ur d-ak-tt-id-rriɣ 

Yewweḍ yebda ireggi ɣef tɛecciwt , tenna-as : 

- Menhu derdek ɛecci , ixeclawen ɣef imensi ! 

Yenna-as:  

- D ɛeẓẓi ben ɛeẓẓi , taqefḍant am utunsi , zwir-d akka zdat-i neɣ adebbuz 

ad yexlelli  

Tenna-as : 

- Rja ad nkeḥḥel , ad nẓewwel , ad nezwir zdat sidi . 

Yerra-as-tt-id i umqarqur-nni , yefraḥ yewwi-tt saxxam-is  

 

                                                                Tamacahut lwad lwad  

                                                                Mliɣ-tt-id i warraw n lejwad  

                                                     Amcum ad t-yexdeɛ rebbi 

                                                     Ma d nekkni ad aɣ-iṣṣer rebbi. 

                                         Selṭan 

Amacahu , Tamcahut-iw ad telhu , ad tiɣzif anec n ujgu , ad teḍbaɛ am usaru 

yiwen selṭan yesɛa snat n tlawin, i snat ur ttarwent ara, yeqqim yeqqim 

yekker ma d tajdidt nni tezdeɣ , ma d tina niḍen  iḥeggez-as axxam, ur 

yettmuqul ɣer ljiha-s, ur yettnadi fell-as, akken kan kra n wussan refdent s 

taddist, tina izedɣen ɣur-s yeɛlem yes , ma tayeḍ nni ur yettruḥu ɣur-s ur yeẓri s 

wayen iḍerrun yid-s. 

Yiwen n yiḍ, yeṭṭes yurga, ad as-qqaren ad tesɛuḍ aqcic ad tenɣeḍ neɣ ad 

ak-ineɣ, yekker-d sbaḥ, iḥka-as-tt i tmeṭṭut-is yenna-as : 

 - ihi ma tesɛiḍ-d aqcic ad tenɣeɣ qbel ad ay-ineɣ . 

Akken akken almi wḍent tesɛa n lechurid , tina tesɛa-d aqcic ma d tayeḍ tesɛa-d 

taqcict , ma d tina n wexxam tesɛa-d aqcic ma d tina yessufeɣ d taxxamt tesɛa-d 

taqcict, tekker truḥ ar takna-s taḥka-yas , tenna-yas : 

- yella waya yella waya, tura ihi ilaq anembadel , ad awwiɣ teqcict-agi s 

axxam belli d taqcict id sɛiɣ, kem jmeɛ aqcic-agi lafɣa ad t-id yaf ad t-ineɣ  

akka id tella taluft tina tettrebbi taqcict, d yelli-s n selṭan d tamerkantit,ma d 

tina niḍen d tafellaḥt kan d tazawalit, aqcic-nni ikker-d d amectaq, ad iruḥ 

meskin ar lexla ad yexdem tajewwaqt ad yettjewwiq lmal ad ikes, ad yef aweṭuf 

deg lqaɛa ad as-iffek aɣrum, ad yaf awekkiw-nni yettenkaren aken deg usɣar ad 

as-ifek aɣrum deg uɛwin-is ad ikes daya.Almi d yiwen wass ikcem-d s axxam, 

imuger-it-id selṭan-nni yewhem amek aka netta ad yettjewwiq , lmal ad ikes ur 

tsetten ara wuccanen, yeṭṭef-it-id isudden-it yenna-yas : 

- anwa ara k-yesɛun d mmi-s ula d yiwen wass, atan tḥarceḍ, tkeseḍ lmal 

deg lexla ur keččin ara wuccanen . 

 tilawin-nni mi slant akken dɣa mranǧint, nnant-as i ṣeltan belli d mmi-s wina, 

frent fell-as akken ur t-ineq ara, ṣelṭan nni yefraḥ yenna-yas 

- ihi imi aka, atan seg assa d mmi 

iɛedda yerra-yas teqcict-nni i yemma-s, ijmeɛ-d aqcic-nni ɣur-s , seg lɛezza 

ityessaɛez ijmeɛ-it ur syettaǧǧa ara akk ad yeffaɣ, yettbudu-t, yettak-as ala ayen 

yelhan, yettak-as aɣrum ur nesɛi ara iqecran, aksum ur nesɛi ara iɣessan, aman 

n lebyur n wexxam. Almi d yiwen n tikelt hatt-aya tejbad settut, tehḍar-as, 

tenna-yas : 

- iw, tenwiḍ iḥemmel-ik baba-k !! ur kiḥemmel ara, lukan id k-iḥemmel ad 

ak-iserreḥ ɣer berra ad turareḍ am kečč am warrac, ur k-iḥejjeb ara daxel 

n wexxam, ittak-ak aɣrum ur nesɛi ara iqecran d weksum ur nesɛi ara 

iɣessan, ɛni d amɣar ? uyarna d aksum yesɛan iɣessan id lɛali" ? 

 iweḍ-d ar baba-s yettru yenna-yas : 

- ziɣ  a baba ur iyi-teḥmileḍ ara, txeddmeḍ-iyi aka txeddmeḍ-iyi aka,maci 

aka akk i ilaq, ay-id-tefkeḍ tacriḥt, yesɛan iɣessan d weɣrum yesɛan 

iqecran d wid-nni id lɛali  

 yekkar yefka-yas-d aksum yesɛan iɣessan, aksum-nni yesɛa adif, ɛedda yečča 

aksum-nni, adif-nni idegger-it seg lkaru n ṭṭaq,yerrez lkaru-nni, imuqqel seg 

uṭiṭuc-nni iwala arrac deg berra ttelɛaben l balu, ttɛegiḍen, tturaren akkit, yuɣal 

diɣen ar imeṭawen, yenna-yas : 

- a baba akihen id lɛali ziɣ-nni, ahat arrac akk tturaren, nekk tḥejbeḍ-iyi 

deg uxxam 

- ah a mmi, kečč d mmi-s n selṭan, ad nwun medden deg-k kra i ikxeddmen  

- xaṭi a baba, ad fɣaɣ neɣ ad fɣaɣ, d aqcic illiɣ ad fɣaɣ  

ɛedda iruḥ yewwi-as-d tagmart akken ad t-yessufeɣ fell-as, tin d yewwi kan mi i 

yerkeb kan fell-ad ad teɣli seg wakken  iseḥḥa , yejhed , yesɛa tazmert ɛedda 

iruḥ ar wemɣar azemni yenna-yas : 

- bɣiɣ  ad sufɣeɣ mmi, ɛziz fell-i bɣiɣ ad tsuffɣeɣ sufel n tegmart, lumaɛna 

ur ufiɣ ara akk tin is-izemren 

- ruḥ ar wemkan n flan ad tafeḍ tagmart d tizya n mmi-k, swaswa ad terfed 

 iruḥ yewwi-yas-d tagmart-nni yerna-yas-d tamegḥelt, d mmi-s n selṭan, iteddu, 

itteffeɣ yettruḥu ar lecɣal-is yettuɣal-d daya i yellan, almi id yiwen wass atan 

diɣen tuɣal-d settut-nni, netta yesɛa ṣenɛa ad imenṭar almi yeɛya ad isuk 

tagmart-nni ɣef umizab ad tessu aman, ɛedda tetbeɛ-it-d settut-nni ar din, tuli 

suffel n udekkan tettzala, as yeqqar wexxar a yemma temɣart ad tessu tagmart, 

wexxar a yemma tamɣart ad tessu tegmart, nettat wah am win iheddren i 

wɛezzug , as teqqar tagi d sallat n iḍelli, tagi d tin n sen-iḍelli zeɛma atan tqeṭṭu 

tezalit, ɛedda yezɛef, iḍegger-as akk icebruqen-nni-ines wa yerrat akka wa 

yerrat akka iweddeɛ tagmart-nni teswa, tenteq-d tenna-yas : 

- ṭil ṭil i zuxx-ina deg yettili aka, ad iniḍ d zinet dwa id tuɣeḍ  

 yekker isubb-d ɣef tegmart-nni yeṭṭef-itt-id deg srima iruḥ-d d aḍar s axxam 

tebɛen-t-id werrac ad as-qaren : 

- ayu mmi-s n selṭan yeɣli-d ɣef tegmart, ayu mmi-s n selṭan yeɣli-d ɣef 

tegmart 

 yenna-yasen : 

- xaṭi xaṭi, maci d tagmart id iyi-d-iɣeḍlen, iyi-d-iɣeḍlen d awal 

 Iruḥ-d s axxam iɣeḍel-d tawla, iɣḍel-d targagayt , yemma-s-nni : 

- a mmi dacu k-yuɣen ? 

- ur tesɛid dacu i yuɣen, awi-yid leflanta ad ayi-dexdem tagzart  

 idelbed settut-nni, truḥ tenna-yas : 

- a neɣ ayelli mmi ikcem-d yetterɛiɛic seg tawla, iḍelb-iyi-d tagzart deg 

ufus-im  

- yirbaḥ, ad as-d-xedmeɣ tegzart 

 truḥ-d tccemer i yiɣalen-is, tessers-d tabaqit ɣef lkanun ad texdem tagzart, 

ɛedda ixdem aka iger tirgit ar daxxel n tegzart-nni a yessawal : 

- a yemma a yemma, i yaɣ i yaɣ ad twaliḍ teɣli tergit ar daxxel n tbaqilt agi  

tɛedda teddem-d tijɣelt akken ad t-id kkes, yenna-yas : 

- xaṭi xaṭi, lafɣa ad tenwuḍ mmi-s n selṭan yettɣunfu, kkes-itt-id s uffus-is 

texdem kan aka zeɛma ad t-id ḥwes d aḥwas yettef-as afus-is daxel n 

tbaqqit-nni, at ttirix as teqqar : 

- ayɣar ayɣar iyi-texdem-d aka ? 

- ur da-mettsarriḥaɣ ara alama tenniḍ-iyi-d anda i tella zinet ddwa-agi 

- ɛuhdeɣ-k ɛuhdeɣ-k ar ad ak-diniɣ, ruḥ ad tedduḍ ad teduḍ alama 

d amḍiq flan, ad tafeḍ afus n lḥenni ɣef teggurt-nsen, atan d wina id axxam-is 

ikker isreḥ i ufus-is isquqer-itt truḥ, imaren yekker fell-as isufeɣ tegmart-is seg 

lkuri yerna-d timegḥelt-is iruḥ i teddu, yelḥeq ar taddart n iberkanen, yenna-

yasen : 

- dacu i ken-yuɣen aka tuɣalem d iberkanen ? 

- nekkni yellan deg tmurt n zinetdwaur ttnessin ara amek tenwiḍ ur 

nttuɣal ara d iberkanen 

 yuɣal ar taddart n yewraɣen yenna-yasen : 

- ayɣar aka i tuɣalem d iwraɣen ? 

- nekkni yellan deg teddart n zinetdwa ur ttnessin ara amek ur nettuɣal ara 

d iwraɣen 

yelḥeq ar taddart n icebḥanen yenna-yasen : 

- ayɣer i tuɣalem aka akk d icebḥanen d imellalen ? 

- nekkni yellan d lǧiran n zinetdwa ur ttnessin ara amek ur nettuɣal ara d 

imellalen 

ɛedda ixdem aka iṭal yufa afus n lḥenni, teffeɣ-d temɣart meskint d tazawalit 

tettenneḍ deg barra iluɛa-tt, yenna-yas : 

- maɛlic ad tsenseḍ inebgi n rebbi ? 

- ah ammi, d kečč akk ur snusayeɣ ara ! 

netta wac men lḥala wac men lḥeṭṭa, aɛawdiw timegḥelt…tesekcem-it s axxam, 

tɛarḍ-it ar lqahwa yeswa , yenna-yas : 

- ayɣar aka tura ur yid-steqsaḍ ara dacu i yid-yewwin ɣer taddart-agi ?  

- a mmi jaɛleɣ d amsebrid kan t-tteddud yeṭṭef-ik yiḍ tkecmeḍ-d daya i 

yellan 

- xaṭi a yemma, d cɣel id iyi-d-yewwin, ruḥeɣ-d ad xeṭbeɣ zinetdwa, 

lumeɛna setḥaɣ ad ruḥeɣ dirakt, ruḥeɣ-d ɣur-m qbel ad akem steqsiɣ ad 

zraɣ amek 

- ah a mmi kra n win id tt-yexeṭben ad as-ikkes aqerruy selṭan  

- inni-yid kan a yemma 

- a mmi meqqar ccerṭ-is, qim kan kečč dagi, nekk ad ruḥaɣ ad kecmeɣ ar 

wexxam n selṭan ad zraɣ, tɛedda teǧǧa-t deg uxxam yeẓiẓil, truḥ 

- ayɣar aka ur yid-steqsam ara dacu i yid-yewwin ? 

- nennum-ikem tkečmeḍ-d a yemma, nenwa tkecmeḍ-d kan 

- xaṭi, assa d cɣel id iyi-d-yewwin, d anexdab id yussan ar zinet dwa 

- dacu-t aka unexḍab agi id yusan aka ar zinetdwa ?" ?  

- atanǧǧiɣ-t deg uxxam-iw, zwareɣ-d nekk-i 

- inni-yas ad iruḥ, yusa-d almi d da , ihi anef-as ad iqerreb 

iruḥ-d, yewweḍ yenna-yas : 

- atan ihi usiɣ-d ad nasbeɣ tawellit-agi-nwen, tura mlewt-iyi-d amek ara 

nexdem 

- meqqer cerṭ 

- mliyit-id ziɣ cerṭ-agi, inniyit-id kan tura akken ad bnuɣ , ad zreɣ dacu ara 

xedmeɣ 

isekcem-it ar texxamt, yefka-yas-d lǧetna teččur d lebqul iquranen, leɛdes, 

lubyan, irden, timzit, lḥemmes...d tirect 

yenna-yas ad as-yesnes tafat ad tnifren, yal lɣella ad tuɣal ar wemkan-is, yenna-

as ad ternuḍ ad tɣeḍleḍ taslent gar lɛamma, ad as-tefkeḍ rkel ad teɣli, yenna-

yas ma d cerṭ aneggaru ad tɛeqleḍ tislit-ik gar sebɛa u sebɛin n iɛawdiwen(netta 

zik tislit ttawin-t ɣef uɛawdiw lmaɛna-s dagi ad ilint sebɛa u sebɛin n teslatin ) 

yenna-yas : 

- daya ? ?  

- ih daya 

- iyaɣ ihi anebdu 

isens-as tafat yebda yettefran lebqul-nni, yexdem aka imekta-d yenna-

yas :"ḥeqqa asmi lliɣ aken d amectuḥ xedmeɣ lxir i weṭṭuf". yeddem-d ceɛra 

daxel n tebbat n zallamit, atan ijba-d fell-as uweṭṭuf-nni , yenna-yas : 

- d acu i teḥwaǧeḍ ? 

- kul lɣella ad tuɣal s amkan-is 

 wa yessawaḍ irden,wa yessawaḍ lḥemmes, wa yessawaḍ leɛdes… almi i yuɣal 

kullec d tirrac , yal lɣela waḥdes. Almi fukken ɛedda isawel, yenna-yas : 

- d ayen suliɣ, i yaɣ ad twaliḍ ,  mliyi-d anid-tt teslent agi 

- anef-as ar sbaḥ, taslent-agi ilaq-as tafat . 

yugi yenna-yas : 

- xaṭi, sekniyi-tt-id kan tura 

iruḥ yesken-as-tt-id, yekker ad tt-yesseɣli, ad yexdem aka ad as-ifek rkel ad yeɣli 

netta, ad as-ifekk rkel ad yeɣli netta, yuɣal diɣen yemmekta-d :"ḥeqqa mi lliɣ 

akken d amectuḥ, xedmeɣ lxir i twekka(wina itetten aken asɣar)"ixdem aka ijba-

d fell-as yenna-yas : 

- d acu i teḥwaǧeḍ ?amek i tebɣiḍ ad as-nexdem i tejra-agi, ad t-neǧǧ ɣef 

lfaɛel n rebbi? 

- ih, eǧǧ-itt ɣef lfaɛel n rebbi, sufella terka daxeld tilemt 

Ṭul n yiḍ imaren awekkiw-nni itett deg-s, almi id sbaḥ , tekker-d akk taddart 

qimen ɣef ikersiyen a ttraǧun, ɣur-sen d tameɣra ass-agi, iruḥ-d , yenna-yasen : 

- waxrewt, ma d win yumnen iwexxer ma d win ur yuminen ara yeqqim 

ddaw-as 

Yexdem-as kan aka i ṭejra-nni tɛedda mebɛid, srefqen-as. Tura mazal-as yiwen n 

ccerṭ,tceggeɛ-as-d zint-dwa tenna-yas : 

- atan aɛawdiw ara rekbeɣ  nekk-i d aquḍar 

Iruḥ ad tt-yeɛqel gar sebɛa usebɛin n iɛawdiwen-nni, ttɛeddayen iqeffafen d 

iɛawdiwen kan almi d yelḥeq winna a yettquḍur yexdem aka yenṭeg ar deffir-s 

dayen yufa-tt , yerbaḥ , yexdem akk curuṭ yellan, yuɣ-itt . 

   Almi id-yelḥeq gma-s seg lɣerba, yufa-d yeffeɣ lexber wetma-s tezwej ur 

yeḥḍir ara, ɛedda iruḥ akken ad ines ɣur-sen ad yissin argaz-agi i yuɣen aka 

wetma-s, iɛewwel-d ad as-t-id yekkes, iruḥ yečča yeswa yenna-yas : 

- a zinet dwa, inni-as i wergaz-im ad ay-id ifek tagmart-is ad ayi-id yernu 

timegḥelt-is 

- xaṭi, argaz-iw yenna-yi-d  ayen yellan akk  deg uxxam cax deg-s, ma d 

tagmert d tmegḥelt xaṭi  

- ini-yi-d kan tura anwa akk i yettqadar ad tfeɣ yessen ad tḥellen ad ay-

iten-id-ifek 

 iḥerres-itt yefka-yas-d tagmart-nni yerna-yas timegḥelt-nni , yerkeb tagmart-

nni ; yedda cwiya yuɣal-d ar deffir isawel i wetma-s yenna-yas: 

- a zinet dwan, iyaɣ iyaɣ wwiɣ-am-d taxatemt ttuɣ ur d am-tt-id fkiɣ ara 

tqerreb-d kan ɣur-s iɛebba-tt-id yerwel, yekkes-as-d kullec , yewwi-yas tagmart 

yerna timegḥalt yerna-yas tameṭṭut-is yerwel. Aqcic-nni yusa-d yufa-d axxam-is 

d ilemd asemmaḍ, amek ara yexdem ? ikker irebba ačamar, ilefḍan ixixan yuɣal-

d ar taddart-nni, iruḥ ar temɣart-nni yenna-yas : 

- a yemma ad tsenseḍ inebgi n rebbi ? 

- ih a mmi, ussana id yusa yiwen icaɛɛel am lamba senseɣ-t, kečč aqlik-id 

aka am nekk ur k-snusuyeɣ ara ! 

tejmeɛ-it-d s axxam, netta ass-nni id tameɣra n zinet-dwan-nni, ɛawden-as zwaj 

fkan-tt i wayeḍ, ɛedda truḥ-d wetma-s-nni n zinet-dwan ar temɣart-nni tenna-

yas : 

- tenna-yam yemma ma tesɛiḍ udi fkiyi-t ad dehneɣ seksu, assa d tameɣra 

n zinet-dwa  

- ah atan dagi mḥend yessendawen iɣi, awi-t ad awen-issendu iɣi ad awen-

d-yekkes udi ad tdehnem seksu  

 Netta d aqcic-nni i yerran iman-s d mḥend, wwin-t rran-t ar wexxam n teslit-nni 

ad yessendu iɣi, yekker yesenday yettcewwiq yeqqar : 

- weṣṣi-tt a tinzi weṣṣi-tt win yettun wayeḍ ad yemmekti  

 netta tesla-yas-d teɛqel-it, mwehhan myu-gar-asen, issenda iɣi-nni qimen almi 

i yensa lḥal ass-nni d asensi, yekker yenna-yas : 

- anida-tt tegmart-nni ? 

- attan deg lkuri, yerna inuda-d tamegḥelt-nni 

yerkeb-d tagmart-nni, yeddem-d timegḥalt yerna-d tameṭṭut-is yewwi-ten-id 

yerwel, yewweḍ-d s axxam-is yessers-itt yuɣal s axxam n iḍulan-nni-ines, yenna-

yasen : 

- lukan ur rbiḥeɣ ara tameṭṭut-agi , tili d kunwi ara ad ayi-ksen aqaruy, tura 

imi i tteggiɣ rebḥaɣ-tt tekksem-iyi-tt , tura d nek ara ad awen-iksen 

aqerruy 

akken i teḍra yekkes-asen akk iqerray yuɣal imaren s axxam-is ar taddart-is s 

ccan-is d mmi-s n selṭan. 

                                    Tamacahutt-iw lwad lwad 

                                               ḥkiɣ-tt-id i warrac n lejwad 

                                            Yelli-s n ɛemmi-s 

Amacahu , Tamacahut-iw ad telhu , ad tiɣzif anect n ujgu , ad teḍbaɛ am usaru 

Yella yiwen isɛa sebɛa n warraw-is, yeɣli d amɣar,yiwen n wass yeṭes  a 

yettnezaɛ"ah, ah, ahh", ineteq ɣur-s mmi-s ameqqran inna-as : 

-dacu k-yuɣen a baba ? 

-ah, bɣiɣ ad awen-d iniɣ yiwen n umeslay, wisen ma ay taɣem awal, ma 

tḥemlem-iyi. 

-nḥemmel-ik a baba. 

 -win i yiḥemlen ad ay-izlu tameṭṭut-is. 

-daya a baba, yarbeḥ yarbeḥ . 

 yezwar yezla tameṭṭut-is, wis-sin daɣen akken, wis tlata…zlanten-t akka almi s 

yelḥeq ar wis sebɛa d amaẓuẓ, netta yuɣ lḥal yuɣ yelli-s ɛemmi-s, inna-as i 

tmeṭṭut-is : 

-tura a yelli-s ɛemmi, azeka d nuba neɣ, iyaɣ anerwel akken ur kem-zelluɣ 

ara,iyaɣ anda tella ad tnaweḍ. 

qimen almi d tnasfa n yiḍ ruḥen, hemlen a teddun teddun almi kecmen g yiwet 

n teẓgi iḍher-asen wexxam ad itteffeɣ seg-s dexxan, nenn-as : 

-nɛuhed-ik a dexxen-inna ar d-knaweḍ, ma d lɛibad ad nili yid-sen ma d lewḥuc 

ad aɣ-ccen. 

 ruḥen tfen abrid ɣur-s, mi leḥqen ufan d iweɣzniwen i tyezedɣen, d iɛezzugen d 

iderɣalen, sɛan yiwen ay tteffeɣ yettseggid-asen-d, yettawi-asen-d dacu ara 

ccen. Sersen-d imensi, ddmen tijeɣlin inteq-d yiwen : 

-tedmem akkit  

 yerra-as-d yiwen : 

-ala, nek udimeɣ ara. 

 sersen-as-d tijɣelt, yuɣal iḥseb diɣen-i, iɛawed inna-asen : 

-teddemem akkit ? 

ineṭeq-d wayeḍ inna-as : 

-ulac, udimeɣ ara. 

 akken akkenmi d-sersen lḥaja ad xassent snat, wahmen, ɛedda ineteq-d yiwen 

seg-sen inna-as : 

-nɛuhed-ik a wadi id aɣ-d-ixulḍen aka ur d-knecci,ḥaca ma nettak-ak yiwen ad 

k-ibarez( s yiski). 

iffeɣ-d urgaz : 

-ihi mi yitɛuhded aqlih d nekk-ini. 

-qim ihi ad tecced yid-neɣ. 

 ccen d nuba, rwan serden leqlul, serbaken s yiski win i mu yekkes kan aqerru 

ad t-iḍegger mebɛid, win i mu yekkes aqerru ad t-iḍegger mebɛid almi i ten-

yessuli,yiwen deg-sen uyemmut ara, netta yettiɣil yemmut, iḍegger-iten akk ar 

yiwen n uxxam, isegger-d taggurt fell-asen,iruḥ yewwi-d tameṭṭut-is, ceɛlen 

lɛafya, ccen imensi. 

Azekka-nni yekker yewwi aɛawdiw-iw ad iruḥ ad ysegged uqbel ad iffeɣ yenna-

as  i tmeṭṭut-is : 

-a yelli-s ɛemmi, kkcem akk anda tebɣiḍ, ma wihin ḥader ad tkecmeḍ, redd 

balek. 

 iruḥ ad iseggeg, mi yewweḍ yufa amɣar d tamɣart ur sɛin ara derya, ad as-

qaren : 

-aneɣ agma-tneɣ f rebbi ttḥader iman-k. (netta d cerya kan i tt-meɛinen.) 

tameṭṭut-nni targa ayen tarǧ, ikcem-itt ccek ma d tekna id yerna fell-as igger-itt 

deg uxxam-nni s-yenna ḥader ad tkecmeḍ, tekker teldi tawwurt ad tekcem, a 

tesla i unazeɛ :"ah, ah, ahh", "dacu-k akka alxelq-agi ?", inna-as :"d lxelq am 

kem am nek", "dacu ?", inna-as :"yefka-aɣ-d rebbi yiwen n lfaɛus, atmaten-iw 

akk inɣa-ten deg setta, nekk iḥuza-yi taguceṭ agi", "dacu ara k-yeseḥlun ?" inna-

as :"aww-iyi ger icellafen n taḍuṭ dihin deg tisi(deg uxxam-nni deg ittilin akken) 

ɣum-iyi ,mi d-yettawi cwiṭ n syada, ttakk-iyi cwit n lqut cwit n syada". Argaz ad 

isegged, ad yawi izrezyar, iwtal, tisekkerin, imerga…kullec yettɛebi-t-id, ad yekk 

ɣef yemɣaren-nni, ad asen-ifek seg-sen w seg lfakya llah llah,ad ikkemel s 

axxam ad ccen ad rwun, azekka-nni kan ad as-tfek s tufra i waɣezniw-nni. Aken 

aken almi d yiwen n wass,tcareḍ-as-d tmeṭṭut-is aman seg ttemcenqaren 

idurar, amek  a yexdem ?yekker iruh ɣur yemɣaren-nni inna-yasen, nenn-as :"a 

neɣ agma-t-neɣ s rebbi uttamen ara" akken ad as-inin uttaɣ ara awal n yelli-k 

ɛemmik atan ad ak-tɣiztasreft, setḥan,yenna-asen :"wah, yelis ɛemi, atmaten-

iw akk deg setta yid-sen zlen tilawin-nsen nek smenɛaɣ-tt-id ad ay-it-xxdem 

kra !!" nenn-as :"xaṭi, ihi ma tḥarceḍ mi tewḍeḍ ar labḥar,cekkem aɛaxdiw, 

cekkem-it deqqem-it alma myuxaren idurar nni tɛamreḍ-d, yewweḍ yexxdem 

akken id as-dennan, icekkem aɛawdiw-is, iwala kan idurar-nni myewxaren 

iger,ixdem aka iɛemer-d taseḍlett deg  aman-nni ??????,yekka-d ɣef yemɣaren-

nni ksen-as cwiya deg aman-nni fren-as-t, kra n wussan diɣen atah yuɣal-d, 

yenna-as :"amek ara xeddmeɣ aka ? atan tcerreḍ-iyi-d ayefki n tseda s teglamt 

n lmesk",  inna-as ruḥ ddem amrar mi guɣal teddel-it tassem,ddem-it sers-it 

deg umrij ad ruḥ tsedda s nettat s warraw-is, ad tecc ad ccen warraw-is alma 

rwan ad as-tini :"wagi i yiserwan iserwa arraw-iw, ma icreḍ-d ayefki n tsedda n 

teglimt n mmi-s, ar d-as-tefkeɣ", ixdem akken id as dennan, iffer almi dussa 

nettat d warraw-is aččen aččen, tenna-as :"ɛuhdeɣ-t a wagi i yserwan araw-iw d 

nekk-ini, ar ma icreḍ-d ayefki n tsedda n teglimt n mmi ar ad as-tefkaɣ", inna-

as :"d nekk-ini", tenna-as :"eddu awwi-t zlu-t, amer ad slaɣ i tijiqin ar d-keččeɣ 

w ad ččeɣ tamurt ɣef i tettadduḍ, ɣur-k as sleɣ i tijiqin", irḥ yeggit ar yiwen n 

uḥemmal, yezla-t dina yuza-t,yewwi-d imaren teglimt-nni iṣeḍ-d imaren ayefki-

nni seg-s yewwi-t-id , kkren yemɣaren-nni fren-as cwiṭ, tekker tmeṭṭut-nni 

tcellas-t akk i waɣezniw n telḥem akk tgerjuṭ-is. Inna-as :" mazal yiwet, ma 

tḥemmleḍ-iyi ini-yas ad am-d-yawi teffeḥ lmadkur id yebran i sebɛa n lebḥur i 

yettaren amɣar d ilemzi, i yettaren amuḍin d lḥay", tenna-yas i wergaz-is, 

yekkar iruḥ ar wemɣar d tamɣart-nni yeḥka-asen, nenn-as :"ruḥ, mi ṭsen akkit 

iɛessasen,ruḥ ar tajra, awwi taylult tcerweḍ-d tafeḥ lmadkur", iruḥ iɛuss almi 

ṭsen akk iɛessasen nni, yuli ar tejra, ecru ecru almi, atnaya ifrax sbegnen-t-

id(ɛuy ɛuy ɛuyy),ad fɣen kan iɛessasen n lemqam-nni ad uɣalen, akken almi d-

yeččur taylult-nni iruḥ-d, yekka-d ɣef yemɣaren-nni kksen-as nefṣ wayeḍ yeggit 

–id i tmeṭṭut-is, tina imaren tettak-as-t iwaɣzen-nni, ternu-as aman-nni $qef 

ttemcuqaren idurar akked d uyefki n tsedda n teglimt n mmis, almi yeḥla akk, 

talḥem tgerjit-is yeqqim, yenna-as tura mi neqqim yumayen teltayem ini-as :"a 

yargaz aqlaɣ deg lexla i nezdeɣ, ihi tura a xuya ad k-ɛarḍeɣ ma tzemreḍ i 

yimman-ik", inna-as :"amek ?" ? tenna-as :"ad ak-uqmen tagest ar iḍaren-ik, 

snat ar ifasen-ik, tayeḍ ar tcebbubt uqaruy-ik, ad k cuddeɣ, ma d kecc-ini 

tekkreḍ-d atan tzemreḍ i yiman-ik, ma ur d-tekkireḍ ara dayen ur ttkalayeɣ ara 

fell-ak", inna-yas :" daya a yelli-s ɛemmi, wahah wahah". ɛzdda tewwet-as 

tigusa, tcudd-it akken yella, iɛreḍ wargaz ad ikker uyezmir ara, ixdem aka ixdem 

aka ulac,yenna-yas :" a yelli-s ɛemmi ur zmireɣ ara", tena-yas :"a yafuḥan 

uqadun ɛni d nek ad ak tyebdun ,tebra ar kernuɣ ar watmaten-ik ?", ixddem aka 

ad yeffeɣ yuɣal yuɣal ar deffir ar daxel ucellaf-nni n taḍuṭ, yenna-yas :"serkem 

aman tesmireḍ-as-ten ɣef udem-is anuḥaɣ ad tecceɣ, muli xaṭi"(yugad),tsers 

aman a ḥammun netta ittezemitt,aman-nni rekkmen netta i ttezzem-itt yuɣal 

yenna-yas :"di leɛnay-m d leɛwnya n rebbi, mi id iyičča ddem akk iɣessn-agi inu, 

ɛemmr-iten deg tcekkart t-cuddeḍ-ten suffel uɛawdiw-iw tiniḍ-as, ruḥ anda 

tennumeḍ timẓin yezzen truḥeḍ ar dinna ", tḍeggar-as aman-nni, iruḥ-d yecca-t, 

tekker imaren tejmeɛ akk leɛwḍam-nni tcuditen deg tcekkart ,tɛebba-ten sufel 

n uɛawdiw-nni tenna-yas :"ruḥ, anda tennumeḍ timẓin yezzen truḥeḍ ar dinna", 

aɛawdiw yuɣ brid ar  wemɣar d tamɣart-nni id as-yettakken timzin yezzen, iruḥ 

iteddu yettru, yewweḍ nenn-as yemɣaren-nni :"hat aka gmat-neɣ s rebbi anda i 

tenɣa iruḥ-d deg tcekkart", dmen-t-id imaren-nni, ttrun ttrun, smarent-id 

semlalen akk leɛḍam-is, dmen-d aman-nni ɣef ttemcenqaren idurar, teffeḥ 

lmedkur akked d uyefki n tsedda n teglimt n mmi-s id as-kksen akken, dehnen-

as akk leɛḍam-is,atan indekkwal-d nenn-as :"amek id knenna ?",inna-

yasen :"unwiɣ ara ad ay texdem aka", ttɛicin-t imaren, ttaken-s deg ssyada nni 

isen-yettak yakken almi id t-id-yuɣal ruḥ, yenna-yasen ad ruḥaɣ, ugin nenn-as 

jamais, fkan-as-d tacekkart n lemlaḥ nenn-as mi tedme-d tacekkart ina ad ak 

nserreḥ, ɛelfen-t ɛelfen-t, ikker idem-itt yessaweḍ-itt-id kan ar tgecrar ur d-as-

izmir ara,mlih ɛelfan-t diɣen ttakken-as lqut almi ig seḥḥa yuɣal am zik nni, 

idem-itt-id diɣen, isewweḍ-itt-id kan ar tɛebbuṭ-is iserreḥ-as, inna-as :"ur 

zmireɣ ara", nenn-as mazal,almi diɣen mlih ɛalfen-t, yecca yeswa yeddem-d kan 

tacekkart-nni ixxdem-s akkayeddem-itt sufel n tayett-is, nenn-as :"tura teḥliḍ 

tuɣal-d am zik-nni, ruḥ tura ayen k-yehwan xdem-as-t", iruḥ-d yewweḍ-d 

yufaten-id ttqessiren, yenɣa awaɣezniw-nni, iddewwer ar tmeṭṭut-is :"a yelli-s 

ɛemmi, atmaten-iw zlan tilawin-nsen nekk srewlaɣ-kem, saɛzeɣ-kem, teččiḍ 

teswiḍ, berzeɣ-am iwɣezniwen nɣiɣ-tenɣef lǧella-m, ass neggaru tbeddleḍ-iyi s 

ufuḥan n uqadum !! ur tsetḥaḍ ara ? netta ittezzem-itt lqeɛa tseblaɛ-itt,netta 

ittezzem-itt lqeɛa tseblaɛ-itt, yekkar ijbed-itt-id , yeqqen-is i welɣem amhaj 

imaren,isukk-itt-id i teẓgi  leɛmar tefris, yal tiẓgi teddem taqeṭiṭ. 

                                                         Tamacahutt lwad lwad  

                                                         Mliɣ-tt-id i warraw n leǧwad 



Tamacahut 13                                                                Taɛekkazt n ṛkiz 

 

 

160 

                                                  Taɛekkazt n ṛkiz 

Amacahu ! ahu, ad telhu ad teḍbeɛ am usaru, ad teqqim anect n wejgu. 

yella yiwen n ṣelṭan yesɛa sebɛa n warraw-is d teqcict, teqcict-nni 

yesḥejb-itt ur t-tteffeɣ ara akk, ur t-y-yeẓẓer yiṭij, ur t-teẓêr lggera, ur t-yeẓẓer 

yiwen, nig n teklit id is-iqeddcen, ɛzizet tsett ara ayen yelhand weksum ur nesɛi 

ara iɣessan. 

       Yiwen n wass, tebded ljiha n ṭaq, tesla i sut n lɛibad, tenna-yas i teklit-nni-

ynes : 

-ɛni llan lɛibad deg teddart-agi nneɣ, hedran teddun ? 

-ih, llan lɛibad, win i teddun ad yezdem ad yezdem, win yettagmen yettagem… 

-amek ara ẓreɣ lɛibad-agi ? 

-taswiḥt mi im-dewwiɣ imensi ad nembaddel nekk d yid-m, kem ffek-iyi tacriḥt-

nni ur nesɛi ara iɣessan, nk ad am-deffkeɣ tina id iyi-d-ittṣaḥen akken, wwet-itt 

deg ṭaq, ad yerreẓ ad teẓreḍ lɛibad, iṭij… 

Iḥḍer-d lawan n imensi , fkan-as-d imensi i teklit-nni ad as-tawwi, teffɣ-d kan s 

yin tembadal-iten, texdem akka tečča tecriḥt-nni n weksum, iɣes-nni tewwi-yas-

t i yelli-s n ṣelṭan-nni, tewweḍ ɣur-s tefka-yas-t, tenna-yas : 

-atah, nek ččiɣ leḥq-im kem atan wiɣ-am-d wagi. 

-aɛṭikem ṣeḥḥa, wayi i bɣiɣ. 

Twerram cwiṭeḥ seg-s tewwet-ik seg ṭaq terẓa-t,tekker tmuqqel ur twala 

acemma d ṭlam, almi id azekka-nni isaki-tti-id sut, tekker tmuqqel twala lɛibad, 

win izedmed izedem-d, win i yettagmen yettagem, win iruḥen ar tebḥirt 

iruḥ…yal yiwen dacu i ixeddem. Tenteq ar taklit-nni tenna-yas : 

-amek ara axeddmeɣ akken ad iyeǧ baba ad fɣeɣ ? 

-zɛef ur tett ara ur sett ara, err iman-im thelked, alama iruḥ-d  ɣur-m ad am-

yini ;ayɣar a yelli i txeddmed aka (yuɣ lḥal ɛzizet ɣef baba-s), inni-yas ; a baba ur 

d-iyi-tḥemleḍ ara, lukan id iyi-tḥemleḍ ad ay-itserḥeḍ am nekk am ceɛb, ad fɣaɣ 

ad zreɣ lbar. 

Tekker texdem akken, teqqim azal n telteyam ur tečči ur teswi, tɛedda tenna-

yas teklit-nni i ṣelṭan : 

-a sidi ṣelṭan, yelli-k seg mi ara ad tekker nettat d imeṭṭi, yerna tettagi ad tečč. 

Ikcrm ṣelṭan ar yelli-s, yenna-yas : 

-ayɣar aka a yelli ? 

-a baba ur d-ay-teḥmileḍ ara. 

-amek aka ur kem-ḥmileɣ ara ! a yelli seɛzaɣ-kem, ulac ayen yelhan ur d am-

texdimeɣ ara, i deqqel ad qared ur d iyi-teḥmileḍ ara ! 

-lukan id iyi-teḥmileḍ ad ay-teǧǧed ad fɣeɣ am nek am medden 

-i ma teffɣeḍ dacu ara ad-txeddmeḍ ? 

-ad duɣ ar wedrar, ad duɣ d tid id izeddmen 

Yekker iserḥ-as tedda ar wedrar d tlawin, mi itewweḍ teɛdel amrar tejmaɛ-d 

ɣur-s isɣaren, tufa taɛekkazt n rkiz tezyan tecbaḥ,nettat ziɣ d waɣzen i yerran 

iman-is d taɛekkazt-nni, tewwit-id teggritt-id ar daxel n tquciṭ-nni tebbub-tt-id 

tuɣal-d, ad teddu kan cwiṭ d tazayant ur d as tezmir ara ad teḥbes ad tekkes 

yiwen n wesɣar, ad ternu okan cwiya n tikli ad teḥbes ad tekkes yiwen n 

wesɣar, akken akken almi d-telḥaq s axxam tessaweḍ-d ala taɛekkazt-nni d 

yiwen n wesɣar. 

Baba-s mi i tekcem yestaqsa-tt, yenna-yas : 

-anda-ten yesɣaren id tzeḍdmeḍ ? 

-uffiɣ taɛekkazt wwiɣ-tt-id. 

Yekker iwala-tt yenna-yas : 

-deg udrar id t-tufiḍ ? 

-ih de udrar. 

-ayacki-tt tecbaḥ, awwi-tt ar texxamt n yinebgawen tserseḍ-tt. 

-xaṭi a baba, ad tserseɣ deg ufrag akken win id iqedcen akk ad t-iwali. 

Waɣzen-nni ad yeḥḍer kan yiḍ, ad ṭsen akk wat wexxam, ad yuɣal akken yella"d 

waɣzen", ad ikker yečča izamaren, tiɣeṭṭan, i yuẓaḍ… 

Almi d yiwen n wass, yettmuqul ṣelṭan-nni yenqes lmal, yewḥem amek almi seg 

berra keččmen-d deg uxxam mi d-yeḥḍer kan yiḍ ini yenqes yiwen !, akken 

akken almi d yiwet n tikelt yesla-yasen waɣzen-nni hedren fell-as,as qaren ; 

taɛekkazt-nni cukan-tt d waɣzen , deg wass yettili d taɛekkazt, deg yiḍ yettuɣal 

ar seḥḥ-is isett deg lmal-nni. Yeqqim alami id yeɣli ṭlam, ṭsen akken ma llan, 

yekkcem yuker teqcict-nni yerwel ar teẓgi n leɛmar tefris, dinna i yezdaɣ. 

Sbaḥ mi i dukkin yekker uberraḥ yell-is n selṭan tettwakker, at teddart akk 

tnadin, nudan deg teddart ulac, deg lexla ulac. ɛedda netqen-d waytma-s, 

yiwen yenna-yas : 

-nekk d ḥessi ḥessas. 

Wayeḍ yenna-yas : 

-nekk ttekseɣ-d timellalin ddaw n tsekkurt ur tuki. 

Wayeḍ yenna-yas : 

-nek ad wteɣ s wugrez ad teldi lqeɛa. 

Akken akken almi id wis sebɛa, yenna-yasen baba-tsen : 

-ihi ad tekleɣ fell-awen ad terrem wetma-twen 

-kkes aɣilif a baba, ad t-id-nner alami id axxam. 

Kkren azeka-nni sbaḥ, wwin aɛwin ruḥen,ad ddun kan cwiya ad as-innin : 

-ḥes a ḥessas. 

-atan yeṭṭes 

-ḥes a ḥessas. 

-atan yekker. 

-ḥes a ḥessas. 

-atan yefɣ-d ar zet n tewwurt. 

-ḥes a ḥessas. 

-atan yettnaḍar akk lḥala ma yella win id t-yetebɛen. 

Akken akken alami i leḥqen, nenna-yas : 

-ḥes a ḥessas. 

-atan iruḥ ad iṣegged. 

-ḥes a ḥessas  

-atan yebɛed ɣef wexxam. 

-ḥes a ḥessas. 

-aqlaɣ newweḍ-d ar wexxam 

Kecmen, ddmen-d teqcict-nni,fɣen-d, ad dun kan cwiya ad as-innin : 

-ḥes a ḥessas. 

-atan ikcem-d. 

-ḥesi ḥessas. 

-atan yettɛeggiḍ. 

-ḥes a ḥessas. 

-atan yetbeɛ-aɣ-d. 

-ḥes a ḥessas. 

-qrib ad aɣ-d-yawweḍ. 

-ḥes a ḥessas. 

-awet s wegrez ad teldi lqeɛa(lmeɛna-s yewweḍ-d ɣur-sen). 

Yekker gma-s-nni wis-sin yewwet tugi ad teldi lqeɛa, iqḍeɛ-iten-id yerra-tt,mi 

yewweḍ s axxam, icud-as affus-is ar ufus, aqejir ar uqejir, acekkuḥ-is yeṭṭef-it s 

tuɣmas-is, akken ur sawaḍen ara ad takren. 

Atmaten-nni-ynes tebɛent-id s deffir, wwḍen-d rujan almi id yeɣli yiḍ, yeṭṭes, 

kkecmen ufan-tt tettwacudu, yekker wina id yettekksen timellalin s ddaw n 

tsekkurt ur tuki  yefsi-tt-id, winna id yetteksen laḥrir deg tiza, yessenser-d 

acekkuḥ-is seg tuɣmas-ines refɛentt-id ruḥeb-d. ad dun kan cwiṭ, ad as-inni-n : 

-ḥes a ḥessas. 

-mazal-it yeṭes. 

Akken alami id nesfen abrid ɛawden-as : 

-ḥes a ḥessas. 

-atan yekker-d. 

-wwet s wegrez ad teldi lqaɛa 

Yekker wina yewwet s wegrez-is ɛeddan ar ddaw n tmurt, nutni teddun ddaw n 

tmurt, waɣzen-nni i iteddu s nig n tmurt , cwiya kan ad neṭqen : 

-ḥes a ḥessas  

-atan yezwar-aɣ s axxam. 

-ḥessi a ḥessas. 

-atan yesmuzgut s axxam. 

-ḥes a ḥessas. 

-atan yuɣal-d yettnadi fell-aneɣ. 

Aken alami i wḍen s axxam, teqcict uɣal-d farḥen akk wat teddart-nni, baba-s 

yeẓla, isečč, medden akk a hedrean ad as qaren ; snesren-d wetma-tsen deg 

uffus n waɣzen. 

Attaya taklit, tenna-yasen : 

-i lukan ad yuɛal weɣzen-nni ad dyekcem s axxam, amek ara snexdem. 

-ad as-nezzi ad tnennaɣ. 

-ur d as-tezmirem ara, teddart-inna yexla-tt tayeḍ akken tayeḍ akken. 

-amek ihi ad as-nexdem ? 

-as as-nɣiz tesraft, ad as-neǧ leḥq-is n weksum d seksu, mi id yekcem ad yečč ad 

nejbed agertil-nni ad yeɣli ar daxel n tesraft-nni ad yemmet. 

ɛeddan xeddmen akken id asen-d-tenna teklit-nni, iḥeḍr-d yiḍ, iḍebbalen katen, 

nutni seččayen, ataya yejba-d, yerra iman-is d amɣar ikecm-d, nettat tɛeql-it, 

twehha-yas i baba-s,iruḥ ɣur-s yenna-yas : 

-iyaɣ yid-i, attah terbut-agi akk inek, ečč. 

Yečča alami i yerwa, jebden-as-d agertil-nni yeɣli ar daxxel n teraft-nni rnnan-as 

tiɣrit, nwan-as yemmut ǧen-t. akken almi d yiwen n n wass tesfeqd-as tmeṭṭut n 

ṣelṭan, tufa-t yettnazeɛ ur yemmut ara, tɛedda tettawi-as lqut tettdaw-t, 

atteqqim kan kra n wuss-n ad as-tini : 

-ekker fell-ak. 

Netta ad as-yini : 

-ur zmireɣ ara. 

Akken alami  id yiwen n wass teččur-as teččekkart n lemlaḥ, tenna-yas : 

-atan ma,tzemreḍ ad teddmeḍ tacekkart-agi lmaɛna-s teḥliḍ. 

-a ruḥ. 

Yexxdem kan aka ad at-yeddem yeɣli, ur as-yezmir ara, akken yal tikelt almi id 

yeḥḍer wass deg yaḥla, yuɣal akken yella, yexdem kan aka iɛella tacekkart-nni 

sufel n tuyar-is.tekkar tenn-yas : 

-mi id yekcem ṣelṭan, ad ak-d-inniɣ ; i tura ɛni d nekk ara ad ak-tyebdun, kec 

fhem iman-ik. 

Mi id yekcem ṣelṭan, tenteq-d, tenna-yas : ɛni tura d nekk ara ad ak-tyebdun ? 

ṣelṭan-nni yefhem, weɣzen-nni kan yger netta iger-d, mseččawen, iɣelb-it, 

yenɣa-t. iddewer ar tmeṭṭut-nni yezm-itt, yenna-yas : 

-wah a tameṭṭut, acḥal aya kem tettɛiciḍ yid-i, tura tesbeggseḍ-iyi tbeddelḍ-iyi s 

waɣzen ! 

Iɛedda igger-itt ar tesraft-nni i iɣez aken i weɣzen, yeggul deg warraw-is ur 

dellun ara fell-as, netta yeffeɣ ar leɛrac. 

Mi d-yeffeɣ akken, i teddu i teddu alami i yufa tala deg yiwet n teddart tesɛa 

lefɛa, qqaren-as "lefɛa msebɛa iqerray", yekkcem ar teddart-nni yufa-ten ttrun, 

yenna-yasen : 

-dacu ? 

Inteq-d yiwen, yenna-yas : 

-assa d nuba-w ad ay-tečč. 

-anwa ? 

-nefs n teddart-nneɣ akk tečča-t lefɛa, ur d-ak-d-tserriḥ ara i waman ad nessu 

alama tečča tarbut n seksu d weksun ad ternu ad tečč yiwen deg-neɣ. 

-aw ! aka i yella lḥal ? 

-aka. 

-anfas ihi, ad teffeɣ anzar. 

ṣelṭan yuɣ lḥal iwerra-yas rebbi kulec, iruja alami id teffeɣ yeddem iski yekkes-

as yiwen n uqerruy, tenteq-d tenna-yas : 

-ahh, abuh a lḥif-ik ma d wagi id aqerruy-iw. 

-ula d nekk maci id tagi id tiyita-w. 

Yerna aqerruy wis-sin tenteq-d diɣen : 

-buh a lḥif-ik, ma d wa id aqerruy-iw 

-ula d nek maci id ta id tiyita-w. 

Aken alami iten-yessufeg i sebɛa, seḥen-d d assawen, at teddart ferḥen, seɛzen-

t sullin-t d ṣelṭan ɣef teddart-nsen, yezweǧ  iɛac din. 

Alami d yiwen n wass, yenna-yas : 

-wellah ar ad ruḥaɣ ad seqsiɣ ɣef tmeṭṭut-nni. 

Yuɣal-d almi id teddart-nni, yufa-tt-id tella, ur temmut ur teddir ; yezzm-itt akk, 

yenna-yas : 

-atan ihi zwaj zewjaɣ, dderya sɛiɣ yerna ḥekkmeɣ deg teddart ktar n tagi. Tura 

ad akem-awwiɣ yid-i lumaɛna ur d-as-neqqar ara belli nek d argaz-im, nek ad 

asen-inniɣ kem d yemma. 

-aruḥ. 

Yewwi-tt yid-s iruḥ, mi i yewweḍ ar tala-nni yeḥka-yas ɣef lafɛa i yenɣa, tekkar 

testeqsa-t : 

-imi i t-tenɣiḍ anda-ten yiɣessan-is ? 

-aten-ih. 

Yesken-as-d diɣrn iqerray-nni anda i ten-yessufeg. 

Yiwen n wass, tesɣefl-it kan truḥ tejmaɛ iɣessan-nni n lafɛa id as-yesken, 

tenɣed-iten, tenna-yasen i tekna-s: 

-assa ad ssuɣ i mmi, ad as-berzeɣ taxxamt-is. 

-ruḥ. 

Tekker tessa-yas-d tessuzer-as ssem-nni, almi id yeḥḍer iruḥ ad yeṭṭes, yeḥreq, 

netta iwerra-yas rebbi kullec, yeddem-d ẓalamiṭ yecɛel cwiya n cɛer n čayn ( d 

iḍan n berra i yesɛa, irebba-ten), ikeyyef-it am dexxan jban-d, mecḥen ssem-

nni, ma d wid i t-yemmecḥen sɛeddan imetman muten, ma d win iḥercen 

mecḥen ruḥen rran-d menɛen, almi iyeḥla yekker, iruḥ ar wemɣar azemni 

yeḥka-yas, yenna-yas-d : 

-ruḥ ddem-d aɛawdiw ur netturebba ara, qqen-itt ɣer uqejir-is aneggaru, inni-

yas ad iruḥ ad iddewer i sebɛa n tzegwa leɛmar nefris alama ccant akk aksum-is, 

mi id yuɣal ma yerra-d iɣessan-is neṭl-iten ma ud yerri ara atan tethennaḍ deg-

s. 

Ixeddm-as akken id as d-yenna wemɣar azemni-nni, yeccud-itt iwɛawdiw 

idewwr-d akk fell-as tizegwa. 

                                           Tamacahut-iw lwad lwad 

                                           ḥkiɣ-tti-d i warraw n lejwad 

                                           amcum ad t-yexzu rebbi  

                                           ma d nekkni ad aɣ-iḥrez rebbi. 

                                             Tayaziṭ ɛamma  

Amacahu , Tamacahut-iw ad telhu , ad tiɣzif anect n ujgu , ad teḍbaɛ am usaru 

 Zik-nni , yella yiwen umakur yesɛa sin warrac , yiwen mecṭuḥ wayeḍ nnig-

s , ttidiren deg wayen id yettaker , yiwen wass yemmut umakur-nni , tameṭṭut-

is tettru kan si tama ulac anwa ad –tt-iɛicen nettat d warraw-is , si tama niḍen 

tugad mmi-s ad yetbeɛ abrid n baba-s ad as-d-yeffeɣ d amakur . Tekker 

txeddem cwiṭ n tɛecwatin ufexxar teznuzuy-itent tettɛici arraw-is . yekker-d 

mmi-s nni ameqqran cwiṭ ixeddem yettɛici-ten . Yiwen wass yenna-as i   

yemma-s : 

- A  Yemma mliyi-d acu ixeddem baba akken aken-ɛiccaɣ  , acu-tt lḥirfa-agi 

ines . 

Tenna-as: 

- A mmi baba-k i xeddem ɣer medden itt-ɛicci-aɣ  

Iruḥ ixeddem ɣer medden wah kifkif ulac ur yarbiḥ ara  , yuɣal ɣer yemma-s 

yenna-as :  

      -A yemma ad ak-mihdu rebbi mliyi acu ixeddem baba akken aken-ɛicceɣ 

      - A mmi baba-k ixeddem tijara . 

Iruḥ ixeddem tijara yettaɣ-d lmal yeznuzu wah kifkif ur yarbiḥ ara  

- A yemma maci d wagi id cɣel n baba , ak mihdu rebbi mliyi-d cɣel agi n 

baba  

- Ihi a mmi baba-twen yettɛici deg tukarḍa , d amakur  

- Amek i yettaker  

Truḥ ɣer tisi tewwi-as-d tamrart tarna-as-d tanuba( araceklu) tenna-asen 

- Atah a wladi araceklu-agi akk d temrart-agi  

- A yemma i temrat-agi acu ixeddem syes ? 

- A mmi tamrart-agi asma ara yali ɣef uxxam , ur yezmir ara ad iṣub , 

yettṣubbu-d syes , ma d aracklu-agi ifellu ixxamen syes , ikeccem ɣer 

daxxel yettaker. 

Yeffeɣ-d ɣer berra yekkumasi takerḍa , awal amezwaru kan yukar tayazit 

ɛamma n ṣelṭan , yesbura-s akebbuḍ iɣum-as aqarruy-is yuker-itt s axxam , zlan-

tt reycen-tt , degren rric-nni ines ɣer daxel udaynin ccan ayen i ccan wayeḍ 

xedmen-t d acedluḥ . Ixeddamen nni n ṣelṭan rujan rujan ad t-ban tyazit-nni 

ulac kren ruḥen ɣer ṣelṭan nnan-as : 

- A ṣelṭan tayazit ɛamma nni truḥ  

- Aaaw ahat ṭra nnadit  

Nnudan nnudan ulac , nettat yettaker deg iḍ sbaḥ ad yeqqim gar lɛeskar-is , 

ayen heḍren iwala-t , nutni hedren : 

- Wagi i yukren akka tayazit ɛamma n ṣelṭan ad as-ikkes aqarru  

Tenṭaq-d yiwet n settut tenna-as : 

- A sidi ṣelṭan nekk zemraɣ ak-d-ḍebraɣq anwa id tt-yukren  

- Ma tufiḍ anwa id tt-yukren ad ak-maɣnuɣ ma yeɣnakem rebbi  

Tekkumasi-d taddart deg ṭarf ,testeqsay : 

- Aniwa i yesɛan cwiṭ n tcedluḥt n tyazit ɛamma i mmi-s n ṣelṭan 

yattmettat , ad at-iɣnu ma yeɣna-t rebbi 

Tennuda-d taddart kumpli , almi id tewweḍ ɣer uxxam n umakur-nni , tufa 

yemma-s d gma-s amectuḥ , tekkar taḥka-as tenna-as  

       -Mmi-s n ṣelṭan ahat akka yenṭar , yettmettat yebɣa cwiṭ n tcedluḥt n tyazit 

ɛamma d dwa , ma yella win itt yesɛan as-tt-ifek i mmi-s n ṣelṭan ad tt-yečč ma 

yaḥla at yaɣnu ma yeɣna-t rebbi  

-Araju ihi am defkaɣ cwiṭ sɛiɣ  

Tefraḥ imi tufa tacedluḥt-nni , teffaɣ kan deg uxxam nni temlal-d amakur-nni 

yenna-as : 

- Acu i tettnadiḍ akka  

- Wwiɣ-d cwiṭ n tcedluḥt n tyazit ɛamma i mmi-s n ṣelṭan . 

- Awi-d ziɣ ad waliɣ acḥal im defka  

- Atah a mmi cwiṭ  

- Daya ?!! arwaḥ a yemma am darnuɣ  

Tefraḥ tedda yid-s , almi tekcem icud-itt yenna-as  

- Assa ad tenseḍ ɣur-neɣ , azekka sbaḥ awi tacedluḥt truḥ-d 

Almi d azekka nni yenɣa-tt yeččur aqemmuc-is d ifassen-is d tacedluḥt icud-itt 

ɣer tewwurt n ṣelṭan , walan-tt-id ixeddamen n ṣelṭan uzlen ɣer ṣelṭan  

- A sidi ṣelṭan eddou settut-nni tufa aniwa i yukren tayazit-nni 

Iruḥ-d almi i dewḍen ɣur-s ufanṭt temmut , yenna-as ṣelṭan nni  

- Wagi d argaz , yuker tayazit , ɛamma , ixdem-itt d acedluḥ , asmi is tfaq 

settut , yenɣa-tt  

Yekker iruḥ ɣer umɣar azemni , yenna-as : 

      -Nniɣ-ak yennulfa-d umakur deg taddart-agi nneɣ , ur d-as-nezmir ara  

Yenna-as wemɣar azemni : 

     - Ruḥ awi-d lwiz-nni inek zuzar-it deg ubrid , lɛaskar sya w sya ad ɛassen , 

amakur yennum , ad yaweḍ ad yeddem  

Winna kra id ihedder umɣar azemni yella gar-asen , iruḥ yekra-d ileɣman , yuɣ-d 

lazuq , yessefsay kan yeččur iḍarren-nsen , yeddem-d asarwal , akebbuḍ d tcacit 

i yettlusu ixaḍ ljiha tayeffust d tamellalt , ljiha tazelmat d tabarkant , yekker 

inahher-itt tajlibt ilaɣman , iqum-d akk udem is iɛeddad ɣef lwiz-nni , yewwi-t 

akk asmi i iɛedda muqlen ɣer lwiz-nni ulac yewwi-t akk rujan rujan ma yella win 

ad iɛeddin ulac , dɣa jemɛen ayen id yegran ruḥen ɣer ṣelṭan , yenna-asen: 

- Daya it-zuzrem ? amek yella win id iɛeddan ? 

Kra nnan-as : 

- Iɛedda-d yiwen inahher-d tajlibt ileɣman , yelsa-d kullec d amellal  

Kra niḍen nnan-as : 

- Ala yelsa-d kullec d aberkan  

Dɣa tekker gar-asen , yenna-asen ṣelṭan :  

- Ruḥ-t a wladi ikellex-awen maɛlic  

Iruḥ ɣer lwiz n uxxam-is yessefqed yufa yenqes yettwaker imi ur yufi ara ansi i 

yekka amek yettwaker . Winna amek yexdem ,yuli sufella n lqarmud yekkes kra 

iqarmuden yegzem aɣanim-nni , ad yekcem ad yaker lwiz ad yeffaɣ ad yar 

iqarmuden-nni , yiwen ur ifaq amek i ikeččem , ɛussen ɛussen ulac dɣa yuɣal ɣer 

umɣar azemni yenna-as : 

- Atan yekcem-iyi-d s axxam lwiz yettwaker , ur zriɣ ara ansi i keččem 

Yenna-as : 

- Ddem-d cwiṭ iḥuccan , ruḥ ɣer texxamt-nni i deg yella lwiz-nni cɛel-as 

lɛafya , teqqimeḍ mebɛid ad t-waliɣ dexxan-nni ansi id itteffeɣ  

Yekker iruḥ yexdem akken id as-d-yenna ,yeffeɣ dexxan seg yiwen uxemmuj 

ifaq anida , yuɣal ɣer umaɣar azemni yenna-as : 

- Atan ufiɣ ansi id ittek , debber felli amek ad a-xedmeɣ  

Yenna-as : 

- Ad tsefsiḍ lesqa ad teččareḍ tarbut ad tt-t-ssarseḍ ddaw uxemmuj-nni , 

mi id iruḥ ad iṣub ad yewḥel . 

Yexdem akken id as-yenna umɣar-nni . Mi id yeɣli yiḍ amakur-nni iruḥ ad yaker 

yenna-as gma-s : 

- A dadda acḥal aya tettakreḍ waḥd-k assa ad dduɣ ak ɛiwneɣ  

- A wlidi kec mecṭuḥ-d i lecɣal-agi , tukarḍa tuɛar  

Yenna-as : 

- Ad dduɣ neɣ ad dduɣ  

Dɣa yeqbel umeqqran-nni yewwi-t , mi iwḍen yenna-as : 

- A dadda nekk mecṭuḥaɣ jjiyi ad zwireɣ  

Yekker isarraḥ-as iruḥ dirikt , yiwen uḍar yekcem deg tarbut-nni yewḥel uqejjir-

is yekker isawel-as-d : 

- A dadda yewḥel uqejjir-iw , wissen acu xedmen akka dagi  

Yenna-as : 



Tamacahut 14 :                                                                 Tayaziṭ ɛamma 

 

 

130 

     -Sars aqejjir nniḍen jbed winna ad t-id-kseḍ  

Yexdem akken dɣa yewḥel uqejjir-nni niḍen , yenna-asen : 

- Atan waḥlen issin  

- Ur tezmireḍ ara d ten-id-kseḍ ? 

- Ala ur zmireɣ ara , d tarbut xedmen-as lazuq  

- I tarbut-nni meqqer-t neɣ mecṭuḥ-t ? 

- Mecṭuḥ-t , azal-iw kan  

Iɛedda icud tamrart-nni i ṣub-d , iruḥ ad isufeɣ gma-s nni ur yezmir ara yenna-as 

umecṭuḥ-nni : 

- A dadda nekk lmut mmuteɣ , atan ad temteḍ ula d kečč d yemma , eyyaɣ 

ad ḍebraɣ fell-ak , ksiyi aqarruy , ɛiccet keččd yemma , awi aqarruy-iiw ur 

ttwaɛqalaɣ ara aniwa  

Iɛedda yuɣ-as awal yekkes-as aqarruy i gma-s nni yewwi-t yerna lwiz nni , ma d 

gmas yejja-t . Kren-d azekka nni sbaḥ , ruḥen ldin tawwurt , lexbar almi i t-ufan 

yettwaṭṭef maɛna ur yesɛi ara aqarruy , yekker ṣelṭan-nni yuɣal ɣer umɣar 

azemni yenna-as : 

- A baba amɣar atan ṭfaɣ amakur-nni meɛna deg sin imi ur yesɛi ara 

aqarruy 

Yenna-as : 

- Wagi dessaḥ damakur n taddart uneṣ  

Netta kra id as-d-ihedder umɣar-nni i ṣelṭan netta yella gar-asen , yenna-as 

umɣar-nni : 

     -Ad ḍebraɣ fell-ak , awit-id ɣer lqahwa kan akken s tarbut-nni , sars-it dinna 

bab-is ad iɛeddi tassa tuɛar ad yaweḍ ɣer dinna ad yettru , kečč emmeɣ ṭṭef-it  , 

win id iɛeddan ama d amɣar neɣ d tamɣart , aqcic neɣ d taqcict , win id iɛeddan 

yettru ines 

Ixdem akken id as-yenna , yewwi-t-id isars-it deg lqahwa , amakur-nni yewweḍ-

d ɣer yemma-s , aqarruy-nni neḍlen-t daxel udaynin deg uxxam , yenna-as : 

- A yemma , ma tebɣiḍ ad twaliḍ mmi-m , ad twajheḍ , xdem-d tiḍebsiyin n 

ufexxar , gar-itent daxel n tqecwant , ad tɛeddiṣ zdat n tejmaɛt-nni , ad t-

afeḍ dinna , err iman-im taɣliḍ , ad rẓen akk teqlulin-nni , tettruḍ , ad 

gren ar ɣur-m ad akem-awin i ṣelṭan inas ur tessineɣ ur iyi-ssin , ur tezriɣ 

nekk ttɛicciɣ s teqlulin agi ufexxar , yewwet-iyi wugur ɣliɣ arẓen-t  aqli kra 

imaḥnaɣ akk iruḥ . 

Tekker texdem ayen id as-yenna mmi-s truḥ zaɛma tettɛeggiḍ ma ad taɣem 

afexxar , tewweḍ kan ɣer din teɣli tettru , gren-d lɛeskar-nni wwin-tt i ṣelṭan  

Mi i tewweḍ ɣer ṣelṭan yenna-as : 

- Wagi d mmi-m ? 

Tenna-as : 

      -Ala ur tessineɣ ur iyi-ssin  

Yenna-as : 

- Ayɣer ihi i tettruḍ ?!! 

Tenna-as : 

     -Neɣ a sidi ṣelṭan , xedmeɣ-d tiqedḥin-a ad ɛicceɣ yes-sent arraw-iw atan 

yewwet-iyi wugur ɣliɣ rẓen-t amek ad as-nawiɣ amɛic  

Yenna-as : 

    -Dayen barka imeṭṭawen  

Yefka-as cwit n lwiz ad tɛic arraw-is , truḥ saxxam , winna wwin-t neḍlen-t . 

Yekker ṣelṭan-nni yuɣal ɣer umɣar azemni yenna-as : 

- Yella wakka yella wakka , amek ara nexdem  

Yenna-as : 

- Mazal yiwet ma ur teṭṭifeḍ ara dagi dayen  

Yenna-as :  

- Dacu-tt ?!! 

Yenna-as :  

- Ad t-ɛahḍeḍ , ad ɛerḍeḍ akk at taddart asen-t-xedmeḍ imensi ad ččen , 

ad swen , asent-heḍreḍ ad as-tiniḍ a win iyi-xedmen akk anect-agi ad 

irfed afus-is ad as-aɣeɣ 99 n tlawin tis 100 d yelli  

Ur d as-yenni ara ur t-neqqeɣ ara , iɛuhed-it kan ad as-yaɣ 100 n tlawin , iɛedda 

bdan refden ifassen-nsen , sya w sya , ad irfed kan yiwen ad as-yini : 

- ḥku-yi-d ziɣ amek akk iyi-t-xedmeḍ  

Ad as-yini xedmeɣ akka xedmeɣ akka , awah maci d wagi , yessaɣ-asen akk 

laman almi id yarfed afus-is netta , yenna-as ṣelṭan : 

     -ḥku-iyi-d ziɣ . 

Yenna-as : 

    -A sidi ṣelṭan , ukraɣ-ak , tayazit ɛamma , tcegɛeḍ-iyi-d settut nɣiɣ-tt , truḥ-ḍ 

ɣer umɣar azemni teqqareḍ-as akka , yeqqar-ak-d akka , tesserseḍ-iyi-d lwiz deg 

ubrid lsiɣ lebsa , nnefṣ d amellal , nnefṣ d aberkan , tenɣiḍ gma , yemma truḥ-d 

tettru , terniḍ-as-d lwiz …. Yeḥka-d kullec akken yella  

Yefka-asen ṣelṭan ččan , swan almi sekren akk wa iɣelli akka , wa iɣelli akka 

ɛeddan ɛelmen-t setlen-as nnefs n tamart-is d uqarruy-is , akken asma ad yali 

wass at ɛeqlen ad as-ksen aqarruy . Mi i ineṣṣef wass yiḍ iduqqes-d , yufa iman-

is yettwaɛlem , yekker isettel akk i wigad-nni i yellan asmi id kren sbaḥ ur 

teɛqilen ara aniwa , yerwel , amek ad ixdem ṣelṭan-nni yejja-t , azekka-nni 

ixdem-as tameɣra yuɣ-as 99 n tlawin yerna-as yelli-s ttis 100 , yewwet ɛamayen 

yettabaɛ-it ad t-ineɣ ur as-yezmir ara , Yesɛa 99 n warraw-is wis 100 d mmi-s n 

yelli-s n ṣelṭan netta id ameqqran-is , yekker yenna-as i yelli-s nni : 

- D argaz-im id amakur d netta iyi-xedmen akk anect-a nekk ad tenɣaɣ  

Yekker s yelli-s nni yeṭṭef-it yenɣa-t yekkes-as aqarruy .Yettxemmim amek ara 

yexdem i wanect-nni n ddarya , yekker yenna-asen i yixeddamen-is :  

-Ad tawim 100 n tlawin agi , ula d yelli ad teddu ɣer yiwen umkan yebɛed deg 

lexla , yella yiwen uxxam dinna anect-ilat , ad qiment d timeḥbas dinna , ad 

asent-tawim amɛic d waman seg 15 n yum ɣer 15 n yum ad ččent neɣ qqiment 

alma mmutent. Ma d arrac agi ad tent-jemɛem akk ar isakuyen , ɣer daxel n 

tcekkarin ad tent-ɛebbim ɣef ileɣman ad tent-awim ɣer lebḥar , ad tent-ḍegrem 

ad ten-yečč lḥut ameqqran . 

Amek ara texdem yelli-s nni n ṣelṭan teddem-d lmus tefka-t i mmi-s tenna-as: 

- Ger-it deg ljib-ik , ma tesɛam zhar ur ken-ḍegren ara iḍ-agi ɣer lebḥar , 

ejj-iten alma tsen carreg icekkaren n wayetma-k trewlem menɛet 

iqerray-nwen , ma tegḍem kan degren-ken ɣer lebḥar ad ak-nirḥem 

rebbi. 

Rruḥen eddu , eddu , eddu almi wḍen ɣer lebḥar , nnefs ameqqran qqaren-as : 

- Ar sbaḥ kan ad ten ḍegger , tura d ṭlam , ad yali wass ad nenzeh amek ara 

t-neččen iḥawtiwen 

Nnefs amecṭuḥ qqaren-as : 

- Ilaq ad ten-ḍegger tura akken ad nuɣal zik  

Wigad-nni qqaren-asen: 

- Xaṭi ad nennes dagi ar sbaḥ ad nuɣal  

ɛeddan jjan-ten sarsen-ten wa zdat wa icekkaren-nni , nutni qimen mebɛid tsen 

, ar d-yali wass ad ten-ḍegren i lḥut . Almi i inessef yiḍ yerra-d kan s lexbar i 

yiman-is ulac lbarwi , iɛedda icerreg acekkar-nni isufeɣ-d aqarruy-is , ikumasi 

acerreg deg wid n wayetma-s , carreh , carreg , carreg almi iten-id-yessufeɣ akk 

, dɣa rewlen akk kra yekka yiḍ d tazla , almi yuli wass , tefrari-d tafat ḥebsen 

deg yiwen umṭiq kessen , tetten rbiɛ , yenɣa-ten ccar , teddun kessen deg lexla. 

Ma d ixeddamen nni n ṣelṭan dmen-d icekkaren nni ad ten-ḍegren ɣer lebḥar 

ufan-ten d ilemawen , ugaden ṣelṭan ad as-nikkes iqerray dɣa nnan-as : 

- Ad as-nini i ṣelṭan nḍegger-iten ɣer lebḥar  

Uɣalen mi iwḍen yenna-asen : 

- Aaah amek ?!! 

  Nnan-as : 

- Dayen nḍegger-iten , yečča-ten lḥut  

Yenna-asen : 

- I tlawin-nni tewwim-tent ɣer umṭiq ?! 

Nnan-as : 

- Newwi-tent  

Ma d arrac-nni teddun teddun , lexber almi walan yiwet lḥara mebɛid ɛlayet 

tban-d , yekker yenna-asen i watmaten-is : 

    -Ad ruḥaɣ ad awḍaɣ ɣer lḥara-inna , ma d taddart ufiɣ lɛibad am nekkni ad 

uɣalaɣ ad ak-nawiɣ ɣer dihin , ma ufiɣ d lewḥuc ad ayi ččen nekk kunwi ad t-

menɛem , ɛiwed-t abrid ansa niḍen , ḥadar ad temfaraqem kset-d alma d ṭejra-

ina teqqimem dihin , ur tt-ḥerrik-t ara , ma ur d-uɣalaɣ ara , menɛet iqerray-

nwen . 

Nutni ruḥen kessen , netta iruḥ , eddu , eddu , eddu almi i yewweḍ ɣer dinna  , 

yufa d taddert , d lḥara-nni kan i ɛlayen , lexber almi id as-d-tt-ɛeggiḍ yiwet 

teqcict sufella : 

- A yamexluq ɛas iman-ik , a yamexluq ɛas iman-ik  

Yenna-as : 

- Dacu ?!!! 

Tenna-as :  

- Ɛas iman-ik , tella tagmert taɣlet , m yiwen umeẓẓuɣ , tečča akk taddart-

agi texla-tt  

Yenna-as : 

- Ansi ara nɛeddiɣ ?! 

Tɛedda tṣub-d teldi-as taggurt , yekcem ɣer daxel , yenna-as : 

- ḥku-yi-d ṭra amek akka , acu yellan ? 

Tenna-as: 

     -Tagmert m yiwen umeẓẓuɣ tečča akk taddart , ala nekk id yeqqimen , tura 

ad jbu , att kes deg laxla alma tfud ad ruḥ  ad tsu aman deg tala-ina yesɛan ṭejra 

, i kec ? 

Dɣa yaḥka-as-d :  

- Nekk yella wakka yella wakka , sɛiɣ aytma deg 99 yid-sen , awid ggiyi-d 

aɣrum ad-asen-awiɣ atan yenɣa-ten ccar d rbiɛ i kessen , tura ad ruḥaɣ ad 

ten-id-awiɣ . 

Tɛedda tkumasi tɛerrek-d aɣrum almi id tessaweḍ 25 n tarɣadin , yexdem akka 

yewwi aɣrum-nni iɛebba-t , tagmert-nni tusa-d teswa aman , iwala-tt akk amek 

txeddem truḥ , netta iruḥ yewwi aɣrum i watmaten-is . Mi i yewweḍ ɣur-sen , 

dewren-as-d akk qqaren-as : 

- A dadda amek , a dadda amek  

Yenna-asen : 

- D lɛibad am nekkni am nutni , mi taddart-inna tuɛer , tella yiwet taddart 

m yiwen umeẓẓuɣ tečča-ten akk , ala yiwet teqcict id yeqqimen . wa lakin 

ad nmeḥḥen ad nenneɣ tagmart-nni ad nɛic deg-s  

Nnan-as : 

- A ruḥ . 

Yenna-asen : 

- Eyyaɣ awen-d-farqeɣ aɣrum anečč  

Iɛedda yefreq tarbaɛtt tarbeɛtt , tugar-d yiwet yenna-as : 

- Ixuṣ yiwen ! 

Nnan-as : 

- Awah nella akkit  

Yenna-asen : 

- Erret-d aɣrum nni  

Iɛawed iḥseb 100  n tarbaɛtin  yettak-asen yiwen yiwen almi id gra yiwet yenna-

asen : 

  - Erret-d aɣrum nni  mlet-iyi-d ansi id tekkam . 

Wwin-t akk ansi id ksan , nnan-as : 

- Nekka-d sya , nekka-d sya , nekka-d sya .. 

Lexber almi i yufan aqcic-nni , yettabaɛ lḥeb uzeggar , teṭṭef-it tzeggart deg 

meẓẓuɣen , ur yezmir ara d t-id-yekkes , d win akk id amecṭuḥ gar-asen , ɛedda 

yeṭṭes , yeqqim din . Ksen-as taseggart-nni ksen-t-id , wwin-t-id yid-sen wḍen-d 

ɣer uɣrum-nni , ččan akkit . Yenna-asen : 

- Qqimet da , nekk tura ad uɣalaɣ ad as-tewlaɣ i tagmart-nni. 

Iɛedda iruḥ yuɣal ɣer taddart-nni , yekcem ɣer uxxam-nni , ihegga-d adebbuz 

,yenna-as :  

- Ad ruḥaɣ ad naɣaɣ yid-s , ya ad menɛaɣ ya ay tečč , ɣef acḥal saɛa id 

tettas !! 

Tenna-as :  

       -ɣef 12 

Iruḥ yuli ɣef ṭejra-nni iɛus-itt nnig uqarruy-is kan , asmi idewweḍ tɛeggeḍ 

tɛeggeḍ ulac dɣa truḥ ad tsu tmuqel kan ɣer waman twala lexyal , tebda laɛyaḍ , 

tebɣa ad tečč , ur tufi ara amek , ffad yenɣa-tt dɣa teqmec allen-is tger aqarruy-

is deg waman , netta ineṭṭeg-d ɣef ɛrur-is , yekkat-itt s udebbuz-nni s aqarru 

tettɛeggiḍ-d fella-s teqqar-as : 

- Tixer-iyi , sub-d akka neɣ ad k-ččaɣ  

Yenna-as : 

- Ečč –iyi ma tzemreḍ  

Ad tt-iwwet kan ad ḍegger tawekkiwt seg wanzaren-is , aziɣ d tinna id tt-

iɣelten, tettɛeggiḍ teqqar-as : 

- Ad siwleɣ i 99 n watmaten-iw ad k-ččen  

Yenna-as : 

- Kemm siwel i 99 n watmaten-im , nekk ad siwleɣ i 99 n watmaten-iw  

Yekkat-itt almi id as-yekkes lɣelt-nni , tiɣwas kan jban-d akk watmaten-is wḍen-

d wayetma-s ufan-d weta-tsen taḥla , tenna-as : 

- Akka imi iyi-tseḥlaḍ akka ad nɛic akk jmiɛ  

Yewwi tagmart-nni yerkeb fell-as , tiɣwas tebɛen-tt-id akk wigad-nni , ruḥen ɣer 

warrac-nni imaren , ɛedda yal yiwen yarkeb ɣef uɛawdiw-is , ruḥen-d ɣer 

taddart-nni , yal axxam jban fell-as , wwin-d akk awren d wayen ufan ɣer 

teqcicit-nni , tettnawal-asen , nutni tetten . yekker umeqqran-nni iruḥ ɣer 

uxxam n ṣelṭan n taddart-nni i tečča tagmart-nni , yufa yejja-d akk ijenwiyen , 

leslaḥ , iderreb atmaten-is aṭas , yewwet aseggas yettdarrib-iten s iɛawdiwen-

nni , almi d yiwen wass yenna-asen: 

- Tura annuḥ ad nejbu ɣer jeddi ṣelṭan , ad nennaɣ yid-s , ad t-nenneɣ neɣ 

ad aɣineɣ , ad nar ttar n baba-tneɣ  

ɛeddan ruḥen , yenna-as i teqcict-nni : 

- Ma nedder ad nuɣal alma d dagi , ya ad nawi tiyemmatin-neɣ ad nɛic da , 

ya ad akem-nawi yid-neɣ , ad tɛiceḍ yid-neɣ  

Tenna-as : 

- Ugadaɣ ad ay-itettum  

Yenna-as : 

- Ekkes aɣilif ad nuɣal alma d ɣur-m 

Ruḥen , teddun teddun teddun , almi walan dexxan ɣer yiwen uxxam mebɛid , 

ttmuqulen walan lɛeskar aṭas ɣer uxxam-nni . Yenna-asen : 

- Ad ruḥaɣ alma d lɛeskar-ina ad waliɣ ad uɣalaɣ , kunwi qimet dagi  

Yekker iruḥ almi alaḥal ad yaweḍ , yemmuqel-iten mebɛid , nutni ur t-id-walan 

ara , sfeqden-d kan ɣer din wwin-d amɛic i tmaḥbasin-nni . Yejja-ten almi ruḥen 

, iqarreb yessawal ɣer daxel , rran-t-as-d tlawin , yenna-asent : 

- Amek ad nkecmeɣ ? 

Nnant-as-d :  

- Ulac ansi ad kecmeḍ  

Yekker yerẓa tawwurt yekcem ɣur-sent , nnant-as-d: 

- Dacu-k a lxelq-agi! 

Yenna-asent :  

- D lɛebd am kunmti am nekki , inimt-iyi-d acu txedmemt dagi ? 

Nnant-as : 

- Nekkenti d tilawin umakur , ṣelṭan id aɣ-iḥebsen dagi , arraw-nteɣ 

iḍegger-iten i lḥut  

Yenna-asent : 

- Acḥal yid-went ? 

Nnant-as : 

- Deg 99 yid-nteɣ  

Yenna-asent : 

- Ayɣer maci 100 !! 

Nnant-as :  

- Amek tezriḍ belli deg 100 ? aqlaɣ deg 99 tis 100 temmut , d tin yesɛan 

mmi-s d amecṭuḥ  

Yenna-asent :  

- Anta seg-went id yelli-s n ṣelṭan !? 

Tenṭeq ɣur-s yiwet : 

- D nekk ! 

Yenna-as :  

- Ihi d nekk id mmi-m , atmaten-iw jjiɣ-ten dihin tura ad ruḥaɣ ad ten-id-

awiɣ , mi ad carḍaɣ fellam , mi i dewḍen yal yiwen ad yazzel ɣer yemma-s 

, kemm azzel ɣer umecṭuḥ-nni inas kem id yemma-s ma d nekk ad as-iniɣ 

yemma temmut. 

Aziɣ asmi id teṭṭef tzeggart amecṭuḥ-nni deg tmeẓẓuɣt , i temmut yemma-s , 

tekker tenna-as: 

- Yirbeḥ a mmi  

Iruḥ yewwi-d atmaten-is , mi idewḍen yal yiwen yuzzel iger-as irebbi i yemma-s 

, amecṭuḥ-nni yettmuqul kan , tuzzel-d ɣur-s yelli-s nni n ṣelṭan tger-as irebbi , 

imuqel ɣer dadda-s nni yenna-as : 

- Kečč a dadda anda-tt yemma-k ? 

Yenna-as : 

- Nekk yemma temmut  

Yenna-as :  

- Awah a dadda , cukkeɣ d yemma nekk i yemmuten , tugaḍed kan felli , 

nekk a dadda sɛiɣ lkuraj , d kečč i dadda , id yemma , id baba , d kečč id 

aɣ-d-irebban  

Iɛedda iger-as irebbi ttrun . Yal yiwen iruḥ ad isserkeb yemma-as ɣef uɛawdiw 

ad ruḥen ɣer taddart n teqcict-nni , tugi yelli-s nni n ṣelṭan tenna-as : 

- Ad teqqimem dagi alma usan-d lɛesker-nni ad tennaɣem yid-sen alma 

muten akk yiwen ur d-yettɣimi imaren annuḥ  

Nnan-as : 

- A ruḥ  

Ɛeddan qqimen 15 n yum , lexber almi id usan lɛeskar-nni  , wwin-d amɛic 

wḍen-d ufan-d aṭas i ten-yettrajun , aqcic-nni amecṭuḥ iqubel akk lɛeskar-nni 

iman-is , ur d-as-zmiren ara , yenɣa-ten yejja-d yiwen cegɛen-t nnan-as : 

- Ad truḥeḍ ɣer ṣelṭan ad as-tiniḍ ad yernu lɛeskar akk i yesɛa  

Yuzzel ɣer ṣelṭan yenna-as : 

- Neɣ a sidi ṣelṭan , nufa lɣeskar ɣer tlawin-nni nɣan-akk wid iruḥen  

Yekker ṣelṭan-nni yenna-as :  

- Wigi iban d arraw umakur-nni , txedɛem-iyi s rebbi aziɣ ur tent-nɣim ara , 

tura  d nekk ara yeddun  

Yewwi akk ayen yesɛa seg lɛeskar-is iruḥ , almi yewweḍ , tekker gar-asen 

nnuɣen nɣan-ten akk almi id-wḍen ɣer ṣelṭan-nni yenṭeq umeqqran gar-asen 

yenna-asen :  

- Wagi d jeddi d nekk ad at-inɣen . A jeddi tenɣiḍ baba , tura ad temteḍ 

neɣ ad mteɣ  

Ttnaɣen almi id as-yekkes aqarru uqcici-nni i jeddi-s , ixeddamen-nni n ṣelṭan 

rekɛen-as nnan-as :  

- Barka-yaɣ imenɣi ur nezmir ara uɣal d kečč id ṣelṭan-nneɣ  

Yekker isarreḥ-asen ruḥen , netta yuli ɣef tagmart-nni iruḥ yewwi-d taqcict-nni , 

uɣalen ɣer taddart-nni nsen taqdimt , yuɣal mmi-s n yelli-s nni n ṣelṭan d ṣelṭan 

n taddart-nni  yeṭṭef amkan n jeddi-s , yezwej yuɣ taqcict-nni i yufa akken . 

Tamacahut lwad lwad  

Mliɣ-tt-id i warraw n lejwad  

                                                    Sibus 

Amacahu, Tamacahut-iw ad telhu, ad tiɣzif anect n ujgu, ad teḍbaɛ am usaru. 

Yella zik-nni, yiwen n ɛeẓẓi, d afrux amectuḥ mliḥ, d netta id aneggaru akk 

deg leḍyur, as qarren "Sibus" neɣ "bu leẓrubat", yesɛa lɛec sufel n ṭejra iger 

deg-s arraw-is. 

yiwet n tsebḥit akken i yuɣ tanummi, yeffeɣ akken ad yawi lqut, iɛedda-d s 

yinna lfil, yexdem aka yekmez aɛrur-is ar ṭejra-nni, traf lɛec-nni ikub-d ar 

lqaɛa.Tameddit n wass ataya sibus-nni, yewweḍ-d yufa-d tarwa-s deg lqaɛa 

attemxebaḍen, yenteq ɣur-sen yenna-yasen : 

- Anwa id ken-id-iɣeḍlen aka ? 

- D yiwen n lwaḥc, iɛedda-d yekmez aɛrur-is, tenhez ṭejra, neɣli-d. 

- Meqqar ? 

- Ih, meqqar mlih. 

Yexdem aka i tferawin-is icuff-itent, yenna-yasen : 

- Anect-iw akka ? 

- Awah, ktar. 

Imuqel aka d waka, yenna-yasen : 

- S wansi i iɛedda ? 

- S yihin. 

Yekkar yetbaɛ-it, addu addu almi i t-yelḥeq, yezwar ar zet, iḍewwar-d ɣur-s 

yenna-yas : 

- D kečč id iɣeḍlen arraw-iw ? 

- Dacu-k a cwiṭeḥ-agi ? wexxar zat-i neɣ ad ak-suḍaɣ s nefs-iw ad temteḍ. 

- Ṣafi d keččini ? 

- Ih, d nekk, w dir ma fik. 

-ayɣar iten-id-seɣliḍ ihi ? 

- Yahwayi-d, tura aha wexxar zat-i a cwiṭaḥ. 

- Ṣafi nekk d cwiṭaḥ ! balak ihi cwiṭaḥ-agi ad ak-yuɣal d aṭas. 

- Nniɣ-ak bɛed neɣ tura ad ak-ṣuḍaɣ, ruḥ addu awi  lmakla i warraw-ik. 

- Cfu atan tḥeqreḍ-iyi, cwiṭaḥ agi atan ad ak-yuɣal d aṭas. 

Kkren ruḥen, yal yiwen yeṭṭef abrid-is, ɛaẓi yeggul ad yar ttar-is d win n warraw-

is, yemxamam yemxamem, iɛedda iruḥ ar tselṭant n tizit, yenna-yas : 

-Iɛedda fell-i lbaṭel, tura ilaq anemɛawan myu-gar-aneɣ. 

-Dacu id k-yuɣen ? 

-Iɛedda-d yiwen, yekmez ɣef tejra, yesseɣli-yi-d arraw-iw, mi ruḥaɣ ɣur-s 

iḥeqqer-iyi, yenna-yi :"d acu-k akka a cwiṭaḥ-agi, beɛɛed zat-i neɣ ad kṣuḍaɣ ad 

temteḍ". Tura atan qeṣḍaɣ-kent-id ay tɛiwnemt. 

- Amek aka ara k-nɛiwen ? 

- Ruḥemt d aglaf , s lquwwa, ta ad tekcem ar imeẓẓuɣen-is, ta ar wallen-

is, ta ar wanzaren-is, xiḍemt-tt akk. 

Teqbal tselṭant-nni, tejmeɛ-d akk tixeddamin-is, temsefham yid-sent, ruḥent-d 

imelyan yid-sent, tin ikecmen ar wanzaren tekcen, tin ikecmen ar imeẓuɣen 

tekcem, tin ikecmen ar wallen tekcem, lxarṣumi ur d as-ǧǧint amḍiq, ur 

deffiɣent ara alami it-sderɣlent, yenna-yasent ɛeẓẓi : 

-dayen kunemti  txedmemt ayen i kent-ilaqen, tura berkakent. 

Lfil-nni yuɣal d aderɣal, yesdarfil kan,rbiɛ ikes ma d aman ur yettwali ur yezri 

anida-ten, yeqqim ɛeẓẓi-nni azal n waggur yuɣal-d yufat-id alaḥal ad immet seg 

cyaḍ, iruḥ ar yemqarqar yenna-yasen ɛiwnewt-iyi, atan i yella-n i yella-n, yenna-

yasen : 

-tizitt tefkayi afus n lemɛawna, tesderɣel-it, tura d nuba nwen. 

-amek ? ilukan ad aɣ-yeɛfes anemmet ! 

-xaṭi, ruḥet ar uḥemmal iḍeyqen, yekkawen, ur yesɛi ara aman, drebzewt 

ar dinna, txedmem-d ṣṣut am wakken tettɛummum, netta ad yeǧɛel d saḥ, ad 

iderbez ad yewḥel. 

Akken i xedmen yemqarqar-nni, nudan aḥemmal yekkawen iḍeyqen, kecmen d 

axel-is, xedmen ṣṣut am wakken d aɛummu i tt-ɛummun, lfil-nni yesla-yasen 

ikker yettabaɛ ṣṣut-nsen, yewweḍ yexdem aka yedderbez, uɣalen-d iḍaren-is 

ɣef usawen yewḥel, yeqqim dina ayen i yeqqim, ataya yejba-d ɣur-s ɛeẓẓi-nni, 

yenna-yas : 

-ahla a ɛemmi lfil, d acu id ak-id-yewwin aka ar da ? ulac akk anda ara 

truḥeḍ almi id truḥeḍ ar dagi ! 

Lfil-nni ur tyeɛqil ara, yenna-yas atah i yella-n i yella-n, yeḥka-yas yenna-yas : 

-yella yiwen n wefrux, ɣeḍlaɣ-d arraw-is ɣef ṭejra, nemxaṣam nekk d yid-

s, yenna-yi-d, acimi ? nekk rriɣ-as s zneg, tɣur-iyi temɣar-iw nwiɣ ad tdum 

lqewwa-w, tura cukkaɣ d netta id yerra-n ttar-is. 

-ṣafi ur d-teɛqileḍ  ara anwa id ak-d-ihedren aka ? 

-ala, ur keɛqileɣ ara. 

-d nekk, d wina i wumi i tenniḍ akken a cwiṭaḥ, d nekk ik-ixedmen aka, 

aman ulac, timeẓriwt ur tẓerreḍ ara, ma d tura bqa ɛlaxir. 

Yeǧǧa-t dina , yerna kra n wussan yemmut. 

                                                                Tamacahut lwad lwad  

                                                                Mliɣ-tt-id i warraw n lejwad  

                                                     amcum ad t-yexdeɛ rebbi 

                                                     ma d nekkni ad aɣ-iɛfu rebbi. 

                                                       Ɛmar Lfahem  

Amacahu , ad telhu , ad teqqim anec n ujgu  ad teḍbeɛ am usaru  

 

    Llan sin sɛan yiwen uqcic yessefhem-it rebbi , almi d yiwen wass meqqar 

weqcic-nni , yuɣal d argaz . Amɣar-nni yeqqar-as i tmeṭṭut-nni ines , “ kker a 

dabba ,qim a dabba , kker a dabba , qim a dabba , almi d yiwen wass , tenna-as: 

- I tura mi iyi-teqqareḍ qim a dabba , kker a dabba ur sɛiɣ ara isem !! yak 

sɛiɣ isem . 

Yenna-yas :  

- Aha ṭra ma ad tḥarceḍ ayi-d-iniḍ imeslayen-agi am diniɣ dacu-ten , “dacu 

iyẓiḍen , dacu rẓagen , dacu xfifen , dacu ẓẓayen .” 

Tenna-as :  

- Daya ! i ẓẓayen d uzzal , ixfifen d uffal , iyerẓagen d ilili , iyẓiden  d 

tamment  

- Xaṭi maci akka  

- Daya isnaɣ nekki  

Akken waḥd telt yam neɣ rbaɛyam netta yettɛawad i wawal , tekker tenna-as : 

- Ad ruḥaɣ ɣer imawlan-iw ayidinin dacut  

- Ruḥ  

Netta truḥ ɣer imawlan-is mmi-s nni sbaḥ-nni isufeɣ lmal , iruḥ ad ikes , almi 

tewweḍ ɣer imawlan-is tseqsa-ten dacu-ten imeslayen-nni tenna-asen :  

- dacu iyẓiḍen , dacu rẓagen , dacu xfifen , dacu ẓẓayen . 

Nnan-as: 

- Daya !  i ẓẓayen d uzzal , ixfifen d uffal , iyerẓagen d ilili , iyẓiden  d 

tamment  

- Ala , akka isenniɣ yenna-d maci akka  

- Daya inessen nekkni ihi  

Tekker teṭṭef abrid-is truḥ-d , lexbar almi id tura mmi-s dinna deg lexla , 

tufat-id dinna ikes yenna-as : 

- Anda id-kkiḍ akka a yemma !!  

- Kkiɣ-d ɣer xwali-k , ṭul ggas yeqqar-iyi-d baba-k , kker a dabba qim a 

dabba almi isenniɣ ayɣer yenna-yid ad am-d-iniɣ imeslayen-agi ma ad 

tḥarceḍ ad tnidafeḍ , “dacu iyẓiḍen , dacu rẓagen , dacu xfifen , dacu 

ẓẓayen .” nniɣ-as i !  i ẓẓayen d uzzal , ixfifen d uffal , iyerẓagen d ilili , 

iyẓiden  d tamment , yenna-d maci akka .. 

- A yemma ina-s “ iẓẓayen d lxir , iyexfifen d ccar , iyẓiden d lfarḥ , 

iyerẓagen d lqarḥ ( lmut ) .” maɛna ḥadar ad as-tinid temlaleḍ-iyi-d neɣ d 

ɛmer lfahem iyi-d-yennan … 

Tekker truḥ-d saxxam almi id tewweḍ yenna-as : 

- Dayen tuɣaleḍ-d ar imawlan-im !! 

- Ih uɣaleɣ-d  

- Dacu id am-dennan ?! 

- Nnan-iyi-d akka , nna-iyi-d akka . “iẓẓayen d lxir , iyexfifen d ccar , iyẓiden 

d lfarḥ , iyerẓagen d lqarḥ ( lmut )  

Yettmehmih yeqqar-as kan emm , imi netta iwarra-ya-s rebbi yeẓra d mmi-s 

id as-ten-id-yemlan , yeffeɣ ɣer berra yuɣal-d yebda laɛyaḍ : 

- Ahya tamɣart taɛekkazt , tagelzimt , yekker ṭrad deg umṭiq flan  

- Aahh mmi ɛzizen i jjiɣ din !!! 

Tutswit iɣḍel-itt-id deg lehḍur , ijbed-as-d lekteb belli d mmi-s id as-d-

yemlan , yekker yenna-as : 

- Wellah ḥacama ud yewwiḍ ad yečč myat ɛṣa  

Almi id yeḥḍar yiḍ tewweḍ-d lmaɣreb ikcem-d deg tuksa n lmal , yenna-as : 

- Arwaḥ tura ar dagi , d kečč id as-d-yemlan imeslayen-nni i yemma-k ? 

- Xaṭi  

- Wah !yaɣ tura ad tefɣeḍ neɣ ad fɣeɣ  

- D nekk ara yefɣen a baba  

- Uqbel ad tefɣeḍ ad ak-d-iniɣ kra imeslayen ini-yi-d dacu-ten , “ dacu i 

yɣelben tagessart , dacu iyɣelben tasawent , dacu iyɣelben luḍa , dacu 

iyɣelben ddunit-agi. 

- Iyɣelben takessart d aman , iyɣelben tasawent d cbab lɛali d zzayla 

yeqwan , iyɣelben luḍa d lfares , iyɣelben ddunit-agi d leqran lkarim deg 

laɛnaya-ines  

Imi i yeggul ad yečč myat ɛṣa , yeddem-d mya n yiẓawen n lḥelfa yewwet-it s 

lḥelfa-nni axaṭar yeggul ad yečč myat ɛṣa wwet wwet almi wḍent mya  

Yekker mmi-s nni azekka nni icud iceṭṭiḍen-is yeffeɣ deg uxxam axaṭar 

yessefhem-it rebbi , baba-s yefhem , netta yefhem , yenna-as ur nettdukkul ara 

deg yiwen uxxam ..yekker yeffeɣ iɛawed akk taddart , iteddu , iteddu almi id 

imuger ṣlaṭen ruḥen ad xeḍben yelli-s n ṣelṭan , yenna-asen :  

- Sani tetteddum akka ? 

- Ad nruḥ ad nexḍeb yelli-s n ṣelṭan  

- Ad dduɣ yid-wen ?! 

Kra nnan-as xaṭi asɛiḍ acu ara nexdem s bu jarbuben-ina , ma d kra nniḍen 

nnan-as wellah ar yeṣlaḥ ad aɣ-iqqen zwayla , ad aɣ-izlu  

Nnan-as :  

- yaɣ ad tedduḍ yid-neɣ  

yekker yedda , icifaḍ , ijerbuben . almi wḍen saxxam n ṣelṭan , ɛeddan akk ddaw 

uzaglu id tefser yelli-s n ṣelṭan-nni , tessa-d laḥrir , mi wḍen ksen akk icifaḍ-nsen 

,netta yewweḍ kan ma d azaglu nni yegzem-it yerna iɛedda s icifaḍ ɣef laḥrir , 

wḍen kecmen qqimen , tṣub-d taklit-nni truḥ-d tenna-asen : 

- lɛeslama-nwen acu id aken-id yeggin  

- ad nexḍeb yelli-s n ṣelṭan  

Tekker tuli ɣer yelli-s n ṣelṭan tenna-as : 

- Atan usan-d ṣlaṭen akem xeḍben  

- Ruḥ awit-asen qbel ayi-d-xiḍen taqsett-agi 

Tekker tṣub ɣur-sen tenna-asen :  

- A wenteqqar Lalla xiḍewt-iyi-d taqsett-agi  

Ma d ṣlaṭen-nni nnan-as : 

- Deg tmurt-nneɣ , ur nettxiḍi ara leqlul  

Yenṭeq-d bu jarbuben-nni ( ɛmer lfahem ) : 

-  Inas i lalla-m fkiyi-d lxiḍ n tmest , isegni n yiɣes ad nxiḍ i lalla lqes  

Tekker tuli tenna-as :  

- Ma d ṣlaṭen-nni nnan-d ur nettxiḍi ara deg tmurt-nneɣ leqlul ma d bu 

jarbuben-nni id yeddan yennayam « fkiyi-d lxiḍ n tmest , isegni n yiɣes ad 

nxiḍ i lalla lqes . »  

Tenna-as : 

- sars-itt dihin , ruḥ inasen xiḍewt-iyi-d tarbut  

tekker tuɣal ɣur-sen tewwi-yasen tarbut ma d ṣlaṭen-nni nnan-as : 

- deg tmurt-nneɣ ur nettxiḍi ara leqlul  

ma d bu jarbuben-nni yenna-yas : 

- inas i lalla-m fkiyi-d lxiḍ n tagut, tisegnit n tbut , ad nxiḍ i lalla tarbut  

tekker tuli tanna-as:  

- ma d ṣlaṭen-nni nnan-am deg tmurt-nneɣ ur nettxiḍi ara leqlul ma d bu 

jarbuben-nni yenna-am “m fkiyi-d lxiḍ n tagut, tisegnit n tbut , ad nxiḍ i 

lalla tarbut  

tekker tɛemmer asen-d seksu tseqqa-yasen , tɛellasen seksu d weksum ad ččen 

tenna-as : 

- Awi-asen-t inasen “ aɣelmi deg swaḥel , irden deg idurar .”  

Tekker tewwi-asen tarbut-nni tenna-asen :  

- Awen-teqqar lalla aɣelmi deg swaḥel , irden deg idurar  

Ma d slaṭen-nni tetten kan seksu sufella , retɛen seksu ḥafi ma d acrik-nni nsen 

ijebbed-d ticriḥin n uksum s wadda , imi netta yefhem aksum swadda , seksu 

sufella , ččan almi rwan rran-d lḥila , tuli ɣer lalla-s tenna-as :  

- Ma d slaṭen-nni retɛen seksu waḥd-s ma d aqcic-nni ijebbed-d ticriḥin 

swadda  

- Ruḥ inas ihi ad iqedder ixef-agi  

Yekker winna iqedder-it-id yewwi-yas-t-id , yesdukkel tiṭ d tassa akken , axenfuc 

d umeẓẓuɣ akken , aqejjir d ukeckuc akken ,tiṭ d uqejjir akken  yexdem-as-t-id d 

tixxamin tewwi-yas-t , tenna-as-d :  

- Ruḥ inas acu lmaɛna-s tixxamin-agi id yexdem akka !! 

Yenna-as : 

- Inas ,  ur iteddu ara uqejjir alma teẓra tiṭ , ur ihedder ara uqemmuc alma 

yesla umeẓẓuɣ , ur tettru ara tiṭ alma tejraḥ tassa , ur ikkat ara ufus alma 

ikuffet ukeckuc  

Tekker tenna-as i taklit-nni ruḥ tura Sali-d yiwen yiwen , bdan ttalin-d slaṭen-nni 

deg 7 ttalin-d yiwen yiwen , wid id yewḍen kan ad as tini :  

- Ini-d waḥed , ad as d-yini waḥed , inid tnin ad yini tnin kan akken almi d 

ɛecra , tefka-as-d iṣarṣir tsufeɣ-it-id  

Yekker yuɣal yuli wayeḍ daɣen kifkif almi 7 tsufeɣ-iten-id akk , tenna-as :  

- Mazal acrik-nni id yeddan akken ruḥ Sali-t-id  

Yekker yuli-d s ijarbuben icifaḍ meskin , id yelsa . tenna-as :  

- Ini-d waḥd  

Yenna-as :  

- Rebbi dawḥid ɣas netta  

- Inid tnit  

- Yexleq ljennet yerna timest  

- Inid tlata  

- Yebṭel nbi deg isem-ines  

- Inid rebɛa  

- Zzayla tɛettar tixer ɛad i lɛebd-ines  

- Xemsa  

- Lxebz d ljider afardi , ddunit tagi id lḥal-is  

- Seta  

- Win yeɣran 60 ḥizeb amassaɛd n laxart-is  

- Sebɛa  

- Sebɛa teswiɛin deg wass tis sebɛa ḥma ḥed att yayes  

- Tmanya  

- Ilemẓi yettzallan yennekmal zzin-ines  

- Tesɛa  

- Itasaɛ ljider deg wayla-s , aziḍan deg iles madden akk ines  

- ɛecra  

-  win yettɛecciren yettzekki am arzeg n laxart-is  

 

                         tamacahut-iw lwad lwad  

                         mliɣ-tt-id i warraw n lejwad  

                                            Izem d wuccen  

Amacahu , Tamcahut-iw ad telhu , ad tiɣzif anec n ujgu , ad teḍbaɛ am usaru 

Zikk, yella yiwen n wuccen yettɛici deg lɣaba, am netta am lḥayawanet 

niḍen. 

Yiwen n wass, yemlal-d izem iteddu yettenhaz seg wakken i yejhed  iseḥḥa, 

netta d lwaqt n unebdu ,yenṭaq ɣur-s yenna-yas : 

-ɛeslama a ɛemmi izem, acimi aka ur teqɛid ara mliḥ tikli-inek 

tettquḍureḍ ? 

-nniɣ-ak, lqaɛa-agi attan teqqur,  nek dayen ḥfan iḍarren-iw. 

-iyaɣ ad ak-xeddmeɣ tirkasin, ad ttetheniḍ. 

-ma txeḍmeḍ-iyi akken d lɛali  

Yekker iruḥ ar ubaṭwar, yewwi-d aglim n wezgar, iger-it ar waman alami i yefka 

lwi, yerḍeb, iruḥ yeqqas-as, yenna-yas : 

-sars-d iḍarren-ik i rebɛa ad ak-qiseɣ tirkasin-ik. 

Yexdem akken, iqas-as-ten, yeppelyiten ar dasawen icud-as-ten, yenna-yas : 

-aha ddu tura. 

Yedda yedda, yenna-yas : 

-waw yelha. 

Netta skud mal ad yekkat yiṭij ɣer terkasin-nni n weglim ttezmaḍent, ttqarent,  

ttecḍent, kra n lwaqt kan qqurent ɣef iḍarren-is, yedda kan cwiya iceḍ yeɣli, ad 

iɛreḍ kan ad yekker ini yecceḍ diɣen, walant-tt-id tsekrin, nnant-as : 

-dacu i k-yuɣen akka a ɛemmi izem ? 

-ixdem-iyi-tt wuccen. 

-amek ? 

- iwala-yi ttquḍuraɣ, yenna-yi iyaɣ ad ak-d-xeddmaɣ tirkasin lɛali, tura antih 

qurent ɣef iḍarren-iw ur zmireɣ ad kraɣ, ur zmireɣ ad dduɣ. 

-iyaɣ ad ak-nɛiwen. 

-amek ara ayi-tɛiwnemt ? 

Ruḥent jemɛent-d aṭas n tsekkrin tiyiḍ, ruḥent ar wassif wwint-d aman deg 

tqemac-nsent, wḍent smarayen i terkasin-nni, bezgent, fkant lwi, ɛedda fsint, 

yexdem aka iḍegger-itent mebɛid yekkar, nutenti ufgent rewlent yenna-yasent : 

-tezramt dacu ara ad akent-xedmeɣ, tamezwarut ; anda ikent-ufiɣ ur kent-

settaɣ ara, tayeḍ ; ad awent-fkeɣ nnefs seg lhiba-inu, asmi ara tafgemt lɛebd 

yellan dinna ad yedduqes.  

(ass-a deg tudert nneɣ n ssaḥ, mi ara taffeg tsekkurt txeddem-d ṣṣut i yettaǧǧan 

win id as-yeslan ad yeduqqes, ad yefriwes). 

             Tamacahutt-iw lwad lwad  

             ḥkiɣ-tt-id i warraw n lejwad  

amcum ad t-yexzu rebbi 

  ma d nekkni ad aɣ-yeḥrez rebbi 



   

 

 

          Timerna 


